
Ágrip	  

Árið	   2005	   fóru	   Sameinuðu	   þjóðirnar	   af	   stað	   með	   átakið	   Áratugur	   um	  
menntun	   til	   sjálfbærrar	   þróunar	   2005–2014.	   UNESCO	   hafði	   umsjón	   með	  
allri	  framkvæmd	  og	  tilgangurinn	  var	  að	  ýta	  undir	  og	  hvetja	  skólasamfélagið	  
til	   að	   taka	   á	   málefnum	   sjálfbærrar	   þróunar.	   Þessi	   rannsókn	   fjallar	   um	  
áhersluatriði	   áratugarins	   og	   megintilgangurinn	   er	   að	   auðvelda	   skóla-‐
samfélaginu	   að	   átta	   sig	   á	   því	   hvað	   þarf	   til	   að	   hægt	   sé	   tala	   um	   að	   skóli	  
uppfylli	   kröfur	   um	   menntun	   til	   sjálfbærrar	   þróunar.	   Skjöl	   sem	   samþykkt	  
voru	   af	   Sameinuðu	   þjóðunum	   fyrir	   þennan	   áratug,	   Menntaáætlun	  
Evrópusambandsins	   og	   skólastefnur	   fjögurra	   þátttökuskóla	   eru	   höfð	   til	  
grundvallar.	   Horft	   er	   til	   sjálfbærrar	   þróunar	   í	   víðu	   samhengi	   og	  
áhersluatriðin	   eru	   greind	   út	   frá	   umhverfi,	   samfélagi	   og	   efnahag.	   Skólarnir	  
fjórir	   eru	   staðsettir	   í	   þremur	   sveitarfélögum	   á	   Íslandi	   og	   einn	   í	   Suður-‐
Englandi.	   Viðtöl	   voru	   tekin	   við	   sex	   einstaklinga	   en	   þeir	   voru	   valdir	   vegna	  
framlags	  þeirra	  til	  framþróunar	  menntunar	  bæði	  hérlendis	  og	  erlendis.	  	  

Áratugur	  um	  menntun	  til	  sjálfbærrar	  þróunar	  2005–2014	  hefur	  haft	  áhrif	  
hér	  á	  Íslandi,	  ekki	  aðeins	  í	  nýjum	  aðalnámskrám	  fyrir	   leik-‐,	  grunn-‐	  og	  fram-‐
haldsskóla	   heldur	   einnig	   í	   skýrslum	   eins	   og	  Velferð	   til	   framtíðar	   og	   Efling	  
græns	  hagkerfis.	  Einnig	  hafa	  skólar	  unnið	  mörg	  verkefni	  til	  að	  efla	  sjálfbæra	  
þróun	  og	  fræðimenn	  unnið	  rannsóknir	  og	  skýrslur.	  

Helstu	  niðurstöður	  eru	  þær	  að	  hugtakið	  sjálfbær	  þróun	  hefur	  öðlast	  mun	  
víðtækari	  merkingu	  en	  áður.	   Í	   stefnum	   íslensku	  þátttökuskólanna	  er	  mikið	  
horft	   til	   umhverfisins	   og	   samfélagsins	   en	   litlar	   sem	   engar	   áherslur	   er	   að	  
finna	  varðandi	  efnahag.	  Íslenskir	  viðmælendur	  virtust	  hafa	  þrengri	  skilning	  á	  
hugtakinu	   menntun	   til	   sjálfbærrar	   þróunar	   en	   breskir	   þátttakendur	   rann-‐
sóknarinnar.	  	  	  

Þátttökuskólarnir	   eru	   að	   vinna	  mikið	   starf	   varðandi	   skólaþróun	   og	   má	  
hér	  svo	  sem	  nefna	  vendikennslu,	  verkefnamiðaða	  kennslu,	  frumkvöðlastarf	  
og	   það	   að	   kennarar	   og	   nemendur	   vinni	   saman	   hlið	   við	   hlið.	   Allir	   þátt-‐
tökuskólarnir	  vinna	  að	  því	  að	  gera	  sjálfbærni	  og	  sjálfbæra	  þróun	  sýnilega	   í	  
sínum	   námskrám	   og	   skólastarfi.	   Skólarnir	   gætu	   nýtt	   nærumhverfi,	   nær-‐
samfélag	  og	  styrktarkerfi	  Evrópusambandsins	  mun	  betur	  til	  að	  efla	  menntun	  
til	   sjálfbærrar	   þróunar.	   Svo	   að	   markmið	   áratugarins	   náist	   þarf	   að	   efla	  
endurmenntun	  skólafólks	  og	  lykilhæfni	  þess	  varðandi	  sjálfbæra	  þróun.	  	  	  

Abstract	  

Education	  for	  sustainable	  future	  

In	   2005,	   the	   United	   Nations	   established	   the	   decade	   of	   2005-‐2014	   to	   be	  
focused	  on	  Education	  for	  Sustainable	  Development.	  UNESCO	  supervises	  the	  
implementation	   having	   as	   a	   goal	   to	   promote	   and	   encourage	   the	   school	  
community	  to	  address	  sustainable	  development	  related	  themes.	  The	  focus	  
of	  this	  research	  is	  to	  highlight	  the	  decade	  goals	  and	  the	  main	  aim	  is	  to	  help	  
the	   school-‐community	   realize	   what	   it	   takes	   for	   schools	   to	   meet	   the	  
requirements	   established	   in	   connection	   with	   education	   for	   sustainable	  
development.	  The	  present	  investigation	  is	  based	  on	  documents	  created	  by	  
the	  United	  Nations	  for	  this	  decade,	  the	  European	  Union	  Education	  Program	  
and	   the	   four	   participating	   schools.	   A	   general	   view	   of	   sustainable	  
development	   is	   provided	  with	   focus	   on	   the	   environment,	   the	   society	   and	  
the	   economy.	   Three	   of	   the	   participating	   schools	   are	   located	   in	   different	  
areas	  within	   Iceland	  whereas	   the	   fourth	  one	   is	   situated	   in	   South	  England.	  
Six	   interviews	  were	  conducted	  among	  individuals	  that	  were	  chosen	  due	  to	  
the	   contribution	   they	   have	  made	   to	   developing	   the	   field	   of	   education	   in	  
Iceland	  and	  abroad.	  	  

The	  decade	  of	  2005-‐2014	  on	  Education	  for	  Sustainable	  Development	  has	  
had	   an	   impact	   in	   Iceland	   both	   by	   being	   included	   in	   the	   new	   curricula	   for	  
pre-‐schools,	  elementary,	  and	  secondary	  schools;	  as	  well	  as	  in	  projects	  that	  
attend	  to	  the	  future	  welfare	  and	  green	  economy.	  The	  schools	  have	  worked	  
on	   projects	   related	   to	   sustainable	   development	   and	   specialists	   on	   the	  
matter	  have	  delivered	  academic	  work	  and	  reports.	  

The	  main	  conclusions	  are	  that	  the	  concept	  of	  sustainable	  development	  is	  
being	   approached	  more	   consistently	   than	   before.	   In	   accordance	  with	   the	  
Icelandic	  participating	  schools	  the	  emphasis	  is	  on	  the	  environment	  and	  the	  
society,	  whereas	   little	   or	   no	   emphasis	   is	   placed	  on	   the	   economic	   pillar	   of	  
sustainability.	  The	  Icelandic	   interviewees	  appeared	  to	  have	  a	  more	  narrow	  
understanding	   of	   the	   concept	   of	   education	   for	   sustainable	   development	  
than	  the	  British	  participants	  in	  the	  study.	  

The	  participating	   schools	  are	  working	   consistently	  on	   the	  development	  
of	  the	  education	  process	  by	  carrying	  out	  reverse	  mentoring,	  project-‐based	  
teaching,	  and	  entrepeneurship	  in	  which	  teachers	  and	  students	  work	  hand	  in	  
hand.	   All	   participating	   schools	   are	   working	   to	   make	   sustainability	   and	  



 

8	  

sustainable	   development	   visible	   in	   their	   curricula	   and	   school	   activities.	  
Schools	   could	   make	   better	   use	   of	   the	   local	   environment,	   the	   local	  
community	   and	   the	   support	   system	   of	   the	   European	   Union	   to	   promote	  
education	  for	  sustainable	  development.	  In	  order	  for	  the	  decade	  goals	  to	  be	  
met,	   it	   is	   necessary	   to	   advance	   training	   programs	   that	   further	   key	  
competences	  to	  progress	  towards	  sustainable	  development.	  	  

1 Inngangur	  

Á	  undanförnum	  áratugum	  hafa	   komið	   fram	  nýjar	   áherslur	   í	  menntun.	  Það	  
sem	  vekur	  mesta	  athygli	  mína	  eru	  þær	  áherslur	   sem	  Sameinuðu	  þjóðirnar	  
(SÞ)	   lögðu	   fram	   um	   menntun	   til	   sjálfbærrar	   þróunar	   meðal	   annars	   í	  
samþykkt	  Allsherjarþings	  SÞ	  frá	  árinu	  2002	  (United	  Nations,	  2002).	  Í	  þessari	  
samþykkt	  var	  ákveðið	  að	  áratugurinn	  2005–2014	  yrði	  áratugur	  menntunar	  
til	  sjálfbærrar	  þróunar.	  Það	  er	  langt	  um	  liðið	  síðan	  SÞ	  hófu	  að	  vekja	  máls	  á	  
þessu	  málefni	   eða	   allt	   frá	   árinu	   1972	  þegar	   Jarðarráðstefnan	   svokallaða	   á	  
vegum	   UNEP	   (United	   nations	   environment	   programme)	   var	   haldin	   í	  
Stokkhólmi	   (UNEP,	   1972).	   Eðlilega	   hafa	   áhersluatriðin	   breyst	   á	   þessum	  
áratugum	   sem	   liðnir	   eru.	   Vísindasamfélagið	   hefur	   dregið	   fram	   nýjar	  
upplýsingar	  um	  ástand	   jarðar	  og	   samfélög	  manna	  og	   stjórnendur	  mennta-‐
mála	   hafa	   brugðist	   við	   þeim	   upplýsingum.	   Áhersluatriði	   áratugar	   SÞ	   um	  
menntun	   til	   sjálfbærrar	   þróunar	   hafa	   haft	   áhrif	   víða	   um	   heim	   (UNESCO	  
2009–2014)	   og	   nú	   er	   verið	   að	   vinna	  með	   þau	   í	   íslensku	  menntakerfi	  með	  
útgáfu	   nýrrar	   aðalnámskrár	   fyrir	   leik-‐,	   grunn-‐	   og	   framhaldsskóla	   (Mennta-‐	  
og	  menningarmálaráðuneytið,	  2011).	  	  

1.1 Uppbygging	  ritgerðarinnar	  
Í	   upphafi	   geri	   ég	   grein	   fyrir	   rannsóknarspurningunum	   sem	   ég	   set	   fram	  og	  
þeim	  hugtökum	  sem	  tengjast	  þeim.	  Í	  öðrum	  kafla	  dreg	  ég	  fram	  áherslurnar	  í	  
menntun	   til	   sjálfbærrar	   þróunar	   sem	   fram	   koma	   hjá	   UNESCO,	   Evrópu-‐
sambandinu	   og	   hér	   á	   Íslandi.	   Í	   þriðja	   kafla	   greini	   ég	   frá	   aðferðafræðinni,	  
gagnasöfnun	   og	   þátttakendum.	   Í	   fjórða	   kafla	   fer	   ég	   yfir	   vettvang	  
rannsóknarinnar	   og	   hvaða	   áherslur	   koma	   fram	   hjá	   þátttakendum.	   Einnig	  
greini	  ég	  þar	  frá	  hugmyndafræðinni	  um	  „Transition	  Towns“.	   Í	   fimmta	  kafla	  
eru	  niðurstöður	  úr	  skjalagreiningu	  og	  viðtölum	  þar	  sem	  fram	  koma	  áherslur	  
í	   menntun	   til	   sjálfbærrar	   þróunar.	   Þar	   dreg	   ég	   einnig	   fram	   áherslur	   sem	  
draga	  má	  betur	  fram	  í	  stefnum	  þátttökuskólanna.	  Í	  sjötta	  kafla	  fjalla	  ég	  um	  
þessar	  áherslur	  og	  að	  lokum	  eru	  nokkrar	  tillögur	  um	  hvað	  hægt	  er	  að	  draga	  
betur	   fram	   í	   stefnumótun	   til	   að	   auka	   gæði	   menntunar	   til	   sjálfbærrar	  
þróunar.	  

1.2 Rannsóknarspurningar	  
Í	  námi	  mínu	  við	  Háskóla	  Íslands	  og	  sem	  starfandi	  kennari	  verð	  ég	  oft	  vör	  við	  
það	  að	   fólk	   leggur	  ólíkan	   skilning	   í	   hugtakið	   sjálfbær	  þróun	   og	  hvað	   felst	   í	  
menntun	  til	  sjálfbærrar	  þróunar.	  Þessi	  hugtök	  eru	  oft	  skilgreind	  með	  ólíkum	  
hætti	  í	  skólasamfélaginu,	  að	  hluta	  til	  vegna	  þess	  að	  þau	  eru	  frekar	  ný	  og	  að	  
hluta	   til	   vegna	   þess	   að	   áherslur	   kennara	   eru	   ólíkar	   eftir	   því	   hvaða	   greinar	  
þeir	   kenna.	   Þetta	   er	   kveikjan	   að	   rannsóknarverkefni	  mínu.	   Ég	   tel	   að	   auka	  
þurfi	   skilning	   á	   því	   hvað	   felst	   í	  menntun	   til	   sjálfbærrar	   þróunar.	   Aukinn	  
skilningur	   getur	   eflt	   alla	   orðræðu	   um	   viðfangsefnið	   meðal	   fólks	   í	   skóla-‐
samfélaginu	   og	   aukinn	   sameiginlegur	   skilningur	   ætti	   síðan	   að	   skila	   sér	   í	  
skýrari	  leiðum	  til	  að	  efla	  menntun	  til	  sjálfbærrar	  þróunar.	  

Í	  nýjum	  aðalnámskrám	  (Mennta-‐	  og	  menningarmálaráðuneytið,	  2012)	  er	  
sjálfbærni	   skilgreind	   sem	   einn	   af	   sex	   grunnþáttum	  menntunar	   sem	   skólar	  
eiga	   að	   starfa	   eftir	   og	   það	   að	   innleiða	   þennan	   grunnþátt	   er	   verkefni	   sem	  
skólar	  glíma	  við	  og	   fróðlegt	  að	  skoða	  nánar	  hvað	  þeir	  hafa	   lagt	  áherslu	  á	   í	  
stefnu	   sinni	   við	   það.	   Lítið	   hefur	   verið	   skrifað	   um	   hvernig	   framhaldsskólar	  
hafa	  tekist	  á	  við	  þetta	  verkefni	  og	  því	  hef	  ég	  valið	  að	  horfa	  til	  þeirra	  og	  þá	  
aðallega	  á	  fyrstu	  tvö	  námsárin	  þar.	  	  

Markmiðið	   með	   þessari	   rannsókn	   er	   að	   draga	   fram	   áherslurnar	   sem	  
felast	  í	  menntun	  til	  sjálfbærrar	  þróunar	  og	  þær	  leiðir	  sem	  nokkrir	  framhalds-‐
skólar	   hafa	   farið	   í	   stefnumótun	   til	   að	   nálgast	   viðfangsefnið.	   Til	   þess	   að	  
nálgast	  þessi	  markmið	  legg	  ég	  fram	  þrjár	  rannsóknarspurningar	  sem	  eru:	  

1. Hver	  eru	  helstu	  áhersluatriði	  sem	  fram	  koma	  hjá	  Sameinuðu	  
þjóðunum	  varðandi	  áratuginn	  2005–2014	  sem	  tileinkaður	  er	  
menntun	  til	  sjálfbærrar	  þróunar?	  

2. Hvaða	  leiðir	  hafa	  fjórir	  framhaldsskólar	  farið	  í	  stefnumótun	  til	  að	  
nálgast	  þessi	  áhersluatriði	  í	  stefnu	  sinni?	  	  

3. Eru	  einhver	  áhersluatriði	  sem	  þarf	  að	  draga	  betur	  fram?	  

Með	  því	   að	   svara	   þessum	   spurningum	  geta	   skólastjórnendur	   haft	   betri	  
upplýsingar	   í	  höndunum	  um	  það	  sem	  er	  ætlast	  af	  þeim	  varðandi	  menntun	  
til	   sjálfbærrar	  þróunar.	  Upplýstir	   einstaklingar	   í	   skólasamfélaginu	  verða	  þá	  
betur	   í	   stakk	   búnir	   til	   að	   takast	   á	   við	   verkefni	   nýju	   aðalnámskrárinnar	   og	  
þær	  breytingar	  sem	  hún	  leggur	  til.	  Kostir	  þess	  að	  vinna	  þessa	  rannsókn	  eiga	  
að	  snúast	  um	  að	  skólastjórnendur	  hafi	  hagnýtar	  niðurstöður	  í	  höndunum	  til	  
að	   styðjast	   við	   í	   mótun	   stefnu	   og	   skipulagningu	   áfanga	   þegar	   kemur	   að	  
menntun	  til	   sjálfbærrar	  þróunar.	  Rannsókn	  sem	  þessi	  getur	  orðið	   innlegg	   í	  
umræðu	  innan	  skólasamfélagsins	  og	  öll	  orðræða	  getur	  orðið	  til	  þess	  að	  efla	  

áhuga	  á	  menntun	  til	  sjálfbærrar	  þróunar	  og	  auka	  skilning	  á	  því	  hvernig	  við	  
nálgumst	  það	  viðfangsefni. 

Leitað	   er	   svara	   hjá	   UNESCO	   í	   skjölum	   um	   áratug	   menntunar	   til	  
sjálfbærrar	   þróunar,	   í	   menntastefnu	   Evrópusambandsins	   (ES)	   og	   í	   skóla-‐
stefnum	  og	  lýsingum	  á	  kennsluaðferðum	  sem	  finna	  má	  á	  heimasíðum	  þátt-‐
tökuskólanna.	   Einnig	   voru	   tekin	   viðtöl	   við	   skólastjórnendur	   og	   kennara	   á	  
framhaldsskólastigi	  sem	  hafa	  lagt	  áherslu	  á	  breytingar	  í	  sínu	  skólastarfi	  með	  
hliðsjón	   af	   nýrri	   aðalnámskrá.	   Í	   rannsókninni	   er	   notuð	   innihaldsgreining	  
varðandi	   skjöl	   og	   stefnur	   skólanna	   en	   eigindlegri	   aðferðafræði	   er	   beitt	  
varðandi	  viðtölin.	  

1.3 Skilgreining	  á	  hugtökum	  

Í	   umfjöllun	   minni	   nota	   ég	   hugtökin	   sjálfbær	   þróun,	   sjálfbær	   framtíð	   og	  
menntun	   til	   sjálfbærrar	   þróunar	   og	   til	   að	   ljóst	   sé	   hvað	   ég	   á	   við	   er	   rétt	   að	  
gera	   nánari	   grein	   fyrir	   þessum	   hugtökum.	   Ég	   tel	   einnig	   rétt	   að	   skilgreina	  
nánar	  hugtökin	  dreifnám	  og	  fjarnám	  þar	  sem	  skólar	  í	  minni	  rannsókn	  bjóða	  
upp	  á	  þessa	  tegund	  af	  námi.	  

1.3.1 Hugtakið	  sjálfbærni	  

Áður	   en	   lengra	   er	   haldið	   vil	   ég	   fjalla	   um	   hugtakið	   sjálfbærni	   og	   hvaða	  
merkingu	  ég	  legg	  í	  það.	  Í	  umfjöllun	  minni	  hér	  á	  eftir	  mun	  ég	  nota	  hugtakið	  
sjálfbærni	  út	  frá	  tengslum	  manns	  við	  náttúru.	  Ég	  lít	  svo	  á	  að	  jafnvægi	  þurfi	  
að	  vera	  á	  milli	  þess	  sem	  maðurinn	  nýtir	  eða	  tekur	  sér	  úr	  umhverfinu	  og	  þess	  
sem	  umhverfið	  getur	  gefið	  af	  sér.	  Umhverfið	  eða	  vistkerfi	  jarðar	  setur	  okkur	  
mannkyninu	  ákveðin	  mörk	  þar	  sem	  ekki	  er	  hægt	  að	  taka	  meira	  af	  þjónustu	  
og	   auðlindum	   (e.	   ecoservices)	   en	   vistkerfið	   getur	   framleitt	   og	   viðhaldið.	  
Þetta	  á	  einnig	  við	  um	  andrúmsloftið	  og	  hringrás	  efna	  í	  vistkerfi	  jarðar.	  	  

Í	   sjálfbærnilíkaninu	   á	   mynd	   1	   er	   umhverfið	   ramminn	   sem	   samfélag	  
manna	   hrærist	   í	   og	   efnahagskerfið	   sem	   er	  
stjórnað	   af	   samfélögum	   manna.	   Inter-‐
governmental	   Panel	   on	   Climate	   Change	  
(IPPC) (Stocker,	  o.fl.	  2013) bendir	  á	  að	  losun	  
gróðurhúsalofttegunda	   af	   mannanna	   völd-‐
um	  er	  of	  mikil	   til	  að	  vistkerfið	  geti	  unnið	  úr	  
þeim	   og	   það	   valdi	   ójafnvægi	   í	   lofthjúpnum	  
sem	   kallað	   hefur	   verið	   gróðurhúsaáhrif.	  
Afleiðingin	   er	   breytt	   veðurfar,	   flóð	   og	  
þurrkar,	   súrnun	   sjávar	   og	   fleiri	   neikvæð	  
umhverfisáhrif.	   Fyrir	   vikið	   er	   líffræðilegum	   Mynd	  1	  Sjálfbærnislíkan	  

fjölbreytileika	   ógnað	   og	   margir	   vísindamenn	   telja	   þennan	   fjölbreytileika	  
nauðsynlegan	   fyrir	   starfsemi	   vistkerfis	   jarðar	   og	   þar	   af	   leiðandi	   fyrir	  
mannlega	  velferð	  (Millenium	  Ecosystem	  Assessment,	  2005).	  Vistkerfi	  jarðar	  
þarf	   að	   geta	   haldið	   áfram	   að	   veita	   líf	   og	   viðhalda	   því.	   Þessi	   framleiðsla	  
vistkerfisins	   er	   einnig	   oft	   kölluð	   þjónusta	   (e.	   services).	   Þegar	   fjallað	   er	   um	  
sjálfbærni	   þarf	   alltaf	   að	   horfa	   til	   þeirrar	   þjónustu	   sem	   vistkerfi	   jarðar	   sér	  
um.	  Í	  þessari	  merkingu	  er	  þjónusta	  allt	  það	  sem	  vistkerfi	  jarðar	  gefur	  af	  sér,	  
loft,	  vatn,	  fæða	  og	  aðrar	  auðlindir.	  	  

Heildarvistkerfi	  jarðar	  skiptist	  í	  mörg	  smærri	  vistkerfi	  en	  öll	  eiga	  þau	  það	  
sameiginlegt	  að	  veita	  mönnum	  og	  lífríkinu	  ákveðna	  þjónustu	  eða	  framlegð.	  
Sólin	  er	  sá	  orkugjafi	  sem	  vistkerfið	  notar	  til	  framleiðslu	  og	  viðhalds.	  Sumt	  af	  
þessari	   þjónustu	   nýtir	   mannkynið	   og	   kallar	   þær	   þá	   gjarnan	   auðlindir	   en	  
þjónusta	   er	   miklu	   umfangsmeiri	   en	   það	   sem	   samfélag	   manna	   nýtir.	   Í	  
kringum	  líf	  sitt	  og	  tilveru	  hannar	  mannkyn	  síðan	  hagkerfi	  sem	  oft	  og	  tíðum	  
er	   ósýnilegur	   drifkraftur	   í	   framleiðslu	   og	   neyslu	   þar	   sem	   þjónusta	  
vistkerfisins	   er	   undirstaðan.	   Niðurbrot	   vistkerfa	   og	   ósjálfbær	   notkun	  
auðlinda	  teflir	  heilbrigði	  og	  velferð	  fólks	  í	  hættu.	  Sá	  lífsstíll	  sem	  Vesturlönd	  
hafa	   tamið	   sér	   er	   talin	   ein	   aðalorsök	   þess	   (Axelrod,	   Deveer	   og	   Downie,	  
2011).	  Það	  er	  ekki	  aðeins	  nýting	  auðlinda	  sem	  þarf	  að	  horfa	  til	  heldur	  einnig	  
neysluvenjur	   og	   meðferð	   á	   úrgangi	   sem	   til	   fellur	   af	   manna	   völdum.	  
Viðfangsefnin	   sem	   við	   stöndum	   frammi	   fyrir	   eru	   aðkallandi.	   Samstilltra	  
aðgerða	  er	  krafist	  og	  menntun	  þarf	  að	  taka	  mið	  af	  þessum	  þörfum.	  	  

Hugtakið	   sjálfbærni	   vísar	   fyrst	  og	   fremst	   til	   þess	   jafnvægis	   sem	  þarf	   að	  
vera	  á	  milli	  nýtingar	  á	  auðlindum	  og	  þjónustu	   jarðar	  og	  þess	   sem	  vistkerfi	  
jarðar	   getur	   viðhaldið.	  Uppbygging	   samfélagsins	  og	  hagkerfið	  þarf	   að	   taka	  
mið	   af	   því	   að	   ekki	   sé	   gengið	   um	   of	   á	   þær	   auðlindir	   og	   þjónustur	   sem	  
umhverfið	   veitir.	   Vistkerfið	   setur	   okkur	   mörk	   (e.	   system	   boundaries)	   og	  
mannkyn	  þarf	  að	  halda	  sig	  innan	  þeirra	  marka	  en	  gerir	  það	  ekki	  nú	  í	  dag.	  Má	  
vera	   að	   margir	   líti	   svo	   á	   að	   þetta	   jafnvægi	   sé	   fjarlæg	   sýn	   en	   til	   þess	   að	  
nálgast	  það	  tölum	  við	  um	  sjálfbæra	  þróun.	  

1.3.2 Sjálfbær	  þróun	  

Þróun	   er	   breyting	   sem	   á	   sér	   stað	   annaðhvort	   til	   hins	   betra	   eða	   verra.	  
Hugtakið	   sjálfbær	   þróun	   vísar	   til	   þeirrar	   breytingar	   sem	   á	   sér	   stað	   hverju	  
sinni	  til	  þess	  að	  nálgast	  það	  jafnvægi	  sem	  ég	  kalla	  sjálfbært,	  eins	  og	  ég	  hef	  
fjallað	  um	  það	  hér	  á	  undan.	  Hugtakið	  sjálfbær	  þróun	  hefur	  tekið	  breytingum	  
í	  tímans	  rás	  allt	  eftir	  þeim	  áherslum	  sem	  horft	  er	  til	  hverju	  sinni.	  Áherslur	  í	  
sjálfbærri	  þróun	  Vesturlanda	  eru	  til	  dæmis	  aðrar	  en	  áherslur	  Afríku	  eða	  Asíu	  
einfaldlega	  vegna	  þess	  að	  aðstæður	  eru	  ólíkar	  í	  þessum	  heimsálfum.	  Það	  er	  

ýmist	   nærsamfélagið	   eða	   stjórnvöld	   sem	   stíga	   fyrstu	   skrefin	   í	   sjálfbærri	  
þróun	  og	  ákveða	  hvaða	  viðfangsefni	  eru	   tekin	   fyrir	  hverju	  sinni	   í	  þá	  átt	  að	  
mynda	  jafnvægi	  milli	  samfélags,	  hagkerfis	  og	  umhverfis.	  	  

Ekki	   er	   hægt	   að	   tala	   um	   sjálfbæra	   þróun	   öðruvísi	   en	   að	   horft	   sé	   til	  
tímaþáttar	   um	   leið.	   Til	   dæmis	   hafa	   Íslendingar	   notað	   kvótakerfi	   til	   að	  
ákveða	  það	  magn	  sem	  veitt	  er	  af	  fiski	  úr	  sjó	  og	  eru	  reynslunni	  ríkari	  eftir	  þá	  
ósjálfbæru	   síldveiði	   sem	   stunduð	   var	   um	   miðja	   20.	   öldina.	   Iðnaður	   ýmis	  
konar	   hefur	   þurft	   að	   þróa	   mengunarvarnir	   í	   framleiðsluferlinu	   og	   fleiri	  
stunda	  nú	   lífræna	  ræktun	  þar	  sem	  ofnotkun	  tilbúins	  áburðar	  og	  eiturefni	   í	  
matvælaframleiðslu	  hafa	  neikvæð	  áhrif	  á	  umhverfið.	  Breytingar	  sem	  þessar	  
hafa	  haft	  áhrif	  á	  þróun	  samfélaga	  og	  efnahags.	  Þróunin	  hefur	  verið	  í	  þá	  átt	  
að	  taka	  mið	  af	  umhverfisáhrifum.	  Allar	  þessar	  ákvarðanir	  beinast	  að	  því	  að	  
leita	   eftir	   betra	   jafnvægi	   í	   vistkerfum	   jarðar.	   Sú	   skilgreining	   sem	   oftast	   er	  
notuð	  um	   sjálfbæra	  þróun	  kemur	  úr	   skýrslunni	  Sameiginleg	   framtíð	  okkar	  
(United	  nations,	  1987),	  þ.e.	  að	  mæta	  þörfum	  samtímans	  án	  þess	  að	  draga	  
úr	   möguleikum	   komandi	   kynslóða	   til	   að	   mæta	   sínum	   þörfum.	   Sjálfbær	  
þróun	  felur	  í	  sér	  ákvarðanir	  sem	  teknar	  eru	  og	  aðgerðir	  sem	  ráðist	  er	  í	  nú	  í	  
dag	  og	  leiða	  til	  þess	  að	  í	  framtíðinni	  náist	  jafnvægi	  milli	  hagkerfis,	  samfélags	  
og	  umhverfis.	  Því	  ástandi	  munum	  við	  ná	  einhvers	  staðar	  í	  framtíðinni	  og	  því	  
tölum	  við	  um	  sjálfbæra	  framtíð.	  

1.3.3 Sjálfbær	  framtíð	  

Sjálfbær	   framtíð	   vísar	   til	   ókomins	   tíma	   þegar	   jafnvægi	   mun	   ríkja	   á	   milli	  
nýtingar	   mannsins	   á	   auðlindum	   og	   þjónustu	   jarðar	   og	   þess	   sem	   vistkerfi	  
jarðar	   getur	   framleitt	  og	   viðhaldið.	  Við	  getum	   í	   sjálfu	   sér	   aldrei	   vitað	  með	  
vissu	   hvernig	   líf	   fólks	   verður	   eftir	   hundrað	   eða	   tvö	   hundruð	   ár	   eða	   hvaða	  
viðfangsefni	   munu	   bíða	   mannkyns.	   Í	   dag	   getum	   við	   hins	   vegar	   með	  
sjálfbærri	   þróun	   stuðlað	   að	   og	   styrkt	   möguleika	   framtíðar	   á	   að	   lifa	   í	  
sjálfbæru	  samfélagi.	  

1.3.4 Menntun	  til	  sjálfbærrar	  þróunar	  

Menntun	  til	  sjálfbærrar	  þróunar	  er	  aðalviðfangsefni	  mitt	  í	  þessari	  ritgerð	  og	  
er	   fjallað	   ítarlega	   um	   áhersluatriði	   og	   skilgreiningar	   í	   næstu	   köflum.	  Með	  
menntun	  til	  sjálfbærrar	  þróunar	  er	  leitast	  við	  að	  gera	  nemendum	  grein	  fyrir	  
þeirri	  þróun	  sem	  átt	  hefur	  sér	  stað	  og	  er	  þess	  valdandi	  að	  nútíminn	  glímir	  
við	   ójafnvægi	   gagnvart	   umhverfi,	   samfélagi	   og	   efnahag.	  Markmiðið	   er	   að	  
þeir	  hafi	  vilja,	  þekkingu,	  færni	  og	  hæfni	  til	  að	  taka	  þátt	  í	  sjálfbærri	  þróun.	  Til	  
að	   gera	   sér	   grein	   fyrir	   núinu	   þarf	   að	   horfa	   til	   fortíðar,	   skoða	   hvaða	  
ákvarðanir	   voru	   teknar	   áður	   fyrr	   sem	   leiddu	   til	   ósjálfbærrar	   framtíðar.	  

Einstaklingurinn	   þarf	   einnig	   að	   líta	   inn	   á	   við,	   skoða	   sínar	   væntingar,	  
neysluvenjur	  og	  siðferðisleg	  álitamál	  (UNESCO,	  2005).	  

Menntun	   til	   sjálfbærrar	   þróunar	   tekur	   mið	   af	   samfélagi	   nemandans	  
hverju	   sinni	   og	   hvernig	   samfélagið	   sem	   hann	   tekur	   þátt	   í	   hefur	   áhrif	   á	  
umhverfi	   hans	   heima	   og	   á	   hnattræna	   vísu.	   Þetta	   er,	   og	   verður	   alltaf,	  
yfirgripsmikið	   hugtakasamhengi	   og	   ekki	   er	   bundið	   við	   menntastofnanir	  
eingöngu	  eins	  og	  kemur	  fram	  í	  Ríó-‐yfirlýsingunni.	  

Bæði	  formleg	  og	  óformleg	  menntun	  er	  ómissandi	  til	  að	  breyta	  
viðhorfum	  fólks	  svo	  að	  það	  hafi	  getu	  til	  að	  meta	  og	  takast	  á	  við	  
sjálfbæra	  þróun.	  Það	  er	  einnig	  mikilvægt	  til	  að	  auka	  umhverfis-‐
og	   siðferðilega	   vitund,	   gildi	   og	   viðhorf,	   færni	   og	   hegðun	   í	  
samræmi	  við	  sjálfbæra	  þróun.	  Menntunin	  ætti	  að	  vera	  í	  öllum	  
greinum,	   og	   formlegum	   og	   óformlegum	   kennsluaðferðum	  
(United	  nations,	  1992).	  

1.3.5 Fjarnám	  –	  dreifnám	  

Í	   vinnu	   minni	   við	   þessa	   ritgerð	   hef	   ég	   oft	   rekist	   á	   hugtökin	   dreifnám	   og	  
fjarnám.	   Sumir	   skólar	   nota	   þessi	   hugtök	   jöfnum	  höndum	   í	   stefnu	   sinni	   og	  
því	   finnst	   mér	   nauðsynlegt	   að	   gera	   grein	   fyrir	   því	   hvað	   átt	   er	   við	   með	  
þessum	  orðum	  og	  hvort	  einhver	  áherslumunur	  sé	  á	  þeim.	  

Með	   fjarnámi	   er	   átt	   við	   að	   nemendur	   hittast	   ekki	   í	   staðbundinni	   lotu.	  
Nemendur	  hitta	  að	   jafnaði	  ekki	  kennara	  sinn	  og	  öll	  samskipti	  við	  hann	  eru	  
rafræn	   eða	  með	   bréfapósti.	   Nemendur	   geta	   stundað	   fjarnám	   við	   fleiri	   en	  
einn	  skóla	  samtímis	  og	  valið	  áfanga.	  	  

Í	  mennta-‐	  og	  menningarmálaráðuneytinu	  hefur	  hugtakið	  dreifnám	  verið	  
notað	   yfir	   það	   nám	   sem	   er	   blanda	   af	   staðbundnu	   námi	   (nemandi	   sækir	  
skóla	   á	   hverjum	   virkum	   degi)	   og	   fjarnámi.	   Það	   hefur	   líka	   verið	   notað	   yfir	  
nám	   í	   framhaldsskóladeildum	   sem	   hafa	   verið	   settar	   upp	   víða	   um	   land,	   til	  
dæmis	  við	  Fjölbrautarskóla	  Norðurlands	  vestra,	  en	  þar	  eru	  nemendur	  sem	  
hafa	   lokið	   grunnskóla	   og	   stunda	   nám	   á	   fyrsta	   og	   öðru	   ári	   í	  
fjölbrautaskólanum	   (Ólafur	   Sigurðsson,	   2013). Nemendur	   hafa	   aðstöðu	   í	  
heimabyggð	   en	   mæta	   í	   skólann	   í	   staðbundnar	   lotur	   þar	   sem	   hægt	   er	   að	  
hitta	   kennara	   og	   samnemendur	   og	   taka	   þátt	   í	   félagslífi.	   Að	   öðru	   leyti	   er	  
námið	  fjarnám.	  Nemendur	  geta	  stundað	  dreifnám	  við	  fleiri	  en	  einn	  skóla	  á	  
sama	  tíma	  og	  valið	  áfanga.	  

2 Áratugur	  menntunar	  til	  sjálfbærrar	  þróunar	  

Frá	   því	   að	   Stokkhólmsráðstefnan	   á	   vegum	   Sameinuðu	   Þjóðanna	   (SÞ)	   var	  
haldin	  1987	  og	   skýrslan	  Sameiginleg	   framtíð	  okkar	   (United	  Nations,	   1987)	  
kom	   út	   hafa	   margar	   þjóðir	   heims	   leitast	   við	   að	   koma	   hugmyndafræðinni	  
sem	  þar	   kemur	   fram	   á	   framfæri	   við	   sína	   þegna.	   Í	   skýrslunni	   er	   fjallað	   um	  
sjálfbærni	   í	   víðum	   skilningi	   og	   áherslur	   eðlilega	   ólíkar	   eftir	   heimshlutum.	  
Árið	  1991	  (IUCN,	  UNEP,	  WWF,	  1991)	  kom	  út	  skýrslan	  Caring	  for	  the	  earth,	  A	  
strategy	   for	   sustainable	   living	   þar	   sem	   áhersla	   er	   lögð	   á	   að	   byggja	   upp	  
sjálfbært	   samfélag,	   auka	   lífsgæði	   og	   virðingu	   fyrir	   náttúrunni.	   Eftir	  
Jarðarráðstefnuna	   í	   Rio	   de	   Janerio	   1992	   var	   Staðadagskrá	   21	   gefin	   út	  
(United	  nations,	  1992).	  Úr	  þessum	  jarðvegi	  kemur	  hugmyndafræði	  áratugar	  
menntunar	  til	  sjálfbærrar	  þróunar	  2005–20014.	  	  

UNESCO	  hefur	  haft	  það	  hlutverk	  að	  vera	  í	  forsvari	  fyrir	  stefnumótun	  auk	  
þess	   að	   vera	   leiðbeinandi	   um	   alla	   framkvæmd.	   Þar	   sem	   UNESCO	   eru	  
alþjóðasamtök	  og	  áherslur	  varðandi	  menntun	  til	  sjálfbærrar	  þróunar	  ólíkar	  
eftir	   heimshlutum	   er	   áherslum	   skipt	   upp	   eftir	   heimshlutum,	   álfum,	  
landsvæðum	  og	  nærsamfélagi	  manna.	  

Í	  Evrópu	  hefur	  Evrópusambandið	  (ES)	  verið	  í	  forsvari	  fyrir	  nánari	  útfærslu	  
fyrir	   Evrópuríkin	   og	   notar	   til	   þess	   meðal	   annars	   menntaáætlun	   sína	  
(European	  commission,	  2014)	  og	  veitir	  styrki	  til	  að	  framfylgja	  henni.	  Skólar	  
og	   kennarar	   á	   Íslandi	   geta	   sótt	   sér	   styrki	   þangað	   til	   endurmenntunar	   og	  
þróunar	  á	  skólastarfi. 

Á	   Íslandi	   hefur	   mennta-‐	   og	   menningarmálaráðuneytið	   síðan	   fylgt	   eftir	  
þessum	  alþjóðlegu	  áherslum	  með	  útgáfu	  á	  nýjum	  aðalnámskrám	  fyrir	  leik-‐,	  
grunn-‐	  og	  framhaldsskóla	  (Mennta-‐	  og	  menningarmálaráðuneytið,	  2012).	  	  

2.1 Sameinuðu	  þjóðirnar	  og	  UNESCO	  	  

Það	   var	   staðfest	   með	   skjali	   nr.	   57/254	   þann	   20.	   desember	   2002	   (United	  
nation,	  2002)	  að	  UNESCO	  hefði	  yfirumsjón	  með	  áratuginum	  um	  menntun	  til	  
sjálfbærrar	  þróunar	  og	  sæi	  um	  framkvæmd	  hans.	  Í	  þessu	  skjali	  er	  vísað	  í	  36.	  
kafla	   Staðardagskrár	   21 (United	   nations,	   2002)	   þar	   sem	   segir	   að	   efla	   eigi	  
þekkingu	  og	  vitund	  almennings	  og	  auka	  þjálfun	  til	  að	  takast	  á	  við	  sjálfbæra	  
þróun.	  Það	  er	  ekki	  aðeins	  lögð	  áhersla	  á	  að	  auka	  þekkingu,	  heldur	  á	  einnig	  
og	  ekki	  síður	  að	  byggja	  upp	  færni	  til	  að	  nýta	  þessa	  þekkingu.	  Meginmarkmið	  
áratugarins	  var	  að	  flétta	  grundvallarreglur	  sjálfbærrar	  þróunar,	  gildi	  hennar	  
og	  aðferðir	  inn	  í	  alla	  þætti	  menntunar	  og	  náms	  eins	  og	  Ríó-‐yfirlýsingin	  lagði	  
áherslu	  á.	  Gengið	  var	  út	  frá	  því	  að	  menntun	  til	  sjálfbærrar	  þróunar	  væri	  fyrir	  
alla	  og	  gæti	  verið	  bæði	  formleg	  og	  óformleg	  (UNESCO,	  2005).	  

2.1.1 Megináherslur	  

Í	  tengslum	  við	  áratuginn	  um	  menntun	  til	  sjálfbærrar	  þróunar	  lagði	  UNESCO	  
upp	  með	  alþjóðlega	  aðgerðaráætlun,	  International	  implementation	  scheme	  
(IIS),	   sem	   stofnanir	   SÞ	   um	   allan	   heim	   komu	   að,	   ásamt	   fjölda	   ráðgjafa	   og	  
frjálsra	  félagasamtaka	  (NGOs)	  (UNESCO,	  2005).	  Í	  aðgerðaráætluninni	  kemur	  
fram	  að	  markmið	  og	  áherslur	  sköruðust	  á	  við	  annað	  starf	  sem	  unnið	  var	  á	  
vegum	   SÞ.	   Því	   var	   nauðsynlegt	   að	   staðsetja	   áratuginn	   með	   tilliti	   til	   þess	  
starfs	   og	   viðleitni	   sem	   alþjóðasamfélagið	   er	   nú	   þegar	   með	   í	   framkvæmd,	  
einkum	  Þúsaldarmarkmið	   Sameinuðu	   þjóðanna	   (MDG),	  Menntun	   fyrir	   alla	  
(EFA)	  og	  Áratug	   læsis	   (UNLD).	  Starf	  þessara	  stofnana	  er	   í	  nánum	  tengslum	  
við	   áherslur	   áratugarins	   um	   menntun	   til	   sjálfbærrar	   þróunar	   og	   þeir	   eru	  
sammála	   um	   að	  mikilvægasta	   atriðið	   er	   grunnmenntun	  og	   nauðsynlegt	   er	  
að	  auka	  gæði	  hennar.	  

Hjá	  UNESCO	  (2005)	  er	  skilgreiningin	  á	  sjálfbærri	  þróun	  í	  takt	  við	  það	  sem	  
fram	  kemur	   í	   skýrslunni	  Sameiginleg	   framtíð	   okkar	   (United	  nations,	   1987)	  
en	  víðari.	  Þar	  segir	  að	  með	  sjálfbærri	  þróun	  sé:	  	  

leitast	   við	   að	  mæta	   þörfum	   nútímans	   án	   þess	   að	   skerða	   rétt	  
komandi	   kynslóða.	   Sjálfbær	   framtíð	   er	   framtíðarsýn	   sem	   nær	  
yfir	  virðingu	  fyrir	  öllu	   lífi	  manna,	  dýra	  og	  náttúruauðlinda,	  svo	  
og	   samþættingu	   er	   varðar	   að	   draga	   úr	   fátækt,	   auka	   jafnrétti,	  
mannréttindi	   og	   menntun	   fyrir	   alla,	   heilsu,	   öryggi	   fólks	   og	  
umræðu	  um	  menningu	  (UNESCO,	  2005).	  	  

UNESCO	   skilgreinir	   menntun	   til	   sjálfbærrar	   þróunar	   með	   eftirfarandi	  
hætti:	  

Menntun	  til	   sjálfbærrar	  þróunar	  hefur	  það	  markmið	  að	  hjálpa	  
fólki	  til	  að	  þróa	  viðhorf,	  færni,	  samhengi	  og	  þekkingu	  til	  að	  taka	  
upplýstar	  ákvarðanir	  og	  bregðast	  við	  þeim	  til	  hagsbóta	  fyrir	  sig	  
og	   aðra,	   nú	   og	   í	   framtíðinni.	  Menntun	   til	   sjálfbærrar	   þróunar	  
hjálpar	   íbúum	   heimsins	   til	   að	   læra	   leið	   að	   sjálfbærri	   framtíð	  
(UNESCO,	  Three	  terms	  and	  one	  goal,	  2009–20141).	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
1	  Athugið	  að	  vefur	  UNESCO	  um	  áratuginn	  er	  sífellt	  að	  breytast	  og	  efni	  sem	  var	  til	  

fyrir	  nokkrum	  árum	  er	  ekki	  endilega	  lengur	  á	  sama	  stað.	  

UNESCO	  leggur	  einnig	  áherslu	  á	  að	  menntun	  til	  sjálfbærrar	  þróunar	  eigi	  
að	  vera	  sjálfsagður	  og	  eðlilegur	  þáttur	  í	  allri	  menntun,	  bæði	  formlegri	  og	  ó-‐
formlegri.	   Til	   að	   efla	   hana	   og	   styðja	   eru	   fjögur	  meginatriði	   eða	   áherslur	   í	  
víðum	  skilningi	  til	  að	  styðjast	  við.	  Þau	  eru	  að:	  

• að	  bæta	  aðgengi	  að	  menntun	  og	  viðhalda	  góðri	  grunnmenntun	  	  
• að	   endurskipuleggja	   núverandi	   námsbrautir	   til	   að	   takast	   á	   við	  

sjálfbærni	  
• að	  auka	  skilning	  almennings	  og	  vitund	  um	  sjálfbærni	  og	  	  
• að	  veita	  þjálfun	  (UNESCO,	  e.d.).	  

Áherslur	   í	   menntun	   til	   sjálfbærrar	   þróunar	   sem	   skilgreindar	   voru	   í	  
upphafi	  áratugarins	  eru:	  

• að	   byggja	   á	   meginreglum	   og	   gildum	   sem	   liggja	   að	   baki	   sjálfbærri	  
þróun	  

• að	   fjalla	   um	   velferð	   allra	   þriggja	   sviða	   sjálfbærni	   -‐	   umhverfi,	   sam-‐
félagi	  og	  efnahag	  

• að	  stuðla	  að	  símenntun	  
• að	   nærumhverfi	   einstaklinga	   sé	   það	   sem	   skiptir	   mestu	   máli	   og	   að	  

menningarlegt	  samhengi	  samfélagsins	  byggi	  á	  staðbundnum	  þörfum,	  
viðhorfum	  og	  skilyrðum.	  Einnig	  að	  viðurkenna	  að	  staðbundnar	  þarfir	  
hafa	  oft	  alþjóðleg	  áhrif	  og	  afleiðingar	  

• að	   menntun	   til	   sjálfbærrar	   þróunar	   inniheldur	   bæði	   formlegt	   og	  
óformlegt	  nám	  

• að	  gera	  ráð	  fyrir	  þróun	  á	  hugtakinu	  sjálfbærni	  
• að	  byggja	  upp	  borgaralega	  getu	  til	  að	  mynda	  samfélag	  sem	  byggir	  á	  

lýðræðislegri	   ákvarðanatöku,	   félagslegu	   umburðarlyndi,	   umhverfis-‐
stjórnun,	  aðlögunarhæfni	  vinnuafls	  og	  lífsgæðum	  

• að	   líta	   á	  menntunina	   sem	  þverfaglegt	   nám.	   Engin	   fræðigrein	   getur	  
eignað	  sér	  menntun	  til	  sjálfbærrar	  þróunar	  heldur	  geta	  allar	  greinar	  
stuðlað	  að	  henni	  

• að	  nota	  ýmsar	  kennsluaðferðir	  sem	  stuðla	  að	  þátttökulýðræði	  í	  námi	  
(UNESCO,	  2005).	  

Nánari	   útfærslu	   er	   að	   finna	   á	   vef	   UNESCO	   um	  menntun	   til	   sjálfbærrar	  
þróunar.	   Eftirfarandi	   áhersluþættir	   eru	   tilgreindir:	   líffræðilegur	   fjölbreyti-‐
leiki,	   loftslagsbreytingar,	   menningarlegur	   fjölbreytileiki,	   kynjajafnrétti,	  
heilbrigðisfræðsla,	  sjálfbær	  lífsstíll,	  friður,	  öryggi	  og	  vatn.	  Einnig	  er	  nefnt	  að	  
draga	  þurfi	  úr	  fátækt	  og	  minnka	  áhættu	  á	  hamförum.	  

UNESCO	   lagði	   til	   að	   menntun	   til	   sjálfbærrar	   þróunar	   byggði	   á	   fimm	  
meginstoðum	  sem	  eru:	  

• að	  læra	  að	  þekkja	  
• að	  læra	  að	  gera	  
• að	  læra	  að	  búa	  saman	  
• að	  læra	  að	  vera	  
• að	  læra	  að	  umbreyta	  sjálfum	  sér	  og	  samfélaginu	  (UNESCO,	  2011).	  

Undir	  hverri	  yfirskrift	  er	  nánari	  lýsing	  á	  því	  hvernig	  hægt	  er	  að	  vinna	  með	  
menntun	  til	  sjálfbærrar	  þróunar	  og	  lögð	  áhersla	  á	  að	  samþætta	  þessi	  atriði	  í	  
skipulagi	  námsgreina	  og	  kennslu.	  Endurmenntun	  kennara	  ætti	  að	  taka	  mið	  
af	   þessum	  meginstoðum	   til	   að	   efla	   víðtækari	   skilning	   á	   samhenginu	   milli	  
þeirra	   og	   umhverfis,	   samfélags	   og	   efnahags.	   Kennarar	  ættu	   síðan	   að	   taka	  
mið	  af	  heildarinntakinu	  við	  skipulagningu	  áfanga	  og	  kennsluaðferða.	  

Til	  að	  greina	  þessi	  atriði	  nánar	  hef	  ég	  sett	  þau	  upp	  í	  töflu	  og	  flokkað	  eftir	  
þremur	  grunnþáttum	  sjálfbærni	  –	  umhverfi,	   samfélagi	  og	  hagkerfi.	  Eins	  og	  
sést	   þá	   liggja	   áherslurnar	   helst	   á	   samfélagslega	   þættinum.	   Áherslur	   á	  
umhverfi	   eru	   skilgreindar	   mjög	   víðtækt	   og	   einstaka	   efnisatriði	   tengd	  
efnahag	  eru	  nefnd	  en	  það	  gefur	  augaleið	  að	  umhverfi	  og	  samfélag	  tengjast	  
efnahag	  beint	  og	  óbeint	  og	  hafa	  þannig	  áhrif.	  	  

Tafla	  	  	  1	  Áherslur	  UNESCO	  í	  menntun	  til	  sjálfbærrar	  þróunar	  	  

Umhverfi	   Samfélag	   Efnahagur	  

auka	  virðingu	  fyrir	  öllu	  
lífi	  manna,	  dýra	  og	  
náttúruauðlinda	  

þróa	  jákvætt	  viðhorf	  
gagnvart	  umhverfi	  

auka	  þekkingu	  á	  
líffræðilegum	  
fjölbreytileika	  

auka	  þekkingu	  á	  
loftslagsbreytingum	  

auka	  þekkingu	  sem	  
minnkað	  getað	  áhættu	  
á	  hamförum	  

vekja	  athygli	  á	  nær-‐
umhverfi	  einstaklinga	  

auka	  þekkingu	  

efla	  þekkingu	  og	  vitund	  
almennings	  

auka	  færni	  og	  þjálfun	  
efla	  grunnmenntun	  og	  
bæta	  aðgengi	  að	  
menntun	  

virða	  rétt	  þeirra	  sem	  
fæðast	  í	  framtíðinni	  á	  
auðlindum	  og	  
lífsgæðum	  sá	  sami	  og	  
þeirra	  sem	  lifa	  nú	  

draga	  úr	  fátækt	  og	  auka	  
jafnrétti	  og	  
mannréttindi	  

auka	  öryggi	  fólks	  

hvert	  þeirra	  atriða	  sem	  
nefnt	  er	  í	  umhverfi	  og	  
samfélag	  hefur	  með	  
einum	  eða	  öðrum	  
hætti	  áhrif	  á	  efnahag	  
fjölskyldna,	  nærsam-‐
félags,	  þjóða	  og	  hag-‐
kerfi	  heimsins	  

vatnsbúskap	  jarðar	  og	  
nauðsyn	  þess	  fyrir	  allt	  
lífríkið	  

	  
	  

efla	  heilbrigði	  
efla	  umræðu	  um	  mis-‐
munandi	  menningu	  

fólk	  taki	  upplýstar	  
ákvarðanir	  til	  hagsbóta	  
fyrir	  sig	  og	  aðra	  

auka	  þátttökulýðræði	  
endurskipuleggja	  náms-‐
brautir	  

auka	  þverfaglegt	  nám	  
efla	  lífsgæði	  og	  félags-‐
legt	  umburðaryndi	  

stuðla	  að	  friði	  og	  öryggi	  
efla	  sjálfbæran	  lífsstíll	  

	  

2.2 Evrópusambandið	  	  

Evrópusambandið	   (ES)	   leggur	   grunnin	   að	   lögum	   og	   reglugerðum	   fyrir	   sín	  
aðildarríki	  og	   Ísland er	  þátttakandi	  þar	   í	  gegnum	  Samninginn	  um	  Evrópska	  
efnahagssvæðið.	  Fulltrúar	  aðildarríkjanna	  hittast	  á	   tveggja	  ára	   fresti	  ásamt	  
fulltrúum	   frá	   frjálsum	   félagasamtökum.	   Þar	   er	   stefnumótun	   ákveðin	   sem	  
undirbúin	  hefur	  verið	  af	  ýmsum	  aðilum	  og	  nefndum	  sem	  hafa	  áhrif	  á	  mótun	  
menntastefnu	  sambandsins.	  	  

2.2.1 Megináherslur	  

ES	  sendi	  frá	  sér	  rammaáætlun	  árið	  2010	  til	  aðildarríkja	  þess	  þar	  sem	  lögð	  er	  
áhersla	   á	   þrjár	   grundvallarstoðir	   sjálfbærrar	   þróunar	   –	   efnahagslega,	  
félagslega	   og	   umhverfislega	   (Council	   of	   Education,	   2010).	   Þar	   er	   að	   finna	  
ramma	  um	   framtíðarsýn	   sjálfbærs	   samfélags	   þar	   sem	  hagvöxtur,	   félagsleg	  
samheldni	  og	  umhverfisvernd	  haldast	   í	  hendur.	  Einnig	  er	   lögð	  áhersla	  á	  að	  
menntun	  gegni	   lykilhlutverki	   í	   því	   að	   stuðla	  að	  breytingum	  á	  hegðun	   fólks	  
og	   til	   að	   veita	   öllum	   borgurum	   þá	   lykilhæfni	   sem	   þarf	   til	   að	   taka	   þátt	   í	  
sjálfbærri	   þróun.	   Menntastofnanir,	   sveitarfélög,	   borgaralegt	   samfélag	   og	  
vinnuveitendur	  verða	  að	  vinna	  saman	  til	  að	  þróa	  og	  efla	  slíka	  færni.	  	  

ES	   framkvæmir	   einnig	   stefnu	   sína	   í	   gegnum	   Menntaáætlun	   Evrópu-‐
sambandsins	   (European	   commission,	   2013).	   Þar	   er	   öflugt	   styrkjakerfi	   sem	  
gefur	   skólum	   og	   kennurum	   aðildarríkjanna	   færi	   á	   að	   vinna	   saman	   að	  
þróunarverkefnum,	   til	   dæmis	   varðandi	   sjálfbærni,	   taka	   þátt	   í	   ráðstefnum	  
tengdum	  menntun	  til	  sjálfbærrar	  þróunar,	  kennaraskiptum	  og	  heimsóknum	  

milli	   landa.	  Með	  þessu	  styrkjakerfi	  stýrir	  ES	  áherslum	  í	  menntamálum	  með	  
því	   að	   auglýsa	   þær	   (e.	   call	   of	   proposal)	   til	   aðildarríkja	   og	   velja	   verkefni	  
samkvæmt	  því	   (European	  commission,	  2013).	  Þessi	   rammaáætlun	   fyrir	  ES-‐
ríkin	  er	  því	  viðbót	  við	  það	  sem	  kemur	  frá	  UNESCO.	  Í	   janúar	  2014	  tók	  í	  gildi	  
ný	  endurskoðuð	  menntastefna	  hjá	  ES	  undir	  heitinu	  Erasmus+.	  

Á	   vegum	   ES	   er	   einnig	   haldið	   úti	   öflugu	   samskiptaneti	   fyrir	   kennara,	  
skólastjóra,	  bókasafnsfræðinga	  og	  fleiri	  sem	  kallast	  eTwinning	  (eTwinning).	  
Þetta	  netsamfélag	  er	  fyrir	  skóla	  í	  Evrópu	  og	  hluti	  af	  Comeníusarstarfi	  þeirra.	  
eTwinning	   býður	   upp	   á	   vettvang	   fyrir	   starfsfólk	   sem	   vinnur	   í	   skólum	   í	  
Evrópulöndunum	   til	   að	   senda	   inn	   verkefni,	   vinna	   saman,	   þróa	   sam-‐
starfsverkefni,	  meðal	  annars	  um	  sjálfbærni,	  og	  deila	  reynslu	  sín	  á	  milli.	  	  

Orðasambandið	  „sjálfbær	  þróun“	  eða	  „menntun	  til	  sjálfbærrar	  þróunar“	  
kemur	  yfirleitt	  ekki	   fyrir	   í	   texta	  ES	  heldur	  er	   fjallað	  um	  einstaka	  þætti	   sem	  
tilheyra	   sjálfbærri	   þróun.	   Í	   skjölum	   ES	   er	   þó	   að	   finna	   ýmsar	   skýringar	   á	  
sjálfbærri	  þróun	  sem	  tengjast	  meira	  menntun	  til	  sjálfbærrar	  þróunar.	  Helst	  
ber	   að	   nefna	   ramma	   um	   framtíðarsýn	   á	   sjálfbært	   samfélag	   þar	   sem	  
hagvöxtur,	  félagsleg	  samheldni	  og	  umhverfisvernd	  haldast	  í	  hendur.	  Í	  nánari	  
útlistun	   kemur	   fram	   að	   menntun	   þurfi	   að	   „varpa	   ljósi	   á	   helstu	   hlutverk	  
menntunar	   sem	   er	   forsenda	   fyrir	   breyttri	   hegðun	   og	   því	   að	   sú	   lykilhæfni,	  
sem	  þarf	  til	  að	  ná	  fram	  sjálfbærri	  þróun,	  sé	  efld	  meðal	  borgaranna“	  (Council	  
of	   education,	   2010,	   bls.	   11).	   Í	   nánari	   skilgreiningu	   eru	   svo	   dregnar	   fram	  
áherslur	  sem	  koma	  fyrir	  hjá	  UNESCO	  en	  þeim	  til	  viðbótar	  segir:	  

Það	  ætti	  að	   leggja	  áherslu	  á	  skapandi	  hugsun,	  nýsköpun	  og	  til	  
lengri	   tíma	   litið,	   ábyrgð	   okkar	   gagnvart	   komandi	   kynslóðum.	  
Menntun	   til	   sjálfbærrar	   þróunar	   á	   ekki	   að	   leggja	   áherslu	   á	  
einstaklings	   viðfangsefni	   heldur	   samstarf	   með	   undirliggjandi	  
meginreglur	   og	   hugtök	   svo	   sem	   réttlæti,	   jafnrétti,	   um-‐
burðarlyndi	  (Council	  of	  education,	  2010,	  bls.	  12).	  

ES	   hefur	   á	   sínum	   snærum	  umfangsmikla	   starfsemi	   er	   varðar	  menntun,	  
menningu,	  umhverfi,	  hagkerfi,	  heilbrigði	  og	  velferð	  (European	  commission,	  
2014).	   Þar	   hefur	   verið	   unnið	  margra	   ára	   starf	   við	   að	  móta	   stefnu	   í	   skóla-‐
málum	   um	   alla	   Evrópu.	   Í	   töflu	   2	   eru	   dregin	   fram	   áhersluatriði	   ES	   sem	  
styðjast	   við	   menntun	   til	   sjálfbærrar	   þróunar	   og	   ég	   lít	   svo	   á	   að	   þau	   séu	  
viðbót	  við	  það	  sem	  SÞ	  hafa	  lagt	  til.	  	  

Tafla	  	  	  2	  Áherslur	  Evrópusambandsins	  sem	  styðjast	  við	  menntun	  til	  sjálfbærrar	  
þróunar	  

Umhverfi	   Samfélag	   Efnahagur	  

samþætta	  nám	  við	  
áherslur	  í	  samfélag	  og	  
efnahag	  

velta	  fyrir	  sér	  í	  hvernig	  
heimi	  er	  ákjósanlegt	  að	  
búa	  

	  

samþætta	  nám	  við	  
áherslur	  í	  umhverfi	  og	  
efnahag	  

breyta	  hegðun	  manna	  
og	  efla	  meðal	  þeirra	  
lykilhæfni	  í	  sjálfbærri	  
þróun	  

efla	  skapandi	  hugsun	  og	  
nýsköpun	  

læra	  ábyrgð	  gagnvart	  
komandi	  kynslóðum	  

efla	  nám	  með	  áherslu	  á	  	  
samstarf	  og	  hugtök,	  
s.s.	  réttlæti,	  jafnrétti	  
og	  umburðarlyndi	  

samþætta	  	  nám	  við	  
áherslur	  í	  umhverfi	  og	  
samfélag	  

	  

2.3 Ísland	  	  
Í	   nýrri	   aðalnámskrá	   fyrir	   framhaldsskóla	   (Mennta-‐	   og	   menningar-‐
málaráðuneytið,	  2012,	  bls.	  14)	  eru	  tilgreindir	  sex	  grunnþættir	  náms	  og	  einn	  
af	   þeim	   er	   sjálfbærni.	   Mennta-‐	   og	   menningarmálaráðuneytið	   leggur	   þar	  
áherslu	   á	   mikilvægi	   menntunar	   til	   sjálfbærrar	   þróunar	   og	   að	   kennarar	  
innleiði	  hana	  í	  störf	  sín	  með	  nemendum.	  Markmiðið	  er	  að	  nemendur	  verði	  
færir	  um	  að	  takast	  á	  við	  aðstæður	  í	  samfélaginu	  sem	  þeir	  lifa	  í	  og	  verði	  færir	  
um	   að	   leiða	   það	   í	   átt	   að	   sjálfbærni.	   Tekið	   er	   mið	   af	   þörfum	   samfélags,	  
efnahags	   og	   umhverfis	   þannig	   að	   enginn	   einn	   af	   þessum	   þáttum	   vaxi	   á	  
kostnað	   hinna.	   Í	   almennum	   hluta	   aðalnámskrár	   er	   hugtakið	   sjálfbærni	  
skilgreint	  svona:	  

Sjálfbærni	  snýst	  um	  samspil	  umhverfis,	  efnahags,	  samfélags	  og	  
velferðar.	   Sjálfbærni	   felur	   í	   sér	   virðingu	   fyrir	   umhverfinu,	  
ábyrgð,	   heilbrigði,	   lýðræðisleg	   vinnubrögð	   og	   réttlæti,	   ekki	  
bara	   í	  nútíma	  heldur	  og	  gagnvart	  komandi	  kynslóðum.	  Þannig	  
er	  óhugsandi	  að	  unnt	  sé	  að	  stuðla	  að	  mannréttindum	  án	  þess	  
að	   jafnframt	   sé	   leitað	   eftir	   sjálfbærni	   og	   jafnvægi	   í	   þróun	  

samfélagsins.	   Sjálfbærni	   er	   einnig	   háð	   því	   að	   hugað	   sé	   að	  
jafnrétti	  þjóðfélagshópa.	  Lýðræði	  og	  mannréttindi	  og	  heilbrigði	  
og	  velferð	  felast	  þannig	  í	  sjálfbærni	  en	  eru	  jafnframt	  sjálfstæðir	  
grunnþættir	  menntunar.	  	  

Menntun	   til	   sjálfbærni,	   jafnréttis,	   lýðræðis-‐	   og	   mannréttinda	  
miðar	  að	  því	  að	  börn	  og	  ungmenni	  skilji	  samfélagið	  eins	  og	  það	  
er	   og	   hefur	   þróast.	   Jafnframt	  miðar	   þessi	  menntun	   að	   því	   að	  
börn	   og	   ungmenni	   verði	   fær	   um	   að	   taka	   þátt	   í	   að	   móta	  
samfélagið	  og	  öðlist	  þannig	  sýn	  til	   framtíðarinnar	  og	  hugsjónir	  
til	   að	   beita	   sér	   fyrir.	   (Mennta-‐	   og	   menningarmálaráðuneytið,	  
2012,	  bls.	  15–16).	  

Í	   nánari	   umfjöllun	   um	   umhverfi	   kemur	   fram	   að	   mikilvægt	   sé	   að	  
nemendur	  öðlist	  skilning	  á	  takmörkum	  náttúrunnar,	  lögmálum,	  hringrásum	  
og	  ferlum	  hennar.	  Nemendur	  eiga	  að	  læra	  að	  þekkja	  og	  virða	  náttúruna	  og	  
þá	   þjónustu	   sem	   hún	   veitir.	   Sérstaklega	   er	   nefnt	   að	   umhverfisvernd,	  
loftlagsbreytingar	  og	  lífbreytileiki	  séu	  góð	  dæmi	  um	  úrlausnarefni.	  Varðandi	  
samfélag	  er	   tekið	   fram	  að	  nemendur	  eigi	   að	   gera	   sér	   grein	   fyrir	  mikilvægi	  
eigin	   velferðar	   og	   annarra.	   Þeir	   ættu	   að	   skilja	   fjölbreytta	   menningu,	   lýð-‐
ræðisleg	   vinnubrögð	   og	   jöfnuð.	   Varðandi	   efnahag	   er	   tekið	   fram	   að	   fram-‐
leiðsla	   og	   neysla	   séu	   órjúfanlegir	   þættir	   samfélags	   og	   efnahagskerfi	   skipi	  
stórt	  hlutverk	  þegar	  kemur	  að	  nýtingu	  auðlinda	  og	  sanngjörnum	  aðgangi	  að	  
þeim.	   Nemendur	   eiga	   að	   gera	   sér	   grein	   fyrir	   eigin	   vistspori	   en	   einnig	  
vistspori	  samfélagsins	  sem	  þeir	  búa	  í,	  þeir	  eiga	  að	  fá	  tækifæri	  til	  að	  takast	  á	  
við	  ágreiningsefni	  og	  álitamál	  og	  taka	  þátt	   í	   lýðræðislegum	  vinnubrögðum.	  
Markmið	  með	  menntun	   til	   sjálfbærrar	   þróunar	   er	   sú	   að	   nemendur	   öðlist	  
hæfni	  og	  getu	  til	  aðgerða	  sem	  leitt	  geti	  til	  sjálfbærrar	  framtíðar.	  Ekki	  er	  gert	  
ráð	  fyrir	  að	  menntun	  til	  sjálfbærni	  sé	  sérstök	  námsgrein	  heldur	  að	  kennarar	  
flétti	  þessar	  áherslur	  og	  viðfangsefni	   inn	   í	  allar	  námsgreinar	  þannig	  að	  það	  
verði	   eðlilegt	   hugarástand	   að	   taka	   tillit	   til	   þarfa	   efnahags,	   umhverfis	   og	  
samfélags.	  	  

2.3.1 Megináherslur	  	  

Í	   Aðalnámskrá	   framhaldsskóla	   (Mennta-‐	   og	   menningarmálaráðuneytið,	  
2012)	  kemur	  fram	  að	  stuðst	  er	  við	  stefnu	  stjórnvalda	  í	  ýmsum	  málaflokkum,	  
til	   dæmis	   Velferð	   til	   framtíðar,	   alþjóðlega	   sáttmála,	   UNESCO	   og	   stefnu	  
Evrópuráðsins	  um	  lýðræði	  og	  mannréttindi.	  Þar	  af	   leiðandi	  eru	  áherslurnar	  
keimlíkar	  þeim	  sem	  koma	  frá	  UNESCO	  og	  ES.	  Ég	  tel	  þó	  rétt	  að	  draga	  þessar	  
áherslur	  fram	  í	  töflu	  til	  að	  sjá	  áherslur	  á	  Íslandi.	  



 

27	  

Tafla	  3	  Áherslur	  Íslands	  í	  menntun	  til	  sjálfbærrar	  þróunar	  

	  

Stjórnvöld	   hérlendis	   hafa	   lagt	   fram	   stefnumótandi	   skýrslur	   og	   ýmis	  
þróunarverkefni	  hafa	  verið	  unnin	  hér	  á	  landi.	  	  

2.3.2 Velferð	  til	  framtíðar	  

Umhverfisráðuneytið	   gaf	   út	   skýrsluna	   Velferð	   til	   framtíðar	   (Umhverfis-‐
ráðuneytið,	   2002)	   og	   fjallar	   hún	   um	   stefnumörkun	   til	   ársins	   2020	   um	  
sjálfbæra	  þróun	  á	  Íslandi.	  Skilgreiningin	  á	  sjálfbærri	  þróun	  sem	  þar	  er	  notuð	  
er	   í	   sama	   anda	   og	   hjá	   UNESCO	   en	   því	   til	   viðbótar	   er	   tekið	   fram	   að	   „...	  

Umhverfi	   Samfélag	   Efnahagur	  

auka	  skilning	  á	  samspili	  
umhverfis	  við	  samfélag	  
og	  efnahag	  

auka	  virðingu	  fyrir	  
umhverfinu	  og	  þjónustu	  
náttúrunnar	  

auka	  ábyrgð	  gagnvart	  
umhverfinu	  

auka	  þekkingu	  á	  nánasta	  
umhverfi	  

auka	  þekkingu	  á	  hættum	  
sem	  umhverfinu	  stafar	  
af	  mannlegum	  umsvifum	  

auka	  þekkingu	  á	  ástandi	  
umhverfisins	  

auka	  skilning	  á	  takmörk-‐
um	  náttúrunnar,	  lögmál-‐
um,	  hringrásum	  og	  
ferlum	  hennar	  

auka	  skilning	  á	  samspili	  
samfélagsins	  við	  
umhverfi	  og	  efnahag	  

efla	  heilbrigði	  og	  velferð	  
efla	  lýðræðisleg	  
vinnubrögð	  

efla	  réttlæti	  gagnvart	  
félagslegri	  velferð	  

efla	  ábyrgð	  gagnvart	  
komandi	  kynslóðum	  

efla	  mannréttindi	  
efla	  jöfnuð	  
efla	  jafnvægi	  í	  þróun	  sam-‐
félagsins,	  jafnrétti	  
þjóðfélagshópa	  

gera	  sér	  grein	  fyrir	  mikil-‐
vægi	  eigin	  velferðar	  og	  
annarra	  

efla	  skilning	  á	  samfélaginu	  
og	  hvernig	  það	  hefur	  
þróast	  

verða	  fær	  um	  að	  taka	  þátt	  
í	  að	  móta	  samfélagið	  

efla	  skilning	  á	  fjölbreyttri	  
menningu	  

auka	  skilning	  á	  samspili	  
efnahagskerfisins	  við	  
umhverfi	  og	  samfélag	  

elfa	  vitund	  um	  réttlæti	  
gagnvart	  skiptingu	  auðs	  
og	  auðlinda	  

efla	  þekkingu	  á	  að	  
framleiðsla	  og	  neysla	  eru	  
órjúfanlegir	  þættir	  
samfélags	  

skilja	  að	  efnahagskerfi	  
skipi	  stórt	  hlutverk	  þegar	  
kemur	  að	  nýtingu	  
auðlinda	  og	  sanngjarnri	  
skiptingu	  þeirra	  

gera	  sér	  grein	  fyrir	  eigin	  
vistspori	  og	  samfélagsins	  
sem	  þeir	  búa	  í	  

sjálfbær	  þróun	  hafir	  þrjár	  meginstoðir:	  efnahagsvöxt,	   félagslega	  velferð	  og	  
jöfnuð	  og	  vernd	  umhverfisins“	  (Umhverfisráðuneytið,	  2002,	  bls.	  9).	  	  

Skilgreiningin	  tekur	  mið	  af	  grunnstoðunum	  þremur	  og	  umfjöllun	  um	  það	  
hvernig	   fræðslu	   skuli	   háttað	   kemur	   í	   kjölfarið.	   Þar	   er	   lögð	   áhersla	   á	   að	  
fræðsla	  sé	  undirstöðuatriði	  sjálfbærrar	  þróunar	  og	  sérstaklega	  tekið	  fram	  að	  
kenna	  eigi	  umhverfismennt:	  	  

Umhverfismennt	  á	  að	  miða	  að	  því	  að	  sérhver	  einstaklingur	  búi	  
yfir	   þekkingu	   á	   nánasta	   umhverfi	   sínu	   og	   þeim	   hættum	   sem	  
umhverfinu	   stafar	   af	   mannlegum	   umsvifum	   og	   geri	   sér	   grein	  
fyrir	   tengslum	   athafna	   sinna	   og	   ástands	   umhverfisins	  
(Umhverfisráðuneytið,	  2002,	  bls.	  14).	  	  

Tekið	  er	  fram	  að	  kennslu	  í	  umhverfismennt	  sé	  hægt	  að	  flétta	  inn	  í	  ýmsar	  
námsgreinar	   eins	   og	   náttúrufræði,	   lífsleikni	   og	   heimilisfræði.	   Í	   þessari	  
skýrslu,	  sem	  gefin	  var	  út	  árið	  2002,	  kemur	  fram	  að	  viðhorf	  til	  menntunar	  til	  
sjálfbærrar	   þróunar	   einskorðast	   við	   umhverfismennt.	   Þessi	   skýrsla	   er	  
endurskoðuð	   á	   fjögurra	   ára	   fresti	   í	   tengslum	   við	   Umhverfisþing	   og	   sú	  
nýjasta	   var	   gefin	   út	   árið	   2010.	   Þar	   er	   fjallað	   um	   sjálfbæra	   framleiðslu	   og	  
neyslu.	   Þar	   segir	   einnig	   að	  menntun	   til	   sjálfbærrar	   þróunar	   eigi	   „að	   skapa	  
samábyrgt	  þjóðfélag	  sem	  felst	   í	  því	  að	  þroska	  hvern	  einstakling	  sem	  virkan	  
borgara	   sem	   hefur	   þekkingu	   á	   og	   er	   meðvitaður	   um	   gildi,	   viðhorf	   og	  
tilfinningar	  sínar	  gagnvart:	  

• hnattrænum	  áhrifum	  mannsins	  og	  jafnræði	  allra	  jarðarbúa	  
• náttúru	  og	  umhverfi	  
• lýðræði,	  mannréttindum	  og	  réttlæti	  
• jafnrétti	  og	  fjölmenningu	  
• velferð	  og	  lýðheilsu	  
• efnahagsþróun	   og	   framtíðarsýn“	   (Umhverfisráðuneytið,	   2010,	   bls.	  

12).	  

Ég	   lít	  á	  þetta	  sem	  gott	  dæmi	  um	  hvernig	  hugtakið	  sjálfbær	  þróun	  hefur	  
þróast	  á	  þessum	  árum	  sem	  liðin	  eru	  frá	  fyrstu	  útgáfu	  skýrslunnar.	  	  

2.3.3 Efling	  græns	  hagkerfis	  

Alþingi	  Íslendinga	  gaf	  út	  skýrsluna	  Efling	  græns	  hagkerfis	  á	  Íslandi	  árið	  2011	  
(Alþingi,	   2011).	   Þar	   er	   skilgreiningin	   á	   sjálfbærri	   þróun	   í	   sama	   anda	   og	  
kemur	   fram	   í	   skýrslunni	   Velferð	   til	   framtíðar.	   Þar	   er	   að	   finna	   ítarlegri	  

umfjöllun	  um	  samfélag	  og	  efnahag.	  Sérstaklega	  er	  bent	  á	  að	  menntun	  fólks	  
almennt	   sé	   nauðsynleg	   og	   að	   auka	  þurfi	   fræðslu	   á	   öllum	   skólastigum	  og	   í	  
samfélaginu	   í	   heild	   sinni.	   Þar	   er	   tekið	   fram	   að	   menntakerfið	   gegni	  
lykilhlutverki	   í	   þeirri	   vitundarvakningu	   sem	   þarf	   að	   eiga	   sér	   stað	   (Alþingi,	  
2011,	   bls.	   21). Íslenska	   ríkið	   og	   stofnanir	   þess	   eiga	   að	   vera	   fyrirmynd	  
varðandi	   sjálfbæra	   þróun	   og	   skapa	   aðstæður	   fyrir	   grænt	   hagkerfi.	   Þær	  
tillögur	  sem	  koma	  fram	  í	  skýrslunni	  og	  snúa	  beint	  að	  menntun	  til	  sjálfbærrar	  
þróunar	  eru	  eftirfarandi:	  

Til	   að	   stuðla	   að	   því	   að	   áherslur	   sjálfbærrar	   þróunar	   nái	   inn	   í	  
menntun	   á	   öllum	   skólastigum,	   svo	   og	   menntun	   utan	   skóla-‐
kerfisins	   leggur	  nefnd	  um	  eflingu	  græns	  hagkerfis	   til	  að	  komið	  
verði	   á	   fót	   sérstökum	   „sjálfbærnisjóði“,	   sem	   veiti	   styrki	   til	  
stofnana	  og	  verkefna	  í	  þágu	  menntunar	  til	  sjálfbærrar	  þróunar.	  
Undir	  þetta	  gæti	  m.a.	  fallið	  hvers	  konar	  námsefnisgerð	  á	  þessu	  
sviði,	   framleiðsla	   fræðsluefnis	   fyrir	   fjölmiðla	  um	  umhverfismál	  
og	  sjálfbæra	  þróun	  o.s.frv.	  

Auk	   áherslu	   á	   almenna	   menntun	   til	   sjálfbærrar	   þróunar	   er	  
mikilvægt	   að	   huga	   að	   framboði	   á	   námsbrautum	   sem	   tengjast	  
grænu	   atvinnulífi	   sérstaklega.	   Þannig	   þurfa	   iðn-‐,	   tækni-‐	   og	  
viðskiptagreinar	   að	   undirbúa	   sífellt	   fleiri	   nemendur	   fyrir	   þátt-‐
töku	  í	  grænni	  atvinnustarfsemi.	  	   	  Skortur	  á	  fólki	  með	  menntun	  
á	   viðeigandi	   sviðum	  getur	   tafið	   fyrir	   þróuninni	   í	   átt	   að	   grænu	  
hagkerfi.	  Auknu	  framboði	  af	  námi	  af	  þessu	  tagi	  gæti	   jafnframt	  
þurft	  að	  fylgja	  eftir	  með	  sérstökum	  aðgerðum	  til	  að	  gera	  þetta	  
nám	  sem	  fýsilegast	  (Alþingi,	  2011,	  bls.	  30).	  

Í	   framhaldi	   leggur	   nefndin	   það	   til	   að	   styðja	   þurfi	   við	  Grænfánaverkefni	  
Landverndar	   og	   að	   endurskoða	   þurfi	   námskrár	   og	   námsframboð	   í	   skóla-‐
kerfinu	   í	  heild.	   Í	  því	  sambandi	  er	   tekið	   fram	  að	  áhersla	  á	  sjálfbæra	  þróun	   í	  
námskrám	   skili	   sér	   í	   menntun	   svo	   að	   sjálfbært	   samfélag	   geti	   orðið	   að	  
veruleika	  og	  sé	  í	  samræmi	  við	  áherslur	  UNESCO	  (UNESCO,	  2005).	  

2.3.4 Þróunarverkefnið	  GETA	  
Þróunarverkefnið	  GETA	  til	  sjálfbærni	  -‐	  menntun	  til	  aðgerða	  hlaut	  þriggja	  ára	  
styrk	   frá	   Umhverfis-‐	   og	   orkurannsóknarsjóði	   Orkuveitu	   Reykjavíkur	   og	   fór	  
fram	   á	   árunum	   2007–2010	   (Geta	   2008).	   Markmiðið	   með	   verkefninu	   var	  
annars	  vegar	  að	  efla	   rannsóknir	  á	  menntun	   til	   sjálfbærrar	  þróunar	  og	  hins	  
vegar	  að	  finna	   leiðir	   til	  að	  efla	  slíka	  menntun	  á	   Íslandi.	  Þar	  var	  spurt	  hvers	  

konar	   menntun	   vísar	   veginn	   að	   sjálfbærni.	   Í	   skýrslunni	   Andi	   sjálfbærrar	  
þróunar	   í	   námskrám	   og	  menntastefnu	   –	   náum	   honum	   til	   jarðar,	   (Ingólfur	  
Ásgeir	   Jóhannesson,	   o.fl.	   2008)	   kemur	   fram	   að	   tilgangur	   verkefnisins	   hafi	  
verið	   að	   greina	   og	   túlka	   stefnu	   ríkis,	   sveitarfélaga,	   kennarasamtaka	   og	  
frjálsra	  félagasamtaka	  um	  menntun	  til	  sjálfbærrar	  þróunar.	  	  

Orðasambandið	  sjálfbær	  þróun	  kemur	  sjaldan	  fyrir	  í	  námskrám	  og	  þeim	  
skjölum	  sem	  rannsóknarteymið	  skoðaði	  (Ingólfur	  Ásgeir	  Jóhannesson,	  o.	  fl.	  
2008,	   bls.	   14). Það er	   athyglisvert	   og	   til	   marks	   um	   hversu	   óþekkt	   þessi	  
hugtök	  voru	   í	   íslensku	  samfélagi.	  Hins	  vegar	  var	  margt	   í	  þeim	  skjölum	  sem	  
hópurinn	   skoðaði	   sem	   benti	   til	   þeirrar	   hugmyndafræði	   sem	   einkennir	  
menntun	  til	  sjálfbærrar	  þróunar.	  	  

GETU-‐hópurinn	   útbjó	   greiningarlykill	   til	   að	   fara	   yfir	   opinbera	  
stefnumótun,	  þar	  á	  meðal	  skýrsluna	  Velferð	  til	  framtíðar,	  aðalnámskrár	  allra	  
skólastiga	   og	   stefnu	   félagasamtaka	   tengda	   menntunarmálum.	   Einnig	   var	  
farið	  yfir	  þróunarstarf	  á	   Íslandi.	  Greiningarlykillinn	   inniheldur	  alls	   sjö	  þætti	  
og	  er	  byggður	  á	  þremur	  grunnþáttum	  sjálfbærni,	  þ.e.	  samfélagi,	  náttúru	  og	  
hagkerfi.	  Þessir	  sjö	  þættir	  eru	  eftirfarandi:	  

• gildi,	  viðhorf	  og	  tilfinningar	  gagnvart	  náttúru	  og	  umhverfi	  
• þekking	  sem	  nýtist	  til	  skynsamlegrar	  nýtingar	  á	  náttúrunni	  	  
• velferð	  og	  lýðheilsa	  
• lýðræði	  og	  þátttaka	  í	  samfélaginu,	  geta	  til	  aðgerða	  
• jafnrétti	  og	  fjölmenning	  
• alþjóðavitund	  og	  hnattrænn	  skilningur	  

• efnahagsþróun	  og	  framtíðarsýn	  (Kristín	  Norðdahl,	  2009,	  bls.	  3).	  

2.3.5 Skólar	  á	  grænni	  grein	  

Ýmsir	   skólar	   hér	   á	   landi	   hafa	   unnið	   að	   verkefnum	   í	   anda	   menntunar	   til	  
sjálfbærrar	  þróunar.	  Þar	  má	  helst	  nefna	  einstaka	  skóla	  sem	  hafa	  tekið	  upp	  
samstarf	   við	   Landvernd	   með	   verkefninu	   Skóli	   á	   grænni	   grein	   (e.	   Eco	  
schools).	  Þetta	  er	  alþjóðlegt	  verkefni	  þar	  sem	  aðaláhersla	  er	  lögð	  á	  að	  auka	  
umhverfismennt	   og	   styrkja	   umhverfisstefnu	   í	   skólum	   (Landvernd,	   e.d.).	  
Markmið	  verkefnisins	  og	  áhersluatriði	  eru	  að:	  

• 	  bæta	  umhverfi	  skólans	   
• minnka	  úrgang	  og	  notkun	  á	  vatni	  og	  orku 
• efla	  samfélagskennd	  innan	  skólans 
• auka	   umhverfisvitund	   með	   menntun	   og	   verkefnum	   innan	  

kennslustofu	  og	  utan 

• styrkja	  lýðræðisleg	  vinnubrögð	  við	  stjórnun	  skólans	  þegar	  teknar	  eru	  
ákvarðanir	  sem	  varða	  nemendur 

• veita	  nemendum	  menntun	  og	  færni	  til	  að	  takast	  á	  við	  umhverfismál 
• efla	  alþjóðlega	  samkennd	  og	  tungumálakunnáttu 
• tengja	   skólann	   við	   samfélag	   sitt,	   fyrirtæki	   og	   almenning	  

(Landvernd,	  e.d.). 

Þeir	  skólar	  sem	  standast	  tilskyldar	  kröfur	  fá	  viðurkenningu	  frá	  Landvernd	  
og	  mega	  flagga	  grænfánanum.	  

2.3.6 NEED	  
Northern	   environmental	   education	   development	   (NEED)	   var	   fjölþjóðlegt	  
samstarfsverkefni	   Finna,	   Íra,	   Íslendinga	   og	   Norðmanna.	   Megintilgangur	  
verkefnisins	   var	   að	   þróa	   nýjar	   og	   frumlegar	   aðferðir	   til	   að	  miðla	   þekkingu	  
um	   umhverfi	   og	   náttúru	   friðlýstra	   svæða	   (NEED,	   2008–2010).	   Verkefni	  
nemenda	  voru	  unnin	  í	  tengslum	  við	  Vatnajökulsþjóðgarð	  og	  kennsluaðferðir	  
sem	   helst	   voru	   notaðar	   í	   þessu	   verkefni	   voru	   vettvangsferðir,	   rannsóknir,	  
fyrirlestrar,	   skólabúðir	   og	   samstarf	   við	   ferðaþjónustu	   og	   heimamenn.	  
Áhersluatriðin	  voru:	  	  

• jarðfræði	  	  
• landslag	  	  
• náttúruvá	  
• jarðfræðilegir	  þættir	  í	  samfélaginu	  	  
• sjálfbær	  nýting	  

• loftslagsáhrif	  (NEED,	  2008–2010). 

2.4 Samantekt	  

Áherslur	  UNESCO	  í	  menntun	  til	  sjálfbærrar	  þróunar	  koma	  fram	  í	  töflu	  1.	  Þær	  
eiga	  við	  um	  allan	  heim	  en	  þeim	  til	  viðbótar	  hefur	  ES	  gefið	  út	  áhersluratriði	  
fyrir	   Evrópusambandið	   og	   athyglisvert	   er	   að	   frjáls	   félagasamtök	   hafa	  
aðkomu	  að	  því	  að	  móta	  þær.	  ES	   framfylgir	  áherslunum	   í	  gegnum	  mennta-‐
stefnu	  sína	  og	  styrkjakerfi	  og	  Ísland	  hefur	  þar	  aðkomu	  í	  gegnum	  Samninginn	  
um	  Evrópska	  efnahagssvæðið	  (EES).	  Á	  Íslandi	  birtast	  áhersluratriði	  UNESCO	  í	  
nýrri	   aðalnámskrá	   fyrir	   leik-‐,	   grunn-‐	   og	   framhaldsskóla	   en	   eru	   nákvæmari	  
enda	   er	   tekið	   mið	   af	   því	   að	   hver	   skóli	   geti	   unnið	   með	   þau	   í	   sínum	  
nærumhverfi.	  	  

Þessi	  áhersluatriði	  hafa	  einnig	  haft	  áhrif	  innan	  stjórnsýslunnar	  hér	  á	  landi	  
eins	   og	   kemur	   fram	   í	   skýrslunum	   Velferð	   til	   framtíðar	   og	   Efling	   græns	  
hagkerfis.	  	  

Mörg	  þróunarverkefni	   hafa	   verið	  unnin	  hér	   á	   landi	   og	  mun	   fleiri	   en	   ég	  
tek	  hér	  fram	  en	  þau	  horfa	  mestmegnis	  á	  umhverfismenntun	  og/eða	  leik-‐	  og	  
grunnskóla.	  

GETU	   rannsóknarverkefnið	   og	   Skólar	   á	   grænni	   grein	   hafa	   haft	   áhrif	   á	  
menntun	  til	  sjálfbærrar	  þróunar	  víðar.	  NEED-‐verkefnið	  er	  ein	  leið	  sem	  farin	  
hefur	   verið	   á	   framhaldsskólastigi	   og	   áhugavert	   að	   skoða	   hvaða	   kennslu-‐
aðferðir	   tíðkuðust	   þar.	   Íslendingar	   hafa	   unnið	   ýmis	   þróunarverkefni	   um	  
menntun	  til	   sjálfbærrar	  þróunar	  með	  öðrum	  Norðurlöndum	  en	  hér	  er	  ekki	  
verið	  að	  fjalla	  um	  einstök	  samstarfsverkefni	  milli	  þeirra.	  

3 Aðferðafræði	  	  

Til	   að	   leita	   svara	   við	   rannsóknarspurningum	   mínum	   nota	   ég	   eigindlega	  
aðferðafræði	  í	  viðtölum	  og	  skjalagreiningu.	  	  

Hér	  er	  ekki	  um	  að	  ræða	  samanburð	  á	  milli	   skóla	  né	   landa.	  Eingöngu	  er	  
varpað	  ljósi	  á	  hvað	  átt	  er	  við	  með	  menntun	  til	  sjálfbærrar	  þróunar	  og	  hvaða	  
skref	  má	  stíga	  til	  að	  efla	  hana.	  Tilgangurinn	  er	  sá	  að	  skólar	  hafi	  í	  höndunum	  
hagnýtar	  upplýsingar	   sem	  þeir	   geti	   stuðst	   við	  þegar	  þeir	   skipuleggja	   vinnu	  
sína	   við	   að	   innleiða	   grunnþáttinn	   sjálfbærni	   eins	   og	   hann	   er	   skilgreindur	   í	  
Aðalnámskrá	  framhaldsskóla	  2011	  (Mennta-‐	  og	  menningarmálaráðuneytið,	  
2012).	  

3.1 Gagnasöfnun	  
Áhersluatriðin	   sem	   fram	   koma	   hjá	   UNESCO	   voru	   notuð	   sem	   grunnur	   að	  
spurningaramma	   fyrir	   viðtölin	   við	   þátttakendur.	   Auk	   þess	   var	   horft	   til	  
Menntaáætlunar	   Evrópusambandsins	   og	   hvaða	   áherslur	   koma	   þaðan	  
varðandi	  menntun	   til	   sjálfbærrar	   þróunar.	   Ástæða	   þess	   að	  Menntaáætlun	  
Evrópusambandsins	  er	  tekin	  með	  er	  fyrst	  og	  fremst	  sú	  að	  UNESCO	  gerir	  ráð	  
fyrir	  því	  að	  tekið	  sé	  mið	  af	  þörfum	  heimsálfa,	   landsvæða	  og	  nærsamfélags	  
við	   útfærsluna	   á	   áratug	   menntunar	   til	   sjálfbærrar	   þróunar.	   Evrópuráðið	  
leggur	  línurnar	  fyrir	  sín	  aðildarlönd	  og	  Ísland	  er	  þátttökuland	  í	  gegnum	  EES	  
og	  þess	  vegna	  nauðsynlegt	  að	  skoða	  það	  sem	  það	  hefur	  fram	  að	  færa	  fyrir	  
Evrópu.	  	  

3.1.1 Skjöl	  og	  skjalagreining	  
Leitað	  er	  svara	  í	  skjölum	  um	  áratuginn	  um	  menntun	  til	  sjálfbærrar	  þróunar 
(United	   nations,	   2002),	   menntastefnu	   Evrópusambandsins	   (Council	   of	  
education,	   2010)	   og	  Aðalnámskrá	   framhaldsskóla:	  Almennum	   hluta	   2011,	  
(Mennta-‐	   og	   menningarmálaráðuneytið,	   2012).	   Einnig	   er	   farið	   yfir	  
skólastefnur	  sem	  birtast	  á	  heimasíðum	  þátttökuskólanna	  og	  hvaða	  kennslu-‐
aðferðir	   þeir	   leggja	   áherslu	   á.	   Þetta	   er	   lokað	   kerfi,	   þ.e.	   ekki	   er	   bætt	   við	  
skjölum	   eftir	   að	   rannsókn	   hefst	   og	   miðað	   er	   við	   innihaldsgreiningu	   (e.	  
content	  analysis).	  

3.1.2 Viðtöl	  	  
Hálfopin	   viðtöl	   voru	   tekin	   við	   sex	  einstaklinga,	   tvo	   kennara	  og	   fjóra	   skóla-‐
stjórnendur.	  Auk	  þess	  tók	  ég	  viðtal	  við	  Hal	  Gilmore	  um	  starfsemi	  Transition	  
Town	  Totnes.	  Öll	  viðtöl	  voru	  hljóðrituð.	  Ég	  valdi	  að	  nota	  þessa	  nálgun	  vegna	  
þess	  að	  hún	  er	  leið	  til	  að	  öðlast	  skilning	  á	  aðstæðum	  eða	  hugmyndum	  fólks	  

en	  hefur	  ekki	  endilega	  neitt	  forspárgildi.	  Þessi	  leið	  gefur	  mér	  líka	  tækifæri	  til	  
að	  spyrja	  nánar	  út	  í	  málefnið	  og	  skilnings	  viðmælanda.	  Lögð	  var	  áhersla	  á	  að	  
spurningarnar	   næðu	   til	   þriggja	   sviða	   sjálfbærninnar,	   þ.e.	   efnahags,	  
samfélags	   og	   umhverfis.	   Reynt	   var	   að	   kanna	   hvaða	   áherslur	   viðmælendur	  
vilja	  sjá	   í	  menntun	  til	   sjálfbærrar	  þróunar	  og	  hvernig	  kennsluhættir	   tíðkast	  
hjá	  viðkomandi.	  	  

Með	  þessu	  vil	  ég	  leggja	  mitt	  af	  mörkum	  til	  umræðunnar	  um	  menntun	  til	  
sjálfbærrar	   þróunar,	   draga	   upp	   mynd	   af	   því	   sem	   oft	   virðist	   flókið	   og	  
auðvelda	   skólastjórnendum	   og	   kennurum	   að	   innleiða	   menntun	   til	   sjálf-‐
bærrar	   þróunar	   í	   starf	   sitt	   með	   nemendum.	   Rannsókn	   sem	   þessi	   getur	  
einnig	  orðið	  innlegg	  í	  umræðu	  innan	  skólakerfisins.	  	  

3.2 Þátttakendur	  
Í	   fjórða	   kafla	   er	   gerð	   nánari	   grein	   fyrir	   þátttökuskólunum	   en	   tekin	   voru	  
viðtöl	   við	   skólameistara,	  aðstoðarskólameistara	  eða	  kennara.	  Ástæða	  þess	  
að	   framhaldsskólar	  voru	  valdir	   sem	  þátttakendur	  er	   sú	  að	   lítið	  hefur	  verið	  
skrifað	  um	  þetta	  skólastig	  varðandi	  menntun	  til	  sjálfbærrar	  þróunar.	  Þessir	  
skólar	   voru	   valdir	   vegna	   þess	   að	   þeir	   hafa	   unnið	   með	   sjálfbæra	   þróun	   í	  
stefnu	   sinni	   og	   skólastarfi.	   Þess	   var	   gætt	   að	   skólarnir	   væru	   ekki	   í	   sama	  
sveitarfélagi	  til	  að	  fá	  víðtækari	  mynd	  af	  landinu	  öllu.	  Tilgangurinn	  með	  vali	  á	  
KEVICC-‐skólanum	   í	   Bretlandi	   er	   að	   fá	   innsýn	   í	   starfshætti	   skóla	   sem	   er	   í	  
samfélagi	  þar	  sem	  sjálfsprottinn	  áhugi	  íbúa	  á	  sjálfbærri	  þróun	  er	  til	  staðar.	  	  

Öllum	   viðmælendum	   var	   sendur	   tölvupóstur	   og	   spurt	   hvort	   þeir	   vildu	  
taka	  þátt.	  Allir	  játuðu	  því	  og	  í	  framhaldinu	  var	  ákveðið	  hvenær	  viðtalið	  ætti	  
að	  fara	  fram.	  Ég	  mætti	   í	  skólana	  til	  að	  taka	  viðtölin	  og	  skoðaði	  þá	  um	  leið.	  
Einn	   viðmælandi	   kom	   heim	   til	   mín	   í	   viðtal.	   Ég	   sjálf	   hafði	   ekki	   nein	  
persónuleg	  tengsl	  við	  viðmælendur	  né	  þekkti	  þá	  áður	  en	  ég	  tók	  viðtölin.	  

Ekki	   stóð	   til	   að	   skoða	  hvernig	  þessir	   skólar	   stæðu	  sig	  eða	   leggja	  dóm	  á	  
stefnu	   þeirra	   og	   kennsluaðferðir.	   Markmiðið	   var	   fremur	   að	   draga	   fram	  
áherslur	  þeirra	  í	  ljósi	  þess	  sem	  einkennir	  menntun	  til	  sjálfbærrar	  þróunar	  til	  
að	  þeir	  og	  aðrir	  gætu	  nýtt	  sér	  þeirra	  framlag	  sem	  og	  til	  að	  benda	  á	  það	  sem	  
leggja	  þarf	  meiri	  áherslu	  á	  ef	  svo	  ber	  undir.	  

3.3 Siðferðisleg	  atriði	  
Í	   upphafi	   viðtals	   voru	   viðmælendur	   spurðir	   að	   því	   hvort	   nota	  mætti	   nöfn	  
þeirra	  við	  úrvinnslu	  gagna.	  Tveir	  gerðu	  athugasemd	  við	  það	  og	  því	  eru	  ekki	  
rétt	   nöfn	   notuð	   í	   niðurstöðum	   né	   umræðum	   heldur	   tilbúin	   nöfn.	   Ljóst	   er	  
hverjir	   þátttökuskólarnir	   eru	   og	  má	   vera	   að	   einhver	   telji	   sig	   geta	   lesið	   úr	  
tilvitnunum	   hvaðan	   þær	   koma.	   Það	   ber	   að	   varast	   þar	   sem	   hvergi	   kemur	  

fram	  hvort	  rætt	  var	  við	  skólameistara,	  aðstoðarskólameistara	  eða	  kennara	  í	  
viðkomandi	  skóla.	  Viðtölin	  sjálf	  og	  athugasemdir	  sem	  ég	  skráði	  hjá	  mér	  eru	  
aðeins	   aðgengileg	   mér	   og	   leiðbeinendum	  mínum.	   Viðtölin	   voru	   send	   við-‐
mælanda	  eftir	  að	  þau	  voru	  skráð	  niður	  til	  að	  gefa	  færi	  á	  athugasemdum	  en	  
engar	  slíkar	  bárust.	  

3.4 Áhættugreining	  	  

Hafa	   ber	   í	   huga	   að	   framhaldsskólar	   á	   Íslandi	   hafa	   þurft	   að	   takast	   á	   við	  
mikinn	  niðurskurð	  síðan	  á	  fjárlögum	  2009.	  Frestað	  hefur	  verið	  framkvæmd	  
laga	  frá	  2008	  vegna	  þess	  að	  ekki	  náðust	  samningar	  á	  milli	  íslenska	  ríkisins	  og	  
Kennarasambands	   Íslands	  um	   innleiðingu	   laganna	  og	  nýrrar	  aðalnámskrár.	  
Það	  skal	  tekið	  fram	  að	  tveir	  af	  þátttökuskólunum	  starfa	  engu	  að	  síður	  eftir	  
nýju	  lögunum.	  	  

Þátttökuskólarnir	  bjóða	  nemendum	  upp	  á	  fjarnám	  og/eða	  dreifnám	  en	  í	  
mismiklu	  mæli	  þó.	  Það	  getur	  haft	  áhrif	  á	  kennsluhætti,	   aðallega	  vegna	  út-‐
færslu	  vettvangsnáms	  og	  samskipti	  hópa.	  Ekki	  er	  endilega	  um	  hefðbundnar	  
bekkjardeildir	  að	  ræða	  og	  skipulag	  og	  framkvæmd	  námsins	  tekur	  mið	  af	  því.	  	  

4 Vettvangur	  rannsóknarinnar	  

Í	  rannsókninni	  voru	  valdir	  fjórir	  framhaldsskólar	  sem	  hafa	  stigið	  skref	  í	  þá	  átt	  
að	  efla	  menntun	  til	  sjálfbærrar	  þróunar.	  Þessir	  skólar	  eru	  Framhaldsskólinn	  í	  
Mosfellsbæ,	   Flensborg,	   Menntaskólinn	   á	   Tröllaskaga	   og	   King	   Edward	   VI	  
community	   college	   (KEVICC).	   Tekin	   voru	   viðtöl	   við	   einstaklinga	   sem	   tekið	  
hafa	  þátt	   í	  stefnumótun	  skólanna	  eða	  skipulagt	  áfanga	  tengda	  menntun	  til	  
sjálfbærrar	  þróunar.	  	  

Upphaflega	   var	  ætlunin	   að	   horfa	   eingöngu	   á	   Fjarmenntaskólann	   hér	   á	  
landi	  vegna	  þess	  að	  þar	  var	  í	  boði	  námsbraut	  í	  umhverfis-‐	  og	  auðlindafræði	  
til	   stúdentsprófs	   haustið	   2012	   með	   styrk	   frá	   Sprotasjóði.	   Það	   sem	  
Fjarmenntaskólinn	  gerði	  með	  þessu	  var	  að	  mörgu	   leyti	   frumkvöðlaverk	  og	  
þar	  af	   leiðandi	  mátti	  gera	   ráð	   fyrir	  að	  skólinn	  gæfi	   tóninn	  um	  framhaldið	   í	  
menntun	   til	   sjálfbærrar	   þróunar.	   Eftir	   fyrsta	   starfsárið	   voru	   umsóknir	   ekki	  
nægar	  á	  þessa	  námsbraut	  og	  því	  hefur	  hún	  ekki	  verið	  starfrækt	  í	  þeirri	  mynd	  
sem	  upphaflega	  var	  ætlað.	  Sumt	  af	  námsframboði	  brautarinnar	  hefur	  verið	  
fært	  á	  aðrar	  brautir.	  	  

Menntaskólinn	   á	   Tröllaskaga	   var	   einn	   þeirra	   framhaldsskóla	   sem	   komu	  
að	   rekstri	   Fjarmenntaskólans.	   Þess	   vegna	   varð	   hann	   fyrir	   valinu.	   Auk	   þess	  
hefur	   Menntaskólinn	   á	   Tröllaskaga	   lagt	   áherslu	   á	   óhefðbundnar	   leiðir	   í	  
sínum	   kennsluaðferðum	   til	   mynda	   leitast	   við	   að	   innleiða	   vendikennslu.	  
Flensborg	  er	  ári	  á	  undan	  öðrum	  framhaldsskólum	  í	  verkefninu	  Heilsueflandi	  
skóli	  og	  í	  Framhaldsskólanum	  í	  Mosfellsbæ	  er	  talað	  um	  að	  farnar	  séu	  nýjar	  
leiðir	  í	  kennslaðferðum.	  

Einnig	   var	   tekið	   viðtal	   við	   kennara	   og	   skólameistara	   í	   KEVICC	   sem	  
staðsettur	  er	  í	  Totnes	  á	  Suður-‐Englandi.	  Í	  þessum	  bæ	  hefur	  þróast	  samfélag	  
þar	   sem	   fólk	  myndar	   ýmsa	   hópa	   sem	   allir	   hafa	   það	   að	  markmiði	   að	   stíga	  
skref	  í	  átt	  að	  sjálfbærri	  þróun.	  Það	  að	  skoða	  framhaldsskóla	  í	  slíku	  samfélagi	  
getur	   gefið	   okkur	   Íslendingum	   innsýn	   í	   hvernig	   menntun	   til	   sjálfbærrar	  
þróunar	  getur	  þróast	  erlendis	  í	  samhengi	  við	  nærsamfélag.	  	  

4.1 Transition	  Town	  Totnes	  
KEVICC-‐framhaldsskólinn	  er	  staðsettur	  Totnes,	  smábæ	  í	  Suður-‐Englandi.	  Þar	  
hefur	   á	   undanförnum	   árum	   þróast	   ákveðin	   hugmyndafræði	   sem	   tengist	  
sjálfbærri	  þróun	  sem	  gengur	  undir	  nafninu	  Transition	  Towns	  og	  ég	  tel	  nauð-‐
synlegt	  að	  gera	  grein	  fyrir	  henni	  þar	  sem	  gera	  má	  ráð	  fyrir	  að	  hún	  hafi	  áhrif	  
á	  stefnu	  og	  kennsluaðferðir	  skólans.	  	  

Rob	   Hopkins	   er	   sagður	   upphafsmaður	   hugmyndafræðinnar	   (Gilmore,	  
2013).	  Árið	  2005	  kenndi	  hann	  við	  Kinsale	   further	  education	  college	   í	  Cork-‐

sýslu	  á	  Írlandi.	  Hann	  kenndi	  áfanga	  þar	  um	  vistmenningu	  (e.	  permaculture)	  
sem	   gengur	   út	   á	   að	   leitast	   er	   við	   að	   líkja	   eftir	   náttúrunni	   í	   ræktun,	   nýta	  
afurðir	  hennar	  með	  sjálfbærum	  hætti	  og	  lifa	  sem	  mest	  í	  jafnvægi	  við	  hana.	  
Kveikjan	   var	   sú	   að	   Hopkins	   hafði	   nýlega	   lesið	   um	   Hubbert	   (1956) og	   þá	  
kenningu	   sem	  hann	   lagði	   fram	  um	  að	   sá	   tími	   kæmi	   að	  olía	   yrði	   uppurinn.	  
Hubbert	  hélt	  því	  fram	  að	  mannkyn	  væri	  að	  nýta	  mun	  meira	  af	  olíu	  en	  áður	  
og	  jafnframt	  að	  mun	  minna	  fyndist	  af	  olíu	   í	   jörðu	  en	  áður.	  Þetta	  ójafnvægi	  
leiddi	   hugann	   að	   því	   að	   sá	   tími	   gæti	   komið	   að	   mannkyn	  myndi	   þurfa	   að	  
breyta	   lífsháttum	   sínum	   þar	   sem	   framboð	   á	   olíu	   væri	   ekki	   nægjanlegt.	  
Hopkins	   fékk	   nemendur	   sína	   til	   að	   skoða	   þetta	   ástand	   í	   samhengi	   við	  
vistmenningu.	  Þannig	  má	  segja	  að	  lítil	  þúfa	  hafi	  velt	  þungu	  hlassi.	  

Síðar	  fluttist	  Hopkins	  til	  Totnes	  og	  fór	  að	  vinna	  að	  sömu	  hugmyndafræði	  
þar	   og	   samfélagið	   tók	   vel	   við	   sér.	   Hann	   var	   upphafsmaður	   að	   fundum	   og	  
samræðum	  á	  milli	   fólks	   (TTT,	  e.d.)	  sem	  síðar	   leiddi	  af	  sér	   fjölda	  þemahópa	  
sem	  tókust	  á	  við	  ýmis	  verkefni,	  öll	  tengd	  því	  að	  draga	  úr	  neyslu,	  orkunotkun	  
og	  bæta	  samfélagið	  í	  átt	  að	  sjálfbærni.	  Síðan	  þá	  hefur	  þessi	  hugmyndafræði	  
þróast	  mikið.	  

Totnes	  er	   lítill	  bær	  með	  um	  10	  þúsund	   íbúa	  (Gilmore,	  2013).	  Við	   fyrstu	  
sýn	  virðist	  Totnes	  vera	  eins	  og	  hver	  annar	  smábær	  í	  Bretlandi	  en	  sú	  er	  ekki	  
raunin.	  Til	  að	  mynda	  sjást	  alþjóðleg	  vörumerki	  ekki	  í	  bænum.	  Þegar	  betur	  er	  
að	   gáð	  má	   sjá	  margt	   sem	   einkennir	   sjálfbært	   samfélag,	   til	   dæmis	   það	   að	  
dregið	  hefur	  verið	  úr	  orkunotkun,	  fólk	  hefur	  dregið	  úr	  neyslu	  og	   leitast	  við	  
að	   leggja	   eitthvað	   af	   mörkum	   til	   samfélagsins	   til	   að	   styrkja	   heimabyggð.	  
Hagkerfið	  hefur	  verið	  hugsað	  upp	  á	  nýtt	  þar	  sem	  ríkir	  áhersla	  á	  að	  framleiða	  
mat	  til	  eigin	  þarfa	  og	  fólk	  leiðbeinir	  hvert	  öðru	  í	  gegnum	  vinnuhópa	  þar	  sem	  
hver	   og	   einn	   kemur	   vegna	   eigin	   áhuga.	   Þessi	   leið	   að	   sjálfbæru	   samfélagi	  
hefur	  dreifst	  víða	  og	  nú	  eru	  til	  heimssamtök	  sem	  kallast	  Transition	  network	  
(Transition	  network.org,	  2013).	  	  

Grunnurinn	   í	   hugmyndafræðinni	   er	   samvinna	   (e.	   cooperative).	   Íbúarnir	  
sjálfir	   eru	   þeir	   sem	   draga	   vagninn	   í	   breytingunum,	   halda	   námskeið	   og	  
standa	  fyrir	  ýmis	  konar	  kynningarstarfi	  fyrir	  aðra	  sem	  hafa	  áhuga	  á	  að	  gera	  
samfélagið	   sjálfbært.	   Fólkið	   sjálft	   velur	   sér	   hópa	   til	   að	   starfa	   í	   og	   tekur	  
þannig	  ákvörðun	   í	  dag	  um	  að	  breyta	  sínum	  venjum	  og	  siðum	  og	  er	  þannig	  
þátttakendur	   í	   sjálfbærri	   þróun.	  Hins	   vegar	   er	   orðið	   sjálfbærni	   (e.	   sustain-‐
ability)	  sjaldan	  notað	  í	  kynningarstarfi	  og	  tala	  íbúar	  frekar	  um	  „cooperative“	  
sem	  gjarnan	  er	  stytt	   í	  „co-‐ops“.	  Samvinna	  er	  leiðin	  sem	  farin	  er	   í	  sjálfbærri	  
þróun	   og	   ákveðin	   grunngildi	   og	   áherslur	   dregnar	   fram	   til	   að	   útskýra	   hana	  
betur.	   Þessi	   grunngildi	   eru	   sjálfshjálp,	   sjálfsábyrgð,	   lýðræði,	   jafnrétti,	   eigið	  
fé	  og	   samstaða.	  Auk	  þess	   trúa	  meðlimir	  Transition	  networks	  á	   siðferðisleg	  

gildi	  um	  heiðarleika,	  opna	  starfshætti,	   félagslega	  ábyrgð	  og	  umhyggju	   fyrir	  
öðrum.	  Aðild	  að	  samtökunum	  og	  vinnuhópum	  er	  valfrjáls	  og	  opin,	   lýðræði	  
ríkir	  meðal	  þátttakenda,	  meðlimir	  eru	  tilbúnir	  til	  efnahagslegra	  umbreytinga	  
og	   þeir	   þurfa	   að	   hafa	   sjálfstæði	   og	   sjálfsforræði.	   Meðlimir	   þurfa	   að	   vera	  
tilbúnir	   til	   að	   veita	   öðrum	   menntun,	   þjálfun	   og	   upplýsingar	   auk	   þess	   að	  
starfa	  saman	  þar	  sem	  þess	  gerist	  þörf	  (The	  Co-‐operative	  group,	  e.d.).	  

Þeir	   sem	   hafa	   ákveðið	   að	   taka	   þátt	   í	   þessu	   starfi	   leggja	   áherslu	   á	   að	  
versla	  hverjir	  við	  aðra	  og	  styðja	  við	  bakið	  á	  hver	  öðrum.	  Skiptimarkaðir	  eru	  
tíðir	   og	   gjarnan	   skipst	   á	   fræjum,	   plöntum,	   fötum,	   leikföngum	   og	   ýmsum	  
afurðum	   úr	   garðinum.	   Það	   kom	   mér	   á	   óvart	   hversu	   mikils	   metið	  
einstaklingsframtakið	   er.	   Þeir	   sem	   eru	   komnir	   lengst	   í	   þessu	   starfi	   eru	   að	  
mestu	   leyti	   sjálfum	   sér	   nógir	   með	   aðföng	   enda	   teljast	   sjálfshjálp	   og	  
sjálfsábyrgð	  til	  grunngildanna.	  Þarna	  sameinast	  pólitísku	  pólarnir	  vinstri	  og	  
hægri	   í	   eina	   stefnu	   þar	   sem	   velferð	   og	   framtak	   einstaklingsins	   og	   velferð	  
samfélagsins	  er	  gert	  jafn	  hátt	  undir	  höfði.	  	  

Ég	  heimsótti	  þetta	   samfélag,	  dvaldi	  þar	   í	   eina	  viku	  og	  kynnti	  mér	  ýmsa	  
starfshópa.	  Viðfangsefni	  þeirra	  eru	  af	  ýmsum	  toga.	  Sem	  dæmi	  um	  starfsemi	  
er	  skipulag	  nýrra	  byggingasvæða,	  hagkerfið	  og	  sérstakur	  gjaldmiðill	  (Totnes	  
pound),	  ræktun	  matjurta,	  ræktun	  jurta	  til	  lækninga,	  kennsla	  og	  leiðbeining,	  
skiptimarkaðir	  og	  velferð	  íbúa	  svæðisins.	  

4.2 King	  Edward	  VI	  community	  college	  

Megintilgangur	  ferðarinnar	  til	  Totnes	  var	  að	  taka	  viðtöl	  við	  skólameistara	  og	  
kennara	   í	   King	  Edward	  VI	   community	   college	   (KEVICC).	   Eins	  og	   fram	  hefur	  
komið	  er	   skólinn	  staðsettur	   í	  bæ	  sem	  hefur	   tekið	  miklum	  breytingum	   í	  átt	  
að	  sjálfbærni.	  Skólinn	  er	  starfræktur	  í	  þremur	  byggingum.	  Grunnskólastigið	  
(nemendur	  11–15	  ára)	  notar	   tvær	  byggingar	  en	  aldurshópurinn	  16–18	  ára	  
fær	   eina	   bygginguna	   fyrir	   sig.	   Umhverfi	   skólans	   er	   með	   öðrum	   hætti	   en	  
íslenskir	   nemendur	   eiga	   að	   venjast.	   Nemendur	   hafa	   aðgang	   að	   mat-‐
jurtagarði,	   gróðurhúsi,	  útikennslustofu,	  eplareit	  og	  eru	  einnig	  með	  hænur.	  
Stór	   girðing	   umlykur	   þetta	   svæði	   og	   almenningur	   hefur	   þar	   ekki	   aðgang.	  
Opin	   svæði	   til	   íþróttaiðkunar	  eru	   til	   staðar,	   trjágróður	  umlykur	   skólann	  og	  
stutt	  er	  í	  villtan	  skóg.	  Áin	  Dart	  rennur	  í	  gegnum	  bæinn	  en	  í	  henni	  gætir	  flóðs	  
og	   fjöru.	   Áður	   fyrr	   var	   áin	   siglingarleið	   með	   vörur	   og	   enn	   í	   dag	   er	  
hafnaraðstaða	  og	  gott	  aðgengi	  fyrir	  smærri	  báta	  að	  sigla	  upp	  hana.	  	  

4.2.1 Stefna	  
Ólíkt	   mörgum	   öðrum	   breskum	   skólum	   var	   ekki	   skólabúningur	   viðhafður	   í	  
KEVICC-‐skólanum	  fyrr	  en	  haustið	  2011.	  Það	  var	  að	  kröfu	  foreldra	  að	  tekinn	  

var	  upp	  skólabúningur	  og	  rökin	  voru	  aðallega	  þau	  að	  þetta	  tíðkast	  í	  breskum	  
skólum.	  Vegna	  þessa	  er	  allur	  skólabragur	  öðruvísi	  en	  við	  eigum	  að	  venjast	  á	  
Íslandi.	  	  

KEVICC	   hefur	   það	   í	   sinni	   stefnuskrá	   að	   taka	   þátt	   í	   samvinnu-‐
félagshugsuninni	   sem	   einkennir	   Transition	   Towns	   (King	   Edward	   VI	  
community	   college,	   2013–2014).	   Þannig	   reynir	   skólinn	   að	   stuðla	   að	  
samstarfi	   nemenda,	   foreldra	   og	   skólans	   við	   nærsamfélagið.	  Markmiðið	   er	  
að	   vinna	   saman	   sem	   liðsheild,	   auðga	   nám	   og	   tækifæri	   nemenda.	   Hver	  
nemandi	  hefur	  aðgang	  að	  kennara	  (e.	  tutor)	  til	  að	  ráðfæra	  sig	  við	  varðandi	  	  
námið	  og	  eigin	  áhugasvið	  og	   framfarir.	  Ástæðan	  fyrir	  þessu	  skipulagi	  er	  sú	  
að	  skólinn	  lítur	  á	  nám	  sem	  ferðalag	  og	  það	  sé	  í	  raun	  afrek	  að	  komast,	  með	  
einum	  eða	  öðrum	  hætti,	  á	  áfangastað.	  Leiðirnar	  sem	  hver	  nemandi	  fer	  eru	  
ólíkar	   sem	   og	   áskoranir	   og	   tækifæri.	   Nauðsynlegt	   er	   að	   hver	   og	   einn	   fái	  
tækifæri	  til	  að	  kanna	  og	  uppgötva	  á	  leiðinni.	  Framtíð	  nemenda	  er	  skólanum	  
jafn	  mikilvæg	  og	  nútíminn	  (King	  Edward	  VI	  community	  college,	  2013–2014).	  
Mikil	   áhersla	   er	   lögð	   á	   að	   nemandi	   þekki	   eigin	   hæfni,	   víkki	   sjón-‐
deildahringinn	  og	  styrki	  sjálfsmyndina.	  

Skólinn	  gerir	  miklar	  kröfur	   til	  nemenda	  um	  framfarir	  og	  námsárangur.	   Í	  
mörgum	  valgreinum	  er	  krafist	  ákveðinnar	  einkunnar	  þar	  sem	  notast	  er	  við	  
kvarðann	  GCSE	   (General	   certificate	   of	   secondary	   education).	   Ef	   tilskyldum	  
einkunnum	   er	   ekki	   náð	   þurfa	   nemendur	   að	   endurtaka	   áfangann.	   KEVICC	  
gerir	  einnig	  miklar	  kröfur	  til	  sjálfs	  sín	  og	  hvernig	  mat	  hann	  fær	  frá	  Office	  for	  
standards	   in	   education	   (OFSTED).	   OFSTED	   er	   sjálfstæður	   eftirlitsaðili	   með	  
breskum	   skólum	   og	   gefur	   stjórnvöldum	   þar	   í	   landi	   skýrslur	   um	   starfsemi	  
skóla	   (OFSTED,	   2014).	   Skólinn	   hefur	   sett	   sér	   eineltisstefnu,	   stefnu	   um	  
vímuvarnir,	   jafnréttisstefnu,	   stefnu	  varðandi	   lesblinda,	  heilbrigðisstefnu	  og	  
fleiri	  stefnur	  varðandi	  skólastarfið	  og	  öryggismál.	  

4.2.2 Einkunnarorð	  
Einkunnarorð	   skólans	   taka	   mið	   af	   stefnu	   hans	   en	   þau	   eru	   að	   kanna	   (e.	  
explore),	   að	   uppgötva	   (e.	   discover)	   og	   áorka	   (e.	   achieve)	   (King	   Edward	   VI	  
community	   college.	   e.d.-‐a).	   Með	   því	   að	   kanna	   og	   njóta	   á	   nemandi	   að	   fá	  
tækifæri	   til	   að	   reyna	   og	   öðlast	   færni	   í	   gegnum	   hágæða	   nám	   og	  
metnaðarfulla	  námskrá.	  Með	  uppgötvun	  á	  hann	  jafnframt	  að	  gera	  sér	  grein	  
fyrir	   hæfileikum	   sínum	   og	   með	   vinnusemi	   á	   hann	   að	   geta	   tengt	   saman	  
hæfileika	  sína	  og	  getu.	  Þannig	  á	  honum	  að	  takast	  að	  áorka	  og	  fagna	  árangri,	  
takast	  á	  við	  erfiðleika	  sem	  og	  að	  gleðjast	  með	  öðrum	  og	  njóta	  lífsins.	  

4.2.3 Kennsluhættir	  

Kennsluhættir	  í	  bóklegum	  grunnfögum	  eru	  hefðbundnir	  þar	  sem	  nemendur	  
sitja	  við	  borð	   í	  kennslustofu	  og	  kennarinn	  heldur	  fyrirlestur.	  Valgreinar	  eru	  
hins	   vegar	   margar	   og	   tækjakostur	   góður	   og	   nemendur	   geta	   skilað	  
verkefnum	  með	   ýmsum	   hætti,	   til	   dæmis	   sem	   listaverki,	   stuttmynd,	   dansi	  
eða	  ljósmynd.	  Þannig	  eru	  kennsluhættir	  fjölbreyttir	  og	  komið	  er	  til	  móts	  við	  
alla	   nemendur.	   Öll	   aðstaða	   til	   að	   virkja	   nemendur	   með	   fjölbreyttum	  
kennsluháttum	   er	   til	   fyrirmyndar,	   svo	   sem	   tækjakostur,	   rannsóknarstofur,	  
fjölmiðladeild,	   bókasafn,	   listvinnustofur,	   tölvuver,	   leikhús,	   lesaðstaða	   og	  
fleira.	  Nemendur	  hafa	  einnig	  góða	  aðstöðu	  til	   íþróttaiðkunar	  og	  þátttöku	   í	  
menningarlífi	   innan	   skólans	   og	   í	   nærsamfélaginu	   (King	   Edward	   VI	  
community	  college,	  e.d.-‐b).	  

4.3 Menntaskólinn	  á	  Tröllaskaga	  

Menntaskólinn	  á	  Tröllaskaga	  tók	  til	  starfa	  vorið	  2010	  og	  fyrstu	  nemendurnir	  
hófu	  þar	  nám	  um	  haustið.	  Skólinn	  er	  staðsettur	  í	  sveitarfélaginu	  Fjallabyggð,	  
nánar	  tiltekið	  á	  Ólafsfirði,	  og	  þar	  er	  gott	  aðgengi	  að	  sjó,	  höfn,	  fjöllum,	  villtri	  
náttúru	   og	   dýralífi.	   Nemendur	   hafa	   einnig	   aðgang	   að	   útikennslustofu	   og	  
opnum	   svæðum.	  Húsnæði	   skólans	   var	   áður	   nýtt	   fyrir	   grunnskóla	   og	  nýtist	  
því	  enn	  sem	  skólabygging.	  Hljóðvist	  er	  þar	  mjög	  góð	  enda	  sérstaklega	  lögð	  
áhersla	  á	  að	  gera	  skólann	  vistlegan	  og	  aðlaðandi.	  Þetta	  á	  við	  þá	  nemendur	  
sem	   eru	   í	   staðnámi	   en	   þar	   sem	   skólinn	   er	   dreifnámsskóli	   þá	   búa	   sumir	  
nemendur	  hans	  annars	  staðar	  á	  landinu.	  

4.3.1 Stefna	  
Menntaskólinn	   á	   Tröllaskaga	   starfar	   eftir	   nýjum	   lögum	  um	   framhaldsskóla	  
frá	  2008	  (Menntaskólinn	  á	  Tröllskaga,	  2013).	  Við	  mótun	  stefnu	  skólans	  var	  
lögð	  áhersla	  á	  sérstöðu	  hans	  sem	  dreifnámsskóla	  með	  áfangakerfi	  þar	  sem	  
nemendur	   hafa	   mun	   meira	   svigrúm	   til	   að	   stunda	   nám	   í	   framhaldsskóla.	  
Skólinn	  þróaði	  áfanga	  með	  styrk	   frá	  Sprotasjóði	  þar	   sem	  viðfangsefnið	  var	  
úrgangslist.	   Þessi	   vinna	   hafði	   mikil	   áhrif	   á	   stefnu	   hans	   og	   allir	   nemendur	  
taka	  áfanga	  í	  listum.	  	  

Skólinn	  notar	  Moodle-‐kennslukerfið	  og	  er	  það	  skipulagt	  eins	  og	  kennslu-‐
stofa	   þar	   sem	   nemendur	   hafa	   aðgang	   að	   öllum	   upplýsingum	   ásamt	  
fyrirlestrum	  og	  útskýringum	  kennara.	  Flestum	  verkefnum	  skila	  nemendur	   í	  
Moodle.	  Mikilvægt	  er	  að	  nemendur	  skili	  verkefnum	  á	  réttum	  tíma	  þar	  sem	  
viðhaft	   er	   símat	   en	   ekki	   hefðbundin	   próf.	   Nemendur	   hafa	   möguleika	   á	  
sveigjanlegri	  mætingu	  til	  að	  geta	  betur	  tengt	  saman	  nám,	  vinnu	  og	  ef	  til	  vill	  

búsetu.	   Skólinn	   hefur	   sett	   sér	   stefnu	   varðandi	   lýðheilsu,	   einelti,	   forvarnir,	  
jafnréttismál	  og	  viðbrögð	  við	  áföllum.	  

4.3.2 Einkunnarorð	  
Einkunnarorð	   skólans	   eru	   frumkvæði,	   sköpun	   og	   áræði	   (Menntaskólinn	   á	  
Tröllaskaga,	   2013).	   Hvatt	   er	   til	   þess	   að	   skapandi	   hugsun	   sé	   höfð	   að	  
leiðarljósi	   í	   öllu	   náminu	   og	   skólinn	   lítur	   á	   sköpun	   sem	   grunnþátt	   í	  
skólastarfinu.	   Áræði	   og	   frumkvæði	   þarf	   til	   að	   feta	   nýjar	   slóðir	   og	   nýta	  
skapandi	   hugsun.	   Frumkvæði	   á	   einnig	   að	   efla	   skólann	   og	   skapa	   honum	  
sérstöðu	  

4.3.3 Kennsluhættir	  

Almennt	   eru	   kennsluaðferðir	   samkvæmt	   hugmyndafræði	   um	   speglaða	  
kennslu.	   Allt	   námsefni,	   utan	   kennslubóka,	   er	   í	   kennslukerfi	   skólans	   ásamt	  
verkefnum	   og	   öðrum	   upplýsingum.	   Nemendur	   þurfa	   að	   stunda	   námið	   á	  
samfelldum	  vinnudegi	  þar	  sem	  námið	  fer	  fram	  undir	  verkstjórn	  kennara	  og	  
sjálfstætt	  nám	  nemenda	  með	  aðstoð	  kennara.	  Símat	  og	  leiðasagnarmat	  fer	  
fram	  bæði	  gagnvart	  nemendum	  í	  staðbundnu	  námi	  og	   fjarnámi/dreifnámi.	  
Um	  miðja	  önn	  er	  svokölluð	  miðannarvika	  þar	  sem	  skólastarfið	  er	  brotið	  upp	  
og	   nemendur	   fara	   í	   ýmsa	   áfanga	   eða	   á	   námskeið	   sem	   ekki	   eru	   kennd	  
reglulega	   við	   skólann.	   Í	   miðannarviku	   þurfa	   allir	   nemendur	   að	   vera	   á	  
staðnum.	  	  

4.4 Flensborg	  
Sögu	  Flensborgarskólans	   í	  Hafnarfirði	  má	   rekja	   allt	   aftur	   til	   ársins	  1877	  en	  
sem	   framhaldsskóli	   í	   núverandi	  mynd	   hefur	   hann	   starfað	   síðan	   árið	   1975	  
(Flensborg.	   e.d.-‐c).	   Skólinn	   stendur	   því	   á	   gömlum	  merg	   og	   núverandi	   við-‐
bygging	  skólans	  var	  tekin	  í	  notkun	  árið	  2006.	  Húsnæðið	  er	  bjart	  og	  rúmgott	  
og	   staðsett	   í	  miðju	   íbúðahverfi,	   uppi	   á	   Hamrinum	   svokallaða.	   Til	   að	   njóta	  
villtrar	  náttúru	  þarf	  að	  fara	  með	  rútu,	  strætó	  og/eða	  ganga	  þó	  nokkurn	  spöl.	  
Gott	  aðgengi	  er	  að	  hrauni	  og	  lífríki	  þess	  þar	  sem	  bærinn	  er	  byggður	  í	  hrauni.	  
Einnig	  er	  aðgengi	  að	  sjó	  og	  höfn	  gott.	   Lækur	   rennur	   í	  gegnum	  Hafnarfjörð	  
stutt	   frá	   skólanum	  og	   þar	   er	   lítil	   rafstöð.	   Stutt	   er	   að	   fara	   til	   að	   kynna	   sér	  
sögu	  bæjarins	  og	  fyrri	  starfshætti	  alla	  þar	  sem	  bæjarfélagið	  hefur	  viðhaldið	  
gömlum	  húsum	  og	  starfrækir	  safn	  um	  starfsemi	  í	  bæjarfélaginu	  áður	  fyrr.	  	  

4.4.1 Stefna	  
Flensborg	   starfar	   samkvæmt	   áfangakerfi	  Aðalnámskrár	   framhaldsskóla	   frá	  
árinu	   1999.	   Skólinn	   hóf	   innleiðingu	   á	   hugmyndafræðinni	   um	  Heilsueflandi	  

framhaldsskóla	   árið	   2009	   í	   samstarfi	   við	   Lýðheilsustöð,	   nú	   Embætti	   land-‐
læknis	   (Flensborg,	   e.d.-‐b.).	   Hugmyndafræði	   um	   Heilsueflandi	   fram-‐
haldsskóla	  byggir	  á	  heildrænni	  nálgun	  þar	  sem	  einkunnarorðin	  eru	  næring,	  
hreyfing,	   geðrækt	   og	   lífsstíll.	   Þessi	   atriði	   eru	   áberandi	   í	   stefnu	   skólans.	  
Nemendur	  jafnt	  sem	  starfsfólk	  eru	  þátttakendur.	  Frá	  árinu	  2009	  hefur	  verið	  
unnið	  mikið	  starf	  tengt	  heilbrigði	  og	  velferð	  nemenda	  og	  kennara.	  Flensborg	  
hefur	   sett	   sér	   heilsustefnu	   fyrir	   skólann	   og	   markmið	   með	   verkefninu	  
Heilsueflandi	  framhaldsskóli.	  	  

Lögð	   er	   áhersla	   á	   gegnsæi	   og	   skýra	   verkferla,	   góðar	   upplýsingar	   og	  
markvissa	   ráðgjöf	   til	   nemenda.	   Flensborg	   setur	   fram	   markmið	   í	   námsvísi	  
skólans	  og	  þau	  eru:	  

• að	  efla	  þekkingu,	  færni	  og	  hæfni	  nemenda	  og	  starfsfólks	  og	  um	  leið	  
stuðla	  að	  víðsýni	  og	  frumkvæði	  ásamt	  gagnrýnni	  og	  skapandi	  hugsun	  

• að	  búa	  nemendur	  undir	  frekara	  nám	  
• að	   bjóða	   nám	   fyrir	   fjölbreyttan	   nemendahóp	   með	   sveigjanleika	   í	  

námshraða	  
• að	  efla	  sjálfsmynd	  og	  sjálfsþekkingu	  nemenda	  og	  styðja	  við	  þá	  í	  vali	  á	  

námsleiðum	  með	  upplýsingum	  og	  markvissri	  ráðgjöf	  
• að	   auka	   sjálfstæði	   og	   ábyrgð	   nemenda	   gagnvart	   ákvörðunum	   og	  

gjörðum	  er	  varða	  líf	  þeirra	  og	  störf	  
• að	  gegna	  hlutverki	  í	  nærsamfélaginu	  
• að	  vera	  heilsueflandi	  framhaldsskóli	  í	  líkama	  og	  anda	  
• að	  undirbúa	  nemendur	  undir	  þátttöku	   í	   lýðræðislegu	  og	   fjölbreyttu	  

samfélagi	  
• að	   vera	   vel	   rekinn	   skóli	  með	   jákvæðni	   og	   framsækni	   að	   leiðarljósi,	  

þar	   sem	   fagmennska	   einkennir	   öll	   störf	   ásamt	   gagnsæi	   og	   skýrum	  
verkferlum	  

• að	  efla	  með	  nemendum	  okkar	  hugmyndir	  um	  sjálfbærni	  og	  þar	  með	  
ábyrgð	  gagnvart	  umhverfi	  sínu	  og	  sjálfum	  sér	  

• að	  vera	  eftirsóknarverður	  vinnustaður	   fyrir	  nemendur	  og	  starfsfólk,	  
staður	  þar	  sem	  jákvæðni	  er	  höfð	  að	  leiðarljósi	  og	  fólki	  líður	  vel	  

• að	  vera	  þekkingarmiðstöð	  þar	  sem	  reynsla	  okkar	  getur	  orðið	  öðrum	  
innan	  skólans	  sem	  utan	  til	  stuðnings	  og	  leiðsagnar	  (Flensborg,	  2013,	  
bls.	  6–7).	  

Í	  námsvísi	  (Flensborg,	  2013,	  bls.	  20)	  kemur	  fram	  að	  skólinn	  hefur	  sett	  sér	  
umhverfisstefnu	  þar	  sem	  stuðla	  á	  að	  sjálfbærri	  þróun	  á	  sem	  flestum	  sviðum.	  
Í	   stefnunni	   er	   tekið	   fram	   að	   nemendur	   eigi	   að	   fá	   grunnfræðslu	   um	  

umhverfismál	   og	   sjálfbæra	   þróun.	   Skólinn	   hefur	   einnig	   sett	   sér	  
samgöngustefnu,	  stefnu	  um	  jafnrétti,	  heilsustefnu	  og	  hvernig	  bregðast	  skuli	  
við	  einelti.	  

4.4.2 Einkunnarorð	  
Einkunnarorð	   skólans	   eru	   þekking	   -‐	   þjálfun	   –	   þroski	   (Flensborg,	   e.d.-‐a).	  
Þekkingin	  vísar	  til	  þess	  að	  aðstoða	  nemendur	  við	  að	  afla	  sér	  þekkingar	  með	  
faglegum	   lýðræðislegum	   vinnubrögðum	   þar	   sem	   heiðarleg,	   leitandi	   og	  
skapandi	   hugsun	   vísar	   veginn.	   Nemendur	   fá	   þjálfum	   við	   að	   beita	  
þekkingunni	  og	   lögð	  er	  áhersla	  á	  að	  þróa	  og	  þroska	  nemendur	  sérstaklega	  
til	  að	  skilja	  gangverk	  samfélagsins,	  ábyrgð	  þeirra	  og	  réttindi	  gagnvart	  eigin	  
heilsu	  og	  annarra	  sem	  og	  gagnvart	  umhverfinu.	  

4.4.3 Kennsluhættir	  

Skólinn	   leggur	  áherslu	  á	   lýðræðislega	  kennsluhætti	  og	  sveigjanlegan	  náms-‐
hraða.	   Hefðbundnar	   bóknámsbrautir	   eru	   starfræktar	   við	   skólann	   þar	   sem	  
kennsla	   fer	   fram	   í	   formi	   fyrirlestra.	   Hægt	   er	   að	   stunda	   nokkra	   áfanga	   í	  
fjarnámi	   við	   skólann	   og	   nýta	   grunnskólanemendur	   sér	   það.	   Starfsbraut	   er	  
við	  skólann	  fyrir	  nemendur	  sem	  hafa	  þurft	  sérkennslu	  á	  grunnskólastigi	  og	  
þar	  er	  námið	  einstaklingsmiðað.	  Í	  námsvísi	  skólans	  kemur	  fram	  eftirfarandi:	  

Kennslugreinarnar	   eru	   fjölmargar	   og	   með	   ólíkar	   áherslur	  
þannig	   að	   verkefni	   nemenda	   eru	   fjölbreytt.	   Hér	   má	   nefna	  
fyrirlestra	   kennara	   og	   nemenda,	   tilraunir,	   ritgerðarsmíðar,	  
verklegar	   æfingar,	   umræður,	   dæmatíma,	   vettvangsferðir	   og	  
þannig	   mætti	   lengi	   telja.	   Sérstök	   áhersla	   er	   á	   að	   nýta	  
upplýsingatæknina	   í	  öllu	  námi.	  Kennarar	  meta	  eftir	  aðstæðum	  
hverju	   sinni	   hvaða	   kennsluaðferð	   er	   heppilegust.	   Kennslu-‐
aðferðir	   skulu	   taka	   mið	   af	   stefnu	   skólans,	   umhverfi	   og	  
áherslum	   á	   hverjum	   tíma	   og	   hafa	   það	   að	  markmiði	   að	   hvetja	  
nemendur	   til	   náms	   og	   rækta	   eiginleika	   hvers	   og	   eins	   (Flens-‐
borg,	  2013,	  bls.	  10).	  

4.5 Framhaldsskólinn	  í	  Mosfellsbæ	  

Framhaldsskólinn	   í	   Mosfellsbæ	   (FMOS)	   hóf	   starfsemi	   haustið	   2009	   í	  
Brúarlandi,	   gömlu	  húsi	   sem	  er	  elsta	   skólahús	  Mosfellsbæjar.	   Jafnframt	  var	  
hafist	  handa	  við	  byggingu	  nýs	  4000	  fermetra	  skólahúsnæðis.	  Við	  hönnun	  á	  
nýja	   húsinu	   og	   skipulag	   námsins	   var	   lögð	   áhersla	   á	   sveigjanleika	   og	  
nýbreytni.	   (FMOS,	   2014).	   Nýja	   húsið	   er	   stutt	   frá	   Brúarlandi	   og	   var	   tekið	   í	  

notkun	  í	  byrjun	  ársins	  2014.	  Þar	  er	  vítt	  til	  veggja	  og	  sérstaklega	  tekið	  tillit	  til	  
hljóðvistar	  í	  hönnun	  hússins	  sem	  og	  allri	  aðstöðu	  og	  aðbúnaði	  nemenda	  og	  
starfsfólks.	  

Skólinn	  er	  staðsettur	  nálægt	  íbúðabyggð	  við	  íþróttasvæði	  Mosfellsbæjar	  
og	  stutt	  er	   í	   villta	  náttúru.	  Mosfellsdalurinn	  sjálfur	  er	  þekktur	   fyrir	  gróður-‐
húsaræktun,	   bæði	   blóm	   og	   grænmeti.	   Varmá	   rennur	   stutt	   frá	   skólanum	  
niður	  í	  Leirvoginn	  en	  þar	  er	  fjölskrúðugt	  dýralíf.	  Álafossdalurinn	  er	  nálægur	  
með	  sögulegar	  minjar	  og	  menningarlíf.	  

4.5.1 Stefna	  
Framhaldsskólinn	  í	  Mosfellsbæ	  starfar	  eftir	  nýjum	  lögum	  um	  framhaldsskóla	  
frá	  2008.	  Skólinn	  kennir	  sig	  við	  auðlindir	  og	  umhverfi	  og	  skilgreinir	  auðlindir	  
ekki	  aðeins	  út	  frá	  umhverfi	  heldur	  einnig	  sem	  mannauð	  og	  menningarlegar	  
auðlindir	   (FMOS,	  2009).	  Auk	  þess	  að	  bjóða	  nemendum	  metnaðarfullt	  nám	  
við	  allra	  hæfi	  stefnir	  skólinn	  að	  því	  ...	  

að	   gera	   umhverfi	   skólans	   að	   lifandi	   þætti	   í	   skólastarfinu	   þar	  
sem	  hugað	  verður	  m.a.	  að	  náttúrufræði	  umhverfisins,	  virðingu	  
fyrir	   umhverfinu	   og	   hvernig	   njóta	  má	   umhverfisins	   og	   nýta	   á	  
skynsamlegan	  hátt	  (FMOS,	  2009).	  

FMOS	  hefur	  sett	  sér	  umhverfisstefnu,	  jafnréttisstefnu,	  samgöngustefnu,	  
lýðheilsustefnu	   og	   forvarnarstefnu.	   Hann	   hefur	   verið	   þátttakandi	   í	  
verkefninu	   Heilsueflandi	   framhaldsskóli	   frá	   árinu	   2011.	   Í	   þröngu	   húsnæði	  
Brúarlands	   hafa	   þessar	   stefnur	   verið	   útfærðar	   og	   öll	   hönnun	   og	  
mannaráðningar	  nýja	  húsnæðisins	  tekið	  mið	  af	  þeim.	  

Skólinn	  leggur	  einnig	  áherslu	  á	  að	  vera	  með	  öflugt	  félagslíf	  nemenda	  og	  
leggur	   áherslu	   á	   að	   vera	   í	   góðum	   tengslum	   við	   umhverfi	   sitt,	   bæði	   hvað	  
varðar	  listir	  og	  menningu,	  íþróttir	  og	  lýðheilsu	  og	  annað	  það	  sem	  einkennir	  
mannlíf	   í	   Mosfellsbæ.	   Á	   heimasíðu	   skólans	   kemur	   fram	   að	   hlutverk	   og	  
stefna	  hans	  er:	  

• að	  stuðla	  að	  alhliða	  þroska	  allra	  nemenda	  og	  virkri	  þátttöku	  þeirra	  í	  
lýðræðisþjóðfélagi	  með	  því	  að	  bjóða	  hverjum	  nemanda	  nám	  við	  hæfi	  

• að	  búa	  nemendur	  undir	  þátttöku	  í	  atvinnulífinu	  og	  frekara	  nám	  
• að	  leitast	  við	  að	  efla	  færni	  nemenda	  í	   íslensku	  máli,	  bæði	  töluðu	  og	  

rituðu	  
• að	   efla	   siðferðisvitund,	   ábyrgðarkennd,	   víðsýni,	   frumkvæði,	   sjálfs-‐

traust	  og	  umburðarlyndi	  nemenda	  

• að	   þjálfa	   þá	   í	   öguðum	   og	   sjálfstæðum	   vinnubrögðum,	   jafnrétti	   og	  
gagnrýnni	  hugsun	  

• að	   kenna	   þeim	   að	   njóta	   menningarlegra	   verðmæta	   og	   hvetja	   til	  
þekkingarleitar	  

• að	  sinna	  miðlun	  þekkingar	  og	  þjálfun	  nemenda	  þannig	  að	  þeir	  öðlist	  
færni	  til	  að	  gegna	  sérhæfðum	  störfum	  og	  hafi	  forsendur	  til	  að	  sækja	  
sér	  frekari	  menntun	  (FMOS,	  2009).	  

4.5.2 Einkunnarorð	  
Í	  Mosfellsbæ	  er	  gróðursæld	  mikil	  og	  mörg	   tækifæri	   til	   að	  þróa	   skólastarf	   í	  
tengslum	  við	  náttúruna.	  Einkunnarorð	  skólans	  taka	  mið	  af	  þessu	  en	  þau	  eru	  
auðlindir	  og	  umhverfi	  og	  eiga	  að	  enduróma	   í	  gegnum	  alla	  vinnu	  sem	  fram	  
fer	   í	   skólanum	   en	   eins	   og	   áður	   segir	   eru	   auðlindir	   skilgreindar	   í	   víðum	  
skilningi.	  Með	   þessum	   einkunnarorðum	   leggur	   skólinn	   áherslu	   á	   að	   „gera	  
umhverfi	  skólans	  að	  lifandi	  þætti	  í	  skólastarfinu	  þar	  sem	  hugað	  verður	  m.a.	  
að	  náttúrufræði	  umhverfisins,	  virðingu	  fyrir	  umhverfinu	  og	  hvernig	  njóta	  má	  
umhverfisins	  og	  nýta	  á	  skynsamlegan	  hátt“	  (FMOS,	  2009).	  

4.5.3 Kennsluhættir	  

Stefna	   skólans	   gerir	   ráð	   fyrir	   því	   að	   kennsluhættir	   einkennist	   af	   því	   að	  
nemendur	  verði	  virkir	  þátttakendur	   í	  eigin	  námi	  og	  öðlist	  þannig	  sjálfstæði	  
og	   frumkvæði.	   Til	   að	   ná	   þessu	   fram	   eru	   notaðar	   fjölbreyttar	   verkefna-‐
miðaðar	   kennsluaðferðir	   þar	   sem	   hugmyndafræðin	   gengur	   út	   á	   að	   nem-‐
andinn	   tileinki	   sér	   námsefnið	   í	   gegnum	   verkefni	   sem	   hann	   vinnur	   eða	  
umræðum	  sem	  hann	  tekur	  þátt	  í	  (FMOS,	  2014).	  Nemendur	  fá	  tækifæri	  til	  að	  
stjórna	  sínum	  námshraða	  með	  góðum	  stuðningi,	  vinna	  sjálfstætt	  að	  sínum	  
verkefnum	  og	  stundataflan	  er	  sveigjanleg.	  Námsmat	  miðast	  við	  hugmyndir	  
um	  leiðsagnarmat	  (FMOS,	  2009).	  

4.6 Samantekt	  

Skólarnir	   eru	   vel	   staðsettir	   hvað	   varðar	   nærumhverfi	   og	   nærsamfélag	   og	  
hafa	  því	   tækifæri	   til	  að	   flétta	  áherslur	  er	  varða	  umhverfi	  og	  samfélag	   inn	   í	  
nám	   nemenda.	   Margar	   af	   áherslum	   um	   menntun	   til	   sjálfbærrar	   þróunar	  
birtast	   í	   ýmsum	   stefnum	   sem	   þeir	   setja	   sér	   eins	   og	   eineltisstefnum,	   um-‐
hverfisstefnum,	   og	   heilbrigðisstefnum.	   Einkunnarorð	   skólanna	   lýsa	   þeim	  
áherslum	  sem	  þeir	  vilja	  að	  einkenni	  skólabrag	  þeirra	  en	  þau	  eru	  mjög	  víð	  og	  
hægt	  að	  túlka	  á	  ýmsa	  vegu.	  Áberandi	  er	  að	  kennsluhættir	  eru	  mismunandi,	  
allt	   frá	   hefðbundnum	   aðferðum	   þar	   sem	   kennari	   er	   með	   fyrirlestur	   til	  
verkefnamiðaðrar	  kennslu	  og	  vendikennslu.	  	  

Tveir	   af	   þátttökuskólunum	   starfa	   samkvæmt	   lögum	  um	   framhaldsskóla	  
nr.	  92/2008	  og	  stefna	  þeirra	  tekur	  mið	  af	  því	  sem	  þar	  kemur	  fram.	  	  Í	  næsta	  
kafla	  fjalla	  ég	  nánar	  um	  stefnur	  þeirra.	  

5 Niðurstöður	  	  

Í	   þessum	  kafla	   set	  ég	   fram	  helstu	  niðurstöður	   rannsóknarinnar.	   Ég	  byrja	  á	  
að	  setja	  fram	  þær	  áherslur	  um	  menntun	  til	  sjálfbærrar	  þróunar	  sem	  birtast	  í	  
þeim	  gögnum/skjölum	  frá	  UNESCO,	  ES	  og	  úr	  Aðalnámskrá	   framhaldsskóla:	  
Almennum	  hluta	   sem	  notuð	  voru	  við	  rannsóknina.	  Áherslur	  UNESCO	  og	  ES	  
eru	   almennt	   orðaðar	   og	   víðtækar	   eins	   og	   ég	   hef	   áður	   nefnt	   og	   nokkur	  
áhersluatriði	  eru	  svipuð	  eða	  eins	  og	  verða	  ekki	  tvítekin.	  Í	  þeim	  tilfellum	  þar	  
sem	   UNESCO	   og	   ES	   eru	   með	   víðtækari	   áhersluatriði	   er	   frekar	   horft	   til	  
þrengri	   merkingar	   og	   tengsl	   við	   íslenskar	   aðstæður	   eins	   og	   þær	   birtast	   í	  
Aðalnámskrá	  framhaldsskóla.	  	  

Í	  öðru	  lagi	  tek	  ég	  saman	  áherslur	  í	  stefnum	  þátttökuskólanna	  eins	  og	  þær	  
birtast	  á	  heimasíðum	  og	   í	  námsvísum	  þeirra.	  Mjög	  mismunandi	  er	  hvernig	  
þær	  eru	   settar	   fram	  en	  ég	  greini	  þær	  eftir	  því	  hvernig	  þær	   falla	  að	  hinum	  
þremur	   stoðum	   sjálfbærrar	   þróunar	   sem	   ég	   geng	   út	   frá,	   þ.e.	   efnahag,	  
samfélagi	   og	   umhverfi.	   Ég	   fer	   einnig	   yfir	   það	   hver	   af	   áhersluatriðum	  
UNESCO,	  ES	  og	  Aðalnámskrárinnar	  birtast	  ekki	  í	  stefnum	  þátttökuskólanna.	  
Áherslurnar	  eru	  hafðar	   skáletraðar	   í	  niðurstöðutextanum	  og	  umfjöllun	  um	  
þær.	  

Í	  þriðja	  lagi	  dreg	  ég	  saman	  niðurstöður	  úr	  viðtölum.	  	  

Í	   umfjöllun	  minni	   nota	   ég	   orðið	   umhverfi	   um	  náttúrulegt	   og	  manngert	  
umhverfi.	   Ég	   nota	   einnig	   nærumhverfi	   og	   nærsamfélag	   til	   að	   aðgreina	  
umhverfi	  og	  samfélag.	  	  

5.1 Áhersluatriði	  varðandi	  umhverfið	  	  

5.1.1 Í	  skjölum	  

Eftirfarandi	  áhersluatriði	  koma	  fram	  í	  skjölum	  UNESCO,	  ES	  og	  Aðalnámskrá	  
framhaldsskóla	   varðandi	   umhverfið	   og	   hvað	   einkennir	   menntun	   til	   sjálf-‐
bærrar	   þróunar	   varðandi	   það.	   Þessi	   áhersluatriði	   ættu	   með	   einum	   eða	  
öðrum	  hætti	  að	  koma	  fram	  í	  áföngum,	  viðfangsefnum	  og	  vinnu	  nemenda:	  

1. Nemendur	  ættu	  að	  fá	  tækifæri	  til	  að	  velta	  fyrir	  sér	  í	  hvernig	  heimi	  er	  
ákjósanlegt	  að	  búa.	  Þetta	  þarf	  að	  gera	  í	   jafnvægi	  og	  samþætta	  við	  
áherslurnar	  í	  samfélagi	  og	  efnahag.	  	  

2. Nemendur	   eiga	   að	   þekkja	   ástand	   nærumhverfis	   og	   hvaða	   áhrif	  
mannleg	  umsvif	  hafa	  á	  það	  og	  geta	  fært	  þá	  þekkingu	  yfir	  á	  ástand	  
jarðar	  í	  heild.	  Að	  hugsa	  heildrænt	  en	  vera	  færir	  um	  að	  framkvæma	  í	  
nærumhverfi	  (e.	  think	  globally,	  act	  locally).	  	  

3. Nemendur	   ættu	   að	   þekkja	   líffræðilegan	   fjölbreytileika	   og	   samspil	  
umhverfisins,	  þekkja	  hringrásir	  og	  lögmál	  náttúrunnar,	  ferla	  hennar	  
og	  takmarkanir.	  	  

4. Nemendur	   ættu	   fá	   tækifæri	   til	   að	   efla	   með	   sér	   jákvætt	   viðhorf	  
gagnvart	  umhverfi,	   virðingu	   fyrir	   öllu	   lífi,	  manna,	  dýra	  og	  náttúru-‐
auðlinda.	  	  

5. Nemendur	   ættu	   fá	   tækifæri	   til	   að	   tileinka	   sér	   virðingu	   gagnvart	  
þjónustu	  náttúrunnar	  og	  hvað	  það	  er	   sem	  minnkað	  getur	  hættu	  á	  
náttúruhamförum	  út	  af	  umsvifum	  mannsins.	  	  

6. Nemendur	  ættu	  að	  þekkja	  til	   loftlagsbreytinga	  og	  hvað	  það	  er	  sem	  
veldur	  þeim.	  

7. Nemendur	  ættu	  að	  þekkja	  mikilvægi	  vatnsins	  fyrir	  allt	  lífríki	  jarðar.	  

Nemendur	  ættu	  að	  fá	  tækifæri	  í	  námi	  til	  að	  skoða	  sjálfa	  sig	  sem	  gerendur	  
í	   samspili	  við	  umhverfið.	  Sjálfbærnin	  gengur	  út	  á	   tengsl	  manns	  við	  náttúru	  
og	   nemendur	   ættu	   að	   fá	   tækifæri	   til	   að	   efla	   virðingu	   og	   jákvætt	   viðhorf	  
gagnvart	   umhverfi,	   lífríki	   og	   þjónustu	   náttúrunnar.	   Dregið	   er	   fram	   að	  
nemendur	  ættu	  að	  búa	   yfir	   vitneskju	  um	  vistkerfi	   jarðar	  og	   gera	   sér	   grein	  
fyrir	  því	  að	  það	  setur	  okkur	  mannkyninu	  ákveðin	  mörk	  þar	  sem	  ekki	  er	  hægt	  
að	   taka	   meira	   af	   þjónustu	   og	   auðlindum	   en	   vistkerfið	   getur	   framleitt	   og	  
viðhaldið.	  Þeir	  ættu	  að	  læra	  að	  bera	  virðingu	  fyrir	  umhverfinu	  og	  þekkja	  til	  
þeirra	   athafna	  manna	   sem	  hafa	   orsakað	  hnignun	   vistkerfa	   og	   hvað	   veldur	  
náttúruhamförum,	  svo	  sem	  flóðum	  og	  þurrkum.	  Nemendur	  ættu	  að	  þekkja	  
til	  loftlagsbreytinga	  og	  hvað	  í	  athöfnum	  manna	  er	  þar	  orsakavaldur	  og	  glíma	  
við	  þá	  spurningu	  hvernig	  eigi	  að	  bregðast	  við	  í	  núinu	  og	  í	  framtíðinni.	  	  

5.1.2 Stefna	  skólanna	  varðandi	  umhverfi	  

Sumir	   skólar	   hafa	   sett	   sér	   sérstaka	   umhverfisstefnu,	   svo	   sem	   Fram-‐
haldsskólinn	   í	   Mosfellsbæ	   (FMOS)	   og	   Flensborg.	   Í	   FMOS	   er	   starfandi	  
umhverfisnefnd	   og	   í	   henni	   sitja	   nemendur,	   kennarar,	   skólastjórnendur	   og	  
annað	   starfsfólk.	   Hlutverk	   nefndarinnar	   er	   að	   efla	   umhverfisvitund	  
nemenda	  og	  starfsfólks	  og	  gera	  skólann	  eins	  umhverfisvænan	  og	  kostur	  er.	  
Umhverfisfræði	  er	  skylduáfangi	  hjá	  FMOS	  og	  þar	  er	  tekið	  á	  umhverfismálum	  
í	  víðu	  samhengi	  og	  nemendur	  fá	  tækifæri	  til	  að	  velja	  sér	  ákveðið	  málefni	  til	  

að	  kafa	  dýpra	  í.	  Jafnframt	  nefnir	  Flensborg	  í	  sínum	  markmiðum	  að	  efla	  með	  
nemendum	  hugmyndir	  um	  sjálfbærni	  og	  ábyrgð	  gagnvart	  umhverfi	  sínu	  og	  
sjálfum	   sér.	   Þetta	   er	   í	   samræmi	   við	   áhersluna:	   Þeir	   (nemendur)	   ættu	   að	  
þekkja	   líffræðilegan	   fjölbreytileika	   og	   samspil	   umhverfisins,	   þekkja	  
hringrásir	   og	   lögmál	   náttúrunnar,	   ferla	   hennar	   og	   takmarkanir.	   Í	   stefnu	  
Flensborg	   og	   FMOS	   er	   að	   finna	   samgöngustefnu	   sem	   einnig	   snýr	   að	  
skólasamfélaginu	   sem	   heild.	   Allt	   starfsfólk	   og	   nemendur	   eru	   hvattir	   til	   að	  
nýta	   sér	   vistvænan	   ferðamáta.	   Með	   því	   vill	   FMOS	   auka	   skilning	   á	   um-‐
hverfisvernd	   en	   Flensborg	   tengir	   þetta	   við	   verkefnið	   Heilsueflandi	   fram-‐
haldsskóli	   og	   þeim	   lífsstíl	   sem	   þar	   er	   hvatt	   til.	   Vistvænn	   lífsstíll	   á	   að	   auka	  
ábyrgð	   hlutaðeigandi	   á	   umhverfismálum	   og	   sjálfbærni.	   Starfsmenn	   sem	  
hjóla,	  ganga	  eða	  nota	  almenningssamgöngur	   fá	  peningastyrk	   frá	  skólunum	  
og	  FMOS	  er	  með	  bílastæðagjöld.	  	  

5.2 Áhersluatriði	  varðandi	  samfélag	  

5.2.1 Í	  skjölum	  

Eftirfarandi	  áhersluatriði	  koma	  fram	  í	  skjölum	  UNESCO,	  ES	  og	  Aðalnámskrá	  
framhaldsskóla	   varðandi	   samfélag	   og	   hvað	   einkennir	   menntun	   til	   sjálf-‐
bærrar	   þróunar	   varðandi	   það.	   Þessi	   áhersluatriði	   ættu	   með	   einum	   eða	  
öðrum	  hætti	  að	  koma	  fram	  í	  áföngum,	  viðfangsefnum	  og	  vinnu	  nemenda:	  

1. Helsta	   hlutverk	   menntunar,	   hvað	   varðar	   samfélag,	   er	   að	   breyta	  
hegðun	  manna	  og	  efla	  meðal	  nemenda	  lykilhæfni	  í	  sjálfbærri	  þróun.	  
Til	  þess	  þarf	  að	  efla	  þekkingu,	  færni	  og	  vitund	  almennings.	  Efla	  þarf	  
grunnmenntun,	   bæta	   aðgengi	   að	   menntun	   og	   endurskipuleggja	  
námsbrautir.	  Megintilgangurinn	  er	  að	  fólk	  taki	  upplýstar	  ákvarðanir	  
til	  hagsbóta	  fyrir	  sig	  og	  aðra.	  	  

2. Nemendur	   ættu	   að	   fá	   að	   takast	   á	   við	   samfélagsáherslurnar	   í	  
jafnvægi	   og	   í	   samþættingu	   við	  áherslurnar	   í	   umhverfi	   og	   efnahag.	  
Nemendur	   eiga	   að	   velta	   fyrir	   sér	   rétti	   þeirra	   sem	   munu	   fæðast	   í	  
framtíðinni	   til	  að	  hafa	  aðgang	  að	  auðlindum	   jarðar	  og	   lífsgæðum.	  
Þeir	  ættu	  að	  gera	  sér	  grein	  fyrir	  mikilvægi	  eigin	  velferðar	  og	  annarra	  
og	  rækta	  þannig	  með	  sér	  ábyrgð	  gagnvart	  komandi	  kynslóðum.	  	  

3. Nemendur	  ættu	   að	   þekkja	   samspil	   samfélagsins	   sem	   þeir	   lifa	   í	   og	  
hvernig	   það	   hefur	   þróast	   í	   tímans	   rás.	   Nemendur	   ættu	   að	   fá	  
tækifæri	  til	  að	  skilja	  hvernig	  fjölbreytt	  menning	  hefur	  áhrif	  á	  þróun	  
samfélagsins	  og	  verða	  færir	  um	  að	  taka	  þátt	   í	  að	  móta	  samfélagið	  
til	  þess	  að	  efla	  lífsgæði	  og	  félagslegt	  umburðarlyndi.	  

4. Nám	   á	   ekki	   endilega	   að	   leggja	   áherslu	   á	   einstaklinginn	   sjálfan	  
heldur	  samstarf	  og	  hugtök,	  svo	  sem	  réttlæti,	  jafnrétti,	  mannréttindi,	  
umburðarlyndi,	  heilbrigði	  og	  félagslega	  velferð.	  

5. Nemendur	  ættu	  að	  fá	  tækifæri	  til	  að	  stunda	  þverfaglegt	  nám,	  takast	  
á	  við	  nýsköpun	  og	  þátttökulýðræði.	  

Menntun	  til	  sjálfbærrar	  þróunar,	  hvað	  varðar	  samfélag,	  gengur	  að	  miklu	  
leyti	  út	  á	  að	  breyta	  hegðun	  manna	  og	  ein	   leið	  til	  þess	  er	  að	  auka	  almenna	  
menntun	  um	  viðfangsefnið	  og	  með	  því	  að	  endurskipuleggja	  áfanga	  þar	  sem	  
áherslur	  sjálfbærrar	  þróunar	  koma	  fram.	  Til	  þess	  að	  þetta	  sé	  hægt	  þarf	  að	  
auka	  fræðslu	  og	  þekkingu	  þeirra	  sem	  skipuleggja	  nám	  og	  þeirra	  sem	  sjá	  um	  
kennslu.	   Það	   þarf	   að	   auka	   þekkingu	   og	   skilning	   á	   mörgum	   grunngildum	  
samfélagsins	  og	  skilning	  á	  velferð	  einstaklinga	  og	  velferð	  samfélaga	  til	  lengri	  
tíma	  litið.	  	  

5.2.2 Stefna	  þátttökuskólanna	  varðandi	  samfélag	  

Allir	  þátttökuskólarnir	  hafa	  sett	  sér	  jafnréttisáætlun	  og	  vísa	  í	   lög	  um	  jafnan	  
rétt	  karla	  og	  kvenna	  (Lög	  um	  jafna	  stöðu	  og	  jafnan	  rétt	  kvenna	  og	  karla	  nr.	  
10/2008).	  Mismunandi	  er	  eftir	  skólum	  hver	  sér	  um	  að	  fylgja	  stefnunni	  eftir,	  
þ.e.	   jafnréttisfulltrúi,	   jafnréttisnefnd	   eða	   skólameistari.	   Jafnréttis-‐
áætlanirnar	   ná	   yfir	   skólasamfélagið	   sem	   heild,	   nemendur	   og	   starfsfólk	   og	  
helstu	  áherslurnar	  eru	  jafn	  réttur	  til	  náms	  og	  starfa.	  Þær	  áherslur	  sem	  snúa	  
að	  nemendum	  eru	  að	  efla	  sjálfstæði	  og	  sjálfsvirðingu,	  virðingu	  fyrir	  ólíkum	  
skoðunum,	   vellíðan	   og	   virðingu	   innan	   skólans	   og	   að	   allir	   fái	   notið	   sín	   án	  
tillits	   til	   kynferðis.	   Allir	   eiga	   jafnan	   rétt	   til	   að	   nýta	   þá	   auðlegð	   sem	   felst	   í	  
menntun	  og	  að	  unnið	  sé	  gegn	   fordómum.	  Allir	  eiga	  sama	  rétt	  á	  þátttöku	   í	  
félagslífi	  innan	  skólans.	  

Menntaskólinn	   á	   Tröllaskaga	   og	   KEVICC	   hafa	   sett	   sér	   eineltisáætlun.	  
Báðar	  eru	  yfirgripsmiklar,	  taka	  á	  því	  hvað	  einelti	  er	  og	  þeim	  ferlum	  og	  við-‐
urlögum	   sem	   við	   taka	   ef	   einhver	   verður	   uppvís	   að	   einelti.	   Báðar	   þessar	  
eineltisáætlanir	   leggja	   áherslu	   á	   rétt	   einstaklinga	   til	   að	   njóta	   virðingar	   og	  
vellíðunar.	  	  

Allir	  þátttökuskólarnir	  hafa	  sett	  sér	  stefnu	  varðandi	  heilbrigði	  og	  velferð,	  
ýmist	   undir	   heitinu	   heilsustefna	   eða	   lýðheilsustefna.	   Helstu	   áhersluatriði	  
sem	  þar	  koma	  fram	  eru:	  að	  tryggja	  góða	  og	  heilsusamlega	  vinnuaðstöðu,	  að	  
marka	   stefnu	   um	   hollustuþætti,	   heilbrigði,	   aðbúnað	   og	   öryggi,	   að	   auka	  
hreyfingu,	  að	  auka	  forvarnir	  gegn	  streitu	  og	  andlegu	  álagi,	  að	  stuðla	  að	  hollu	  
matarræði,	   að	   vinna	   markvisst	   að	   áfengis-‐,	   tóbaks-‐	   og	   vímuefnavörnum	  
ásamt	   því	   að	   stuðla	   að	   öryggi	   í	   skólastofnuninni.	   Allir	   skólarnir	   nefna	   að	  

menntun	  nemenda	  snúist	  líka	  um	  menntun	  og	  þátttöku	  í	  lýðræðissamfélagi.	  
Menntaskólinn	   á	   Tröllaskaga	   og	   KEVICC	   hafa	   þessu	   til	   viðbótar	   sett	   sér	  
sérstaka	   forvarnarstefnu.	   Í	   markmiðum	   sínum	   tekur	   Flensborg	   fram	   að	  
skólinn	  gegni	  hlutverki	  í	  nærsamfélaginu.	  

5.3 Áhersluatriði	  varðandi	  efnahag	  

5.3.1 Í	  skjölum	  

Eftirfarandi	  áhersluatriði	  koma	  fram	  í	  skjölum	  UNESCO,	  ES	  og	  Aðalnámskrá	  
framhaldsskóla	  varðandi	  efnahag	  og	  hvað	  einkennir	  menntun	  til	  sjálfbærrar	  
þróunar	   varðandi	   hann.	   Þessi	   áhersluatriði	   ættu	   með	   einum	   eða	   öðrum	  
hætti	  að	  koma	  fram	  í	  áföngum,	  viðfangsefnum	  og	  vinnu	  nemenda:	  

1. Hvert	  þeirra	  áhersluatriða	  sem	  nefnt	  er	  í	  umhverfi	  og	  samfélag	  hefur	  
með	   einum	   eða	   öðrum	   hætti	   áhrif	   á	   efnahag	   fjölskyldna,	   nær-‐
samfélags,	  þjóða	  og	  hagkerfi	  heimsins.	  

2. Nemendur	  ættu	  að	  fá	  að	  takast	  á	  við	  efnahagsáherslurnar	  í	  jafnvægi	  
og	  í	  samþættingu	  við	  umhverfi	  og	  samfélag.	  	  

3. Nemendur	  ættu	   að	   gera	   sér	   grein	   fyrir	   því	   að	   efnahagskerfi	   skipar	  
stórt	   hlutverk	   þegar	   kemur	   að	   nýtingu	   auðlinda	   og	   sanngjarnri	  
skiptingu	   þeirra.	   Samspil	   efnahagskerfisins	   hefur	   bein	   áhrif	   á	  
umhverfi	  og	  samfélag.	  	  

4. Nemendur	   ættu	   að	   fá	   tækifæri	   til	   að	   gera	   sér	   grein	   fyrir	   eigin	  
vistspori	  og	  samfélagsins	  sem	  þeir	  búa	  í	  og	  átta	  sig	  á	  að	  framleiðsla	  
og	  neysla	  eru	  órjúfanlegir	  þættir	  í	  hagkerfi	  samfélagsins.	  

Eðlilega	  er	  lögð	  áhersla	  á	  samspil	  efnahags	  við	  samfélag	  og	  umhverfi	  þar	  
sem	   efnahagskerfi	   er	   búið	   til	   af	   mönnum	   og	   þar	   er	   líka	   ákveðinn	   kraftur	  
innbyggður	  sem	  drífur	  áfram	  flesta	  þá	  þætti	  efnahagslífsins	  sem	  hafa	  áhrif	  á	  
samfélög	  og	  umhverfi.	  Þeir	   sem	  skilgreina	  efnahagslífið	  gera	  það	  gjarnan	   í	  
þröngri	  merkingu.	   Ekki	   hefur	   verið	   settur	   verðmiði	   á	   ósnortna	   náttúru	   og	  
víðerni,	  líffræðilegan	  fjölbreytileika	  eða	  velferð	  og	  vellíðan	  fólks.	  Nemendur	  
eiga	   að	   fá	   tækifæri	   til	   að	   takast	   á	   við	   efnahagsumræðuna	   í	   mun	   víðara	  
samhengi	  en	  nú	  tíðkast	  og	  skoða	  eigið	  vistspor	  og	  samfélagsins.	  

5.3.2 Stefna	  skólanna	  varðandi	  efnahag	  
Engar	   sérstakar	   áherslur	   er	   að	   finna	   í	   stefnu	   skólanna	   er	   lúta	   að	   efnahag	  
fyrir	  utan	  það	  að	  FMOS	  og	  Flensborg	  taka	  það	  fram	  í	  markmiðum	  sínum	  að	  
búa	  nemendur	  undir	  þátttöku	  í	  atvinnulífinu.	  

5.4 Þær	  áherslur	  sem	  draga	  þarf	  betur	  fram	  	  

5.4.1 Varðandi	  umhverfi	  

Eftirtaldar	  áherslur	  koma	  ekki	  fram	  í	  stefnu	  þátttökuskólanna.	  Þær	  snúa	  að	  
umræðum	  um	  það	   í	   hvernig	   heimi	   nemendur	   vilja	   lifa,	   loftlagsbreytingum	  
og	  virðingu	  fyrir	  náttúrunni	  og	  lífríki	  hennar.	  Nemendur	  ættu	  að	  fá	  tækifæri	  
til	  að	  velta	  fyrir	  sér	  í	  hvernig	  heimi	  er	  ákjósanlegt	  að	  búa.	  Þetta	  ætti	  að	  gera	  
í	  jafnvægi	  og	  í	  samþættingu	  við	  áherslurnar	  í	  samfélagi	  og	  efnahag.	  	  

1. Nemendur	  ættu	  að	  fá	  tækifæri	  til	  að	  efla	  með	  sér	  virðingu	  fyrir	  öllu	  
lífi,	  hvort	  sem	  er	  lífi	  manna,	  dýra	  og	  jurta.	  	  

2. Nemendur	  ættu	   að	   fá	   tækifæri	   til	   að	   tileinka	   sér	   virðingu	  gagnvart	  
þjónustu	   náttúrunnar	   og	   hvað	   það	   er	   sem	  minnkað	   getur	   hættu	   á	  
náttúruhamförum	  út	  af	  umsvifum	  mannsins.	  	  

3. Nemendur	  ættu	  að	   fá	   tækifæri	   til	  að	  þekkja	   til	   loftlagsbreytinga	  og	  
hvað	  það	  er	  sem	  veldur	  þeim.	  

Það	  má	  vel	  vera	  að	  þessi	  atriði	  komi	  fram	  í	  einstökum	  áfangalýsingum	  en	  
þær	  eru	  ekki	  hluti	  af	  rannsóknargögnum	  hér.	  

5.4.2 Varðandi	  samfélag	  

Þátttökuskólarnir	  standa	  sig	  vel	   í	  menntun	  til	  sjálfbærrar	  þróunar	  ef	  miðað	  
er	  við	   samfélagsáherslurnar.	  Eftirtaldar	  áherslur	  er	  ekki	  að	   finna	   í	   stefnum	  
þeirra	  en	  vel	  má	  vera	  að	  þær	  komi	  fram	  í	  áfangalýsingum	  en	  þær	  eru	  ekki	  
hluti	  af	  rannsóknargögnum	  hér.	  

1. Nemendur	   ættu	   að	   fá	   að	   takast	   á	   við	   samfélagsáherslurnar	   í	  
jafnvægi	   og	   í	   samþættingu	   við	   efnahag	   og	   umhverfi.	   Þeir	   ættu	   að	  
þekkja	  og	  virða	  rétt	  þeirra	  sem	  munu	  fæðast	  í	  framtíðinni	  til	  að	  njóta	  
auðlinda	  jarðar	  og	   lífsgæða.	  Þeir	  ættu	  einnig	  að	  gera	  sér	  grein	  fyrir	  
mikilvægi	   eigin	   velferðar	   og	   annarra	   og	   rækta	   þannig	   með	   sér	  
ábyrgð	  gagnvart	  komandi	  kynslóðum.	  

5.4.3 Varðandi	  efnahag	  
Eftirtaldar	  áherslur	  koma	  ekki	  fram	  í	  stefnu	  þátttökuskólanna.	  Þær	  ganga	  út	  
á	   það	   að	   nemendur	   ættu	   að	   gera	   sér	   grein	   fyrir	   eigin	   vistspori	   og	  
samfélagsins	  og	  að	  þeir	  fái	  tækifæri	  til	  að	  kafa	  í	  samspil	  neysluþjóðfélagsins	  
og	   efnahagskerfisins,	   nýtingu	   auðlinda	   og	   skiptingu	   þeirra.	   Auka	   þarf	  

kostnaðarvitund	   almennt	   og	   skilning	   á	   efnahagskerfinu	   sem	   þrífst	   á	  
samfélagi	  og	  umhverfi.	  

1. Hvert	   þeirra	   áhersluatriða	   sem	   nefnt	   er	   í	   umhverfi	   og	   samfélag	  
hefur	  með	  einum	  eða	  öðrum	  hætti	  hefur	  áhrif	  á	  efnahag	  fjölskyldna,	  
nærsamfélags,	  þjóða	  og	  hagkerfi	  heimsins.	  Nemendur	  ættu	  að	  fá	  að	  
takast	   á	   við	   efnahagsáherslurnar	   í	   jafnvægi	   og	   í	   samþættingu	   við	  
umhverfi	  og	  samfélag.	  

2. Nemendur	  ættu	  að	  gera	   sér	  grein	   fyrir	  því	  að	  efnahagskerfi	   skipar	  
stórt	   hlutverk	   þegar	   kemur	   að	   nýtingu	   auðlinda	   og	   sanngjarnri	  
skiptingu	   þeirra.	   Samspil	   efnahagskerfisins	   hefur	   bein	   áhrif	   á	  
umhverfi	  og	  samfélag.	  

3. Nemendur	   ættu	   að	   fá	   tækifæri	   til	   að	   gera	   sér	   grein	   fyrir	   eigin	  
vistspori	  og	  samfélagsins	  sem	  þeir	  búa	  í	  og	  átta	  sig	  á	  að	  framleiðsla	  
og	  neysla	  eru	  órjúfanlegir	  þættir	  í	  hagkerfi	  samfélagsins.	  

Vel	  má	  vera	  að	  þessar	  áherslur	  komi	  fram	  í	  áfangalýsingum	  en	  þær	  eru	  
ekki	  hluti	  af	  rannsóknargögnum	  hér.	  

5.5 Niðurstöður	  úr	  viðtölum	  

Hér	   er	   greint	   frá	   helstu	   niðurstöðum	   úr	   viðtölum.	   Þar	   sem	   spurninga-‐
ramminn	  var	   gerður	  með	  hliðsjón	  af	   áhersluatriðum	  um	  menntun	   til	   sjálf-‐
bærrar	   þróunar	   er	   eðlilegt	   að	   þemun	   endurspegli	   þau.	   Þar	   ber	   helst	   að	  
nefna	  menntun	  til	   sjálfbærrar	  þróunar,	  vitund	  þátttakenda	  um	  áherslur	  SÞ	  
og	   ES,	   kennsluhætti	   og	   endurmenntun.	   Þau	   þemu	   sem	   koma	   fram	   hjá	  
þátttakendum	  og	  ekki	   var	   spurt	   sérstaklega	  um	  eru	   skilningur	  á	  hugtakinu	  
sjálfbær	  þróun,	  umræður	  um	  námskrár,	   samfélag	  og	  siðferði	  og	  námsmat.	  
Nöfnum	   þátttakenda	   hefur	   verið	   breytt	   og	   hér	   eru	   þeir	   kallaðir	   Rósa,	  
Guðrún,	  Eiríkur,	  Kevin,	  Edda	  og	  Ellen.	  Þar	  sem	  það	  á	  við	  er	  enskur	   texti	  úr	  
hljóðrituðum	   viðtölum	  hafður	   neðanmáls	   til	   að	   lesandi	   átti	   sig	   betur	   á	   að	  
um	  talmál	  er	  að	  ræða.	  	  

5.5.1 Um	  áherslur	  Sameinuðu	  þjóðanna	  

Ég	   spurði	   viðmælendur	   hvort	   þeir	   þekktu	   til	   áratugarins	   um	   menntun	   til	  
sjálfbærrar	  þróunar	  og	  svörin	  voru	  bæði	  játandi	  og	  neitandi.	  „Við	  fórum	  þrír	  
stjórnendur.	  Fórum	  á	  ráðstefnu	  í	  Berlín,“	  sagði	  Guðrún	  ,	  en	  hún	  var	  sú	  eina	  
sem	  hafði	   sérstaklega	  kynnt	  sér	  áherslur	  og	  viðfangsefni	  áratugarins.	  Aðrir	  
viðmælendur	  höfðu	  ekki	  kynnt	  sér	  þessar	  áherslur	  og	  einn	  benti	  á	  að	  mikil	  
vinna	  fælist	   í	  því	  að	  þróa	  nýjan	  skóla	  og	  nýja	  áfanga	  til	  að	  koma	  í	  veg	  fyrir	  

brottfall	   nemenda.	   Viðmælendur	   í	   Totnes	   tóku	   í	   sama	   streng	   og	   svöruðu	  
afdráttarlaust	   að	   þeirra	   hlutverk	   væri	   að	   vinna	   verkin	   heima	   og	   vísuðu	   til	  
þess	  að	  þeirra	  námsframboð	  næði	  út	  fyrir	  námskrána.	  Ellen	  segir:	  	  

Tilgangur	  okkar	  er	  auðvitað	  sá	  að	  kenna	  námsefnið.	  Og	  mikið	  af	  
starfsemi	  okkar	  fellur	  undir	  auka	  námskrá,	  það	  eru	  fleiri	  hlutir	  í	  
gangi	  og	  ég	  held	  að	  það	  sé	  rétt	  af	  skólanum	  að	  gera	  það.	  En	  ég	  
held	   að	   baráttan	   snúist	   um	   að	   sameina	   þetta	   tvennt	   í	  
námskránni.2	  

Kevin	  tekur	  undir	  þetta	  og	  tekur	  fram	  að	  opinberir	  aðilar	  í	  Bretlandi	  hafi	  
þessar	  áherslur	  ekki	  sem	  forgangsatriði.	  Hann	  segir:	  	  

Það	  er	  rétt,	  þetta	  er	  mjög	  mikilvægt	  og	  ef	  þú	  ert	  að	  skrifa	  um	  
breska	   menntun	   og	   sjálfbærni	   í	   bresku	   skólakerfi	   þá	   er	   lykil-‐
atriðið	   að	   núverandi	   stjórnvöld	   í	   þessu	   landi	   setja	   þetta	   ekki	  
sem	  áhersluatriði.3	  

5.5.2 Um	  áherslur	  Evrópusambandsins	  

Viðmælendur	   höfðu	   almennt	   tekið	   lítinn	   þátt	   í	   Comeníusarverkefnum	   og	  
virtust	   ekki	   þekkja	  mikið	   til	  menntastefnu	   Evrópusambandsins.	   Edda	  hafði	  
þó	  reynslu	  af	  þessu	  starfi	  og	  tengdi	  það	  áfanga	  í	  jarðvísindum:	  „Og	  það	  var	  
svona	   samvinnuverkefni	   þar,	   en	   þá	   var	   það	   að	   í	   sambandi	   við	   jarðfræði	  
töluvert	   og	   við	   vorum	   svona	   að	   reyna	   að	   tengja	   þau	   í	   verkefnum,	  
nemendur“.	  Edda	  sá	  í	  svona	  verkefni	  tækifæri	  til	  að	  tengja	  betur	  nemendur	  
innan	  skólans.	  

5.5.3 Menntun	  til	  sjálfbærrar	  þróunar	  

Viðmælendur	  voru	  spurðir	  að	  því	  hvað	  kæmi	  upp	  í	  hugann	  þegar	  talað	  væri	  
um	  menntun	  til	   sjálfbærrar	  þróunar.	   Í	   svörum	  sínum	  nefna	  þeir	  umhverfið	  
og	  tengja	  það	  við	  ýmis	  önnur	  atriði	  eins	  og	  lýðheilsu.	  Guðrún	  segir:	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
2	  „You	  know	  our	  core	  purpose	  is	  teaching	  the	  curriculum.	  And	  a	  lot	  of	  these	  activities	  are	  extra	  
curriculum	  activities	  there	  are	  additional	  things	  going	  on	  and	  I	  think	  it	  is	  right	  for	  the	  school	  to	  do	  that.	  
But	  I	  think	  that	  battle	  getting	  the	  core	  up	  to	  being	  the	  best	  the	  trick	  is	  combining	  the	  two…	  .“	  
3	  „I	  think	  your	  point	  there	  is	  very	  important	  and	  certainly	  if	  you	  are	  writing	  about	  British	  education	  and	  
sustainability	  in	  British	  education.	  Our	  key	  point	  that	  the	  government	  in	  this	  country	  at	  the	  moment	  
doesn´t	  put	  it	  as	  a	  high	  priority	  at	  all.“ 

…	  þegar	   skólinn	   var	   stofnaður,	   þá	   var	   ákveðið	   að	   ein	   af	   aðal-‐
stoðunum	  yrði	  umhverfið	   í	   stefnu	  skólans.	  …	  auðlindir	  og	  um-‐
hverfi	  er	  stóri	  þátturinn	  í	  stefnunni.	  Og	  svo	  með	  því	  sem	  leiðir	  
af	  því,	  lýðheilsu	  og	  þess	  háttar.	  …	  við	  látum	  alla	  nemendur	  taka	  
einn	   áfanga	   í	   umhverfisfræði.	   Og	   gerum	   þau	   meðvituð	   um	  
umhverfið	   á	   sem	   víðastan	   hátt.	   Bæði	   viðhorfið	   okkar	   til	   um-‐
hverfisins	  og	  hvernig	  við	  nýtum	  það.	  	  

Guðrún	  telur	   líka	  mikilvægt	  að	  horfa	   til	  nærumhverfis:	   „Þá	   finnst	  okkur	  
mjög	   mikilvægt	   að	   hluti	   af	   sjálfbærninni	   er	   svona	   að	   nýta	   það	   sem	   er	  
nálægt.“	   Rósa	   nefnir	   einnig	   dæmi:	   „Nemendur	   hafa	   verið	   að	   taka	   gamlar	  
myndir	   sem	   teknar	   voru	   og	   reyna	   að	   taka	   á	   sömu	   stöðum,	   hvað	   hefur	  
breyst.“	  Þeir	  hafa	  einnig	  fengist	  við	  að	  nýta	  og	  skoða	  umhverfið	  með	  ýmsum	  
hætti.	  „Við	  erum	  að	  kenna	  útivist	  þannig	  að	  þau	  fara	  og	  læra	  á	  brimbretti,	  
sjósund,	  klifra	  á	  fjöll.	  Það	  sem	  er	  hér,	  nýta	  það,	  auðga	  það	  og	  gefa	  því	  nýtt	  
líf.“	  Með	  þessu	  er	  verið	  að	  nálgast	  áhersluna	  Nemendur	  ættu	  að	  efla	  með	  
sér	  jákvætt	  viðhorf	  gagnvart	  umhverfi.	  	  

Ellen	  lítur	   líka	  til	  umhverfisins	  en	  hefur	  víðari	  sýn	  og	  nefnir	   líka	  sjálfbær	  
samfélög	  og	  hagkerfi:	  	  

Þetta	  er	  nálgun	  okkar.	  Þegar	  þú	  hugsar	  um	  sjálfbærni,	  hér	  áður	  
fyrr	  litum	  við	  á	  sjálfbærni	  út	  frá	  umhverfinu.	  En	  ég	  held	  að	  það	  
sem	   við	   erum	   að	   reyna	   að	   ná	   til	   núna	   er	   einnig	   sjálfbær	  
samfélög	  og	  sjálfbært	  hagkerfi.4	  	  

Kevin	  hefur	  líka	  víðari	  sýn	  þegar	  hann	  segir:	  „Það	  sem	  við	  erum	  að	  gera	  
þegar	  við	  vinnum	  saman	  að	  umhverfismálum	  færir	   fólk	  saman,	  samfélagið	  
sjálft	  og	  samfélagslegu	  verkefnin.“5	  	  

Edda	   telur	   að	   tenging	   við	   atvinnuvegi	   sé	   aðaláherslan:	   „Að	   það	   sé	  
tenging	  við	  atvinnuvegina	  í	  landinu	  og	  þetta	  nýtist	  nemendum	  í	  þeirri	  þróun	  
sem	  þarf	  að	  vera	  á	  vinnumarkaði	  og	  öðru.“	  	  

Guðrún	   telur	  að	   sjálfbær	  þróun	   snúist	  meðal	  annars	  um	  nærumhverfið	  
þegar	  hún	  segir:	  „…	  að	  búa	  til	  allan	  mat	  frá	  grunni.	  Og	  við	  viljum	  hafa	  það	  
þannig	  að	  við	  kaupum	  sem	  minnst	  að	  tilbúið	  og	  reynum	  að	  afla	  hráefnis	  eins	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
4	  „This	  is	  our	  approach.	  When	  you	  think	  about	  sustainability,	  I	  think	  historically	  we	  thought	  about	  
environmental	  sustainability.	  But	  I	  think	  what	  we	  are	  trying	  to	  get	  a	  grasp	  of	  here	  is	  also	  sustainable	  
communities	  and	  sustainable	  economies.“	  	  
5	  „the	  kind	  of	  things	  that	  we	  do	  when	  we	  work	  together	  on	  environmental	  issues	  brings	  people	  together,	  
community	  as	  well	  and	  community	  activities.“	  

nálægt	  okkur	  og	  við	  mögulega	  getum.“	  Hún	  nefnir	  einnig	  að	  nemendur	  þurfi	  
að	  hafa	  tölvur	  og	  að	  lítið	  sé	  prentað	  út	  af	  námsefni	  og	  verkefnum.	  	  

Ellen	   leggur	   áherslu	   á	   að	   menntun	   til	   sjálfbærrar	   þróunar	   sé	   sýnileg	  
nemendum	  og	  segir:	  	  

Hvað	   varðar	   umhverfisáherslur,	   þá	   hefur	   okkur	   orðið	   meira	  
ágengt	   þar	   í	   vissum	   skilningi.	   Þannig	   er	   að	   við	   settum	   upp	  
lífmassaketil	  (e.	  biomass	  boiler),	  sólarrafhlöður	  ...	  úrgangur	  frá	  
matsalnum	  okkar	  fer	  út	  í	  garðinn,	  fræ	  í	  garðinum	  ...6.	  	  

Ellen	   leggur	   einnig	   áherslu	   á	   þátttöku	   nemenda	   og	   að	   fara	   frá	   nær-‐
umhverfi	  til	  fjærumhverfis:	  	  

Við	   erum	  með	   garð	   sem	   við	   notum	   þegar	   við	   getum,	   við	   og	  
nemendur	  vinna	  í	  garðinum,	  að	  læra	  um	  vistmenningu.7	  Byggja	  
upp	  ungt	   fólk	   til	   að	  hafa	   jákvæð	  áhrif	   á	   skólann,	  á	   samfélagið	  
og	  á	  umheiminn.8.	  

Kevin	  tók	  sérstaklega	  fram	  hvernig	  hann	  sér	  sjálfbæra	  þróun:	  

Persónulega	   hef	   ég	   meiri	   áhuga	   á	   sjálfbærni	   undir	   miklu	  
víðtækari	  hugmyndafræði	  eins	  og	  að	  stuðla	  að	  því	  að	  ungt	  fólk	  
beri	  meiri	  ábyrgð	  á	  eigin	  framtíð.	  Og	  hafa	  svolítið	  meiri	  víðsýni	  
gagnvart	   umheiminum.	   Þá	   á	   ég	   við	   hvernig	   það	   meðhöndlar	  
heiminn,	  ekki	  bara	  út	  frá	  umhverfissjónarmiði.	  Þess	  vegna	  er	  ég	  
sérstaklega	  spenntur	  yfir	  því	   sem	  við	  erum	  að	  gera	  með	  ungu	  
frumkvöðlunum	  (co-‐ops).9	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
6	  „in	  terms	  of	  environmental	  stuff,	  we	  kind	  of	  made	  more	  concrete	  headway	  in	  a	  sense.	  So	  we	  even	  
installed	  the	  biomass	  boiler,	  the	  TV	  cells	  we	  use,	  I	  don’t	  know	  what	  the	  proper	  word	  for	  it	  is.	  Slops	  from	  
our	  dining	  room,	  goes	  to	  our	  garden,	  seeds	  in	  the	  garden…	  “	  
7	  „…	  we	  have	  a	  garden,	  which	  we	  use	  when	  we	  can,	  we	  and	  students	  work	  in	  the	  garden,	  learn	  about	  
permaculture“	  
8	  „Empowering	  young	  people	  to	  make	  a	  positive	  impact	  on	  the	  school,	  on	  the	  community	  and	  on	  the	  
wider	  world.“	  
9	  „On	  a	  personal	  level	  I´m	  more	  interested	  in	  sustainability	  under	  a	  much	  wider	  umbrella	  as	  in	  making	  
young	  people	  more	  responsible	  for	  their	  own	  futures.	  And	  having	  a	  little	  bit	  more	  of	  a	  wider	  eye	  
towards	  the	  world	  in	  the	  way	  how	  they	  treat	  the	  world	  not	  just	  environmentally	  so	  what	  has	  particularly	  
excited	  me	  is	  the	  reason	  what	  we	  have	  done	  with	  young	  co-‐ops.“	  	  

Það	   sem	   hann	   á	   við	   hér	  með	   „co-‐ops“	   er	   frumkvöðlastarf	   sem	   skólinn	  
vinnur	  með	  16	  ára	  nemendum.	  Tólf	  nemendur	  hafa	  verið	  valdir	  til	  að	  vinna	  
með	  starfshópum	  í	  Totnes	  Transition	  Towns	  og	  kynna	  sér	  það	  sem	  þeir	  eru	  
að	   gera.	   Nemendurnir	   koma	   síðan	   í	   skólann	   og	   kynna	   þessa	   starfsemi	   og	  
reyna	   að	   innleiða	   hana	   í	   skólastarfið.	   Aðferðafræðin	   er	   sú	   að	   nemendur	  
kenna	   kennurum	   og	   nemendum	   (ég	   fjalla	   nánar	   um	   það	   í	   kaflanum	  
Kennsluhættir	  og	  aðferðir).	  Hér	  koma	  fram	  áherslur	  um	  breytta	  hegðun	  og	  
þátttökulýðræði	  og	  að	  sjá	  hlutina	  heildrænt	  og	  vera	  fær	  um	  að	  framkvæma	  í	  
nærumhverfi	  og	  þekkja	  samspil	  samfélagsins.	  

Guðrún	  segir	  að	  hægt	  sé	  að	  tala	  um	  sjálfbærni	  þannig	  að	  allt	  felist	  í	  henni	  
en	   hún	   hefur	   lagt	   mikla	   áherslu	   á	   jafnrétti	   og	   að	   skólinn	   hafi	   fengið	   við-‐
urkenningu	   frá	   bæjarfélaginu	   fyrir	   það	   starf.	   Edda	   horfir	   líka	   til	   nær-‐
samfélagsins	   og	   segir:	   „...	   sjálfbær	   þróun	   byggist	   upp	   á	   því	   að	   við	   getum	  
byggt	  upp	  okkar	  þjóðfélagsþegna	  þannig	  að	  við	  stöndum	  undir	  því	  að	  sjá	  um	  
okkur	  sjálf	  og	  þjóðin	  beri	  sig.“	  	  

Viðmælendur	   leggja	   allir	   áherslu	   á	   umhverfið	   og	   bæði	   nærsamfélag	   og	  
nærumhverfi	   í	  umræðum	  um	  menntun	   til	   sjálfbærrar	  þróunar.	   Sýn	  Ellenar	  
og	   Kevins	   er	   víðtækari	   en	   kemur	   fram	   hjá	   	   hinum	   viðmælendunum,	   bæði	  
varðandi	  ábyrgð	  nemenda	  og	  að	  sjálfbær	  þróun	  nái	  einnig	  til	  samfélags	  og	  
efnahags.	   Viðhorfin	   sem	   hér	   koma	   fram	   eru	   í	   samræmi	   við	   áhersluna	  
Nemendur	   ættu	   að	   þekkja	   ástand	   nærumhverfis	   og	   hvaða	   áhrif	   mannleg	  
umsvif	  hafa	  á	  það	  og	  geta	  fært	  þá	  þekkingu	  yfir	  á	  ástand	  jarðar	  í	  heild.	  Að	  
hugsa	  heildrænt	  en	  vera	   færir	  um	  að	   framkvæma	   í	  nærumhverfi.	   (e.	  Think	  
globally,	  act	  locally).	  

5.5.4 Kennsluhættir	  og	  aðferðir	  

Varðandi	   breytta	   kennsluhætti	   spurði	   ég	   hvort	   viðmælendur	   hefðu	   orðið	  
varir	   við	   það	   að	   nærsamfélagið	   gerði	   kröfu	   um	   þá.	   Svar	   Rósu	   er	  
afdráttarlaust:	  „Nei,	  þau	  eru	  fyrst	  og	  fremst	  glöð	  yfir	  að	  fá	  framhaldsskóla.“	  
Og	   hún	   bætir	   við:	   „Ég	   er	   mjög	   upptekin	   af	   því	   að	   skólinn	   sé	   hluti	   af	  
samfélaginu	  og	  samfélagið	  af	  skólanum.“	  	  

Guðrún	   er	   á	   annarri	   skoðun	   og	   segir:	   „Mér	   finnst	   það	   nú	   töluvert	   já,	   í	  
umræðunni.“	   Í	   framhaldinu	   bendir	   hún	   á	   að	   samstarf	   sé	   mikið	   við	   aðra	  
framhaldsskóla.	   „Framhaldsskólarnir	   eru	   í	   töluverðu	   samstarfi.	   Og	   maður	  
heyrir	   að	   mjög	   margir	   eru	   að	   hugsa	   um	   breyttar	   kennsluaðferðir	   og	  
kennsluhætti.“	  Í	  umræðunni	  um	  breytta	  kennsluhætti	  var	  komið	  inn	  á	  nýju	  
framhaldsskólalögin	   frá	   2008.	   Guðrún	   er	   þeirrar	   skoðunar	   að	   tafir	   á	  
framkvæmd	  þeirra	  tefðu	  alla	  þróun.	  Hún	  segir:	  „...	  svona	  tafið	  þá	  þróun	  að	  

það	  er	  ekki	   enn	  búið	  að	   innleiða	  nýju	   lögin	   frá	  2008.	  Og	  það	  var	  nú	  alveg	  
hræðilegt	  að	  það	  þurfti	  að	  fresta	  því.“	  	  
Rósa	  tekur	  í	  sama	  streng	  og	  Guðrún:	  	  

...	   við	   umföðmum	   þennan	  möguleika	   sem	   nýju	   lögin	   gáfu	   frá	  
2008,	  …	  við	  megum	  breyta	  öllum	  framhaldskólanum	  í	  dag	  í	  það	  
að	  koma	  miklu	  meira	  til	  móts	  við	  nemendur,	  taka	  tillit	  til	  þeirra	  
þátta	  sem	  okkur	  þykja	  mikilvægir	  í	  samfélaginu.	  	  

Edda	  segir	  skólann	  vera	  í	  mikilli	  þróunarvinnu.	  „...	  við	  erum	  búin	  að	  vera	  í	  
gífurlega	  mikilli	  þróunarvinnu	  innanhúss,	  að	  reyna	  að	  efla	  samfélagið	  hérna	  
innanhúss	   og	   gera	   skólann	   eftirsóknarverðan.“	  Hún	   tekur	   undir	  með	  Rósu	  
og	  Guðrúnu	  varðandi	  innleiðingu	  Aðalnámskrár	  framhaldsskóla	  og	  segir	  „...	  
ríkið	   og	   Kennarasambandið	   eru	   ekki	   búin	   að	   koma	   sér	   saman	   um	  hvernig	  
eigi	  að	  vinna	  þá	  vinnu.“	  Guðrún	  nefnir	  þetta	  líka:	  	  

...	  það	  hefur	  svona	  tafið	  þessa	  þróun	  en	  maður	  heyrir	  dæmi	  úr	  
öllum	  áttum	  að	  það	  er	  mikill	  áhugi	  að	  reyna	  að	  komast	  í	  það	  að	  
geta	  breytt.	  Og	  ég	  er	  alveg	  viss	  um	  að	  þegar	  loksins	  verðu	  hægt	  
að	   leggja	   fé	   í	   að	   innleiða	   þetta	   þá	   mun	   kraftur	   kennaranna	  
koma	  í	  ljós.	  

Eins	  og	  áður	  hefur	  komið	  fram	  býður	  KEVICC-‐skólinn	  sínum	  nemendum	  
upp	  á	  nám	  sem	  nær	  út	  fyrir	  opinbera	  námskrá.	  Þar	  er	  verið	  að	  takast	  á	  við	  
tíðarandann	  í	  nærsamfélaginu,	  Totnes.	  Ellen	  lýsir	  þessu	  þannig:	  	  

...	   í	   raun	   að	   gera	   eitthvað	   til	   að	   bæta	   líf	   samfélags	   þeirra	   á	  
siðferðilegan	   hátt.	   Það	   eru	   sex	   samvinnufélagsgildi	   sem	   eru	  
sjálfshjálp,	  sjálfsábyrgð,	  jafnrétti,	  eigið	  fé,	  lýðræði	  og	  samstaða.	  
Nú	  það	  er	  þó	  nokkuð	  mikið	   fyrir	  börnin	  okkar	  að	   innbyrða	  og	  
erum	  við	  byrjuð	  að	  kynna	  þetta.10	  

Þessa	  breytingar	   felast	  aðallega	   í	  því	  að	  bjóða	  nemendum	  upp	  á	  ýmsar	  
valgreinar	   til	   viðbótar	   hefðbundnum	   áföngum	   og	   virkja	   áhugasama	   nem-‐
endur.	   Eitt	   af	   þeim	   verkefnum	   sem	   skólinn	   er	   að	   fást	   við	   er	   að	   innleiða	  
samvinnufélagshugsunina	   sem	   einkennir	   Transition	   Towns.	   Kevin	   segir:	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
10	  „…actually	  do	  something	  to	  improve	  the	  lives	  of	  their	  community	  in	  an	  ethical	  principle	  way.	  So	  there	  
are	  six	  cooperative	  values	  which	  are	  selfhelp,	  self	  responsibility,	  equality,	  equity,	  democracy	  and	  
solidarity.	  Now	  that’s	  quite	  hard	  language	  for	  our	  kids	  and	  we	  have	  started	  to	  unpack	  it	  

„Totnes	  hefur	  meiri	  áhuga	  á	  þessum	  hlutum.“11	  Skólinn	  hefur	  fengið	  aðstoð	  
frá	   Transition	   Town	   Totnes-‐samtökunum	   og	   vinnur	   að	   innleiðingu	  
stefnunnar	  með	   þeim	  og	   er	   gott	   dæmi	   um	   skólaþróun	   og	   tengsl	   við	   nær-‐
samfélagið.	   Leiðin	   sem	   farin	   er	   í	   KEVICC	   skólanum	   er	   að	   gera	   nemendur	  
ábyrga.	  Ellen	  segir:	  

Við	   erum	   að	   reyna	   að	   hvetja	   til	   meiri	   metnaðar,	   að	   læra	   af	  
nemendum	  þannig	  þeir	  eru	  að	  gera	  meira	  og	  við	  erum	  að	  gera	  
minna.	   Það	   sem	   ég	   meina	   er	   að	   þegar	   þú	   ferð	   inn	   í	  
kennslustofu	   langar	  mig	  til	  að	  sjá	  nemendur	  vinna	  að	  minnsta	  
kosti	  eins	  og	  mikið	  eins	  kennarar	  eru	  að	  gera.	  Verk	  kennarans	  
er	   að	   skipuleggja	   námsumhverfið	   og	   setja	   upp	   verkefni	   sem	  
hvetja	  til	  námsvirkni.	  Þeir	  verða	  að	  hugsa	  hvað	  þeir	  eru	  að	  veita	  
nemendum	  svo	  þeir	  geti	  raunverulega	  meðtekið	  þetta.12	  

Nemendur	   eru	   valdir	   til	   að	   vera	   í	   forsvari	   ákveðinna	   málaflokka,	   til	  
dæmis	   listum,	   umhverfi,	   fjölmiðlum	   og	   útgáfu,	   bættri	   kennslu	   og	   fleiri	  
hópum	  sem	  lúta	  að	  Transition	  Towns.	  Kevin	  segir:	  	  

Ég	  er	  að	  byrja	  á	  þessu,	  en	  tilgangurinn	  er	  að	  styrkja	  ungt	  fólk	  til	  
að	   leiða	   þetta.	   ...	   (Við	   höfum)	   boðið	   tólf	   nemendum	   sem	  eru	  
framsæknir	   og	  myndu	   njóta	   þess	   og	   þeir	   eru	   að	   vinna	   núna	   í	  
samvinnu	  við	  að	  gera	  listaverk	  á	  almannafæri13.	  

Nemendur	   eiga	   síðan	   að	  miðla	   til	   annarra,	   þar	   á	  meðal	   kennara.	   Kevin	  
bætir	   við	   og	   segir:	   „Fyrir	   mig	   er	   það	   allt	   öðruvísi	   mál	   þessi	   hugmynd	   um	  
nemendaforystu	  og	  að	  nemendur	  eigi	  námið	  sitt	  sem	  ég	  er	  spenntur	  fyrir	  og	  
vekur	  áhuga	  minn.“14	  	  

Rósa	   tekur	   í	   svipaðan	   streng	   og	   telur	   ábyrgð	   og	   sjálfstæði	   nemenda	  
mikilvægt:	   „...	   fyrst	   og	   fremst	   erum	   við	   að	   hugsa	   um	   að	   styðja	   þau	   til	   að	  
vera	  sjálfstæð	  og	  geta	  tekið	  sínar	  eigin	  ákvarðanir.	  ...	  þú	  hafir	  frumkvæði,	  þú	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
11	  „Totnes	  as	  a	  place	  has	  more	  of	  a	  hunger	  for	  these	  things.“	  
12	  „We	  are	  trying	  to	  encourage	  more	  ambition	  for	  learning	  by	  the	  students	  so	  they	  are	  doing	  more	  and	  
we	  are	  doing	  less.	  What	  I	  mean	  when	  you	  go	  into	  classroom	  I	  would	  like	  to	  see	  students	  work	  at	  least	  as	  
hard	  as	  teachers	  are	  doing.	  The	  teacher’s	  work	  is	  in	  planning	  and	  really	  setting	  up	  learning	  activities.	  
They	  have	  to	  think	  what	  they	  are	  providing	  so	  students	  can	  really	  take	  this.“	  	  
13	  „I	  have	  started	  it,	  but	  the	  whole	  purpose	  is	  to	  empower	  the	  young	  people	  to	  lead	  it.	  …	  invited	  twelve	  
students	  who	  are	  forward	  and	  would	  enjoy	  it	  and	  they	  are	  working	  now	  cooperatively	  to	  make	  public	  
sculptures.“	  
14	  „For	  me	  it	  is	  totally	  different	  thing	  this	  idea	  of	  students	  leadership	  and	  students	  owning	  their	  learning	  
that	  really	  excited	  me	  and	  interest	  me.“	  

getir	  skapað	  og	  þú	  sýnir	  áræðni.“	  Rósa	  bendir	  á	  að	  vendikennsla	  auki	  ábyrgð	  
nemenda:	   „...	   við	  notum	  vendikennslu	  þannig	  að	   innlagnir	  eru	  heima	  með	  
myndböndum	  en	  vinna	  svo	  verkefni	  með	  stuðningi	  hér	  í	  skólanum.“	  

Guðrún	   segir	   að	   kennslan	   sé	   verkefnamiðuð	   sem	   sé	   svipuð	   hugsun	   og	  
vendikennsla.	  Hún	  segir:	  

Að	   vinnan	   sjálf	   fer	   að	  mestu	   leyti	   fram	   í	   skólanum	   í	   kennslu-‐
stundunum	  með	  kennurunum.	  Við	   til	  dæmis	  skiljum	  okkur	   frá	  
þessari	  vendikennslu	  að	  sumu	  leyti.	  Þeir	  leggja	  áherslu	  á	  að	  það	  
séu	   fyrirlestrar	   sem	   nemendur	   lesa	   heima.	   Við	   erum	   komin	  
svona	  framhjá	  því	  og	  notum	  bara	  alls	  konar	  efni	  sem	  kennarinn	  
leggur	   fram.	   ...	   kennarinn	   er	  meira	  með	   nemendum	   að	   vinna	  
að	  verkefnunum.	  	  

Þannig	  vinna	  kennarar	  og	  nemendur	  oft	  hlið	  við	  hlið.	  Þetta	  er	  í	  samræmi	  
við	   áhersluna	   um	   þátttökulýðræði.	   Edda	   nefnir	   þróunarvinnu.	   „Við	   erum	  
búin	   að	   vera	   í	   gífurlega	   mikilli	   þróunarvinnu	   innanhúss,	   að	   reyna	   að	   efla	  
samfélagið	   hérna	   innanhúss	   og	   gera	   skólann	   eftirsóknarverðan.“	   Edda	  
nefnir	  einnig	  að	  kennarar	  þurfi	  að	  taka	  sjálfbæra	  þróun	  inn	  í	  sína	  áfanga	  og	  
sjá	  samhengið	  og	  tengslin	  við	  fræðin	  sem	  kennd	  eru.	  Hún	  orðar	  það	  þannig:	  
„Við	  reynum	  að	  fá	  fólk	  til	  að	  taka	  undir	  þessa	  hugmyndafræði	  inn	  í	  áföngum	  
en	  auðvitað	  mætti	  það	  vera	  meira	  og	  ekki	  endilega	  allir	  með	  áhuga	  fyrir	  því	  
að	  taka	  þetta	  inn	  í	  sitt.“	  Ellen	  tekur	  fram	  að	  breyttir	  kennsluhættir	  séu	  ekki	  
alveg	   í	   sjónmáli	   og	   KEVICC-‐skólinn	   starfi	   samkvæmt	   hefðbundnu	   bekkjar-‐
kerfi.	  	  

En	  ég	  held	  að	  vegna	  þess	  að	  í	  þessu	  landi	  er	  svo	  mikil	  áhersla	  á	  
kennslu	   við	   námsborð	   og	   eftirlit	   með	   árangri.	   Þú	   getur	   ekki	  
slökkt	  á	  því	  og	  hunsað	  það.	  Þó	  svo	  þú	  og	  ég	  vildum	  hugsa	  mikið	  
um	   börnin,	   menntun	   þeirra	   og	   ávinning	   út	   frá	   því	   að	   vinna	  
meira	  heildrænt.	  Það	  mun	  ekki	  virka	  við	  núverandi	  aðstæður	   í	  
þessu	  landi.15	  

Ellen	  segir	  að	  þau	  stefni	  þó	  hægt	  og	  bítandi	  að	  virkari	  þátttöku	  nemenda	  
í	  þróun	  skólastarfs	  og	  segir:	  „Og	  hvernig	  við	  viljum	  að	  skólinn	  líti	  út,	  hvernig	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
15	  „But	  I	  think	  because	  in	  this	  country	  there	  is	  such	  a	  strong	  high	  stakes	  and	  inspection	  performance	  
table	  system.	  You	  cannot	  switch	  off	  from	  that	  and	  ignore	  that.	  And	  however	  much	  you	  and	  I	  would	  think	  
the	  children	  education	  benefits	  more	  from	  doing	  things	  that	  are	  more	  holistic.	  It´s	  not	  going	  to	  work	  at	  
the	  moment	  in	  the	  country.“	  

við	   viljum	   starfa	   og	   skipuleggja	   starfið,	   við	   munum	   virkja	   nemendur	   og	  
starfsfólk	  og	  samfélagið	  í	  þeirri	  hönnun.“16	  	  

Kevin	  tekur	  sem	  dæmi	  um	  breytta	  kennsluhætti	  og	  þverfaglegt	  nám.	  „...	  
ég,	   sem	   yfirmaður	   myndlistar,	   yfirmaður	   ensku	   og	   yfirmaður	   landafræði	  
erum	   að	   vinna	   að	   stóru	   þverfaglegu	   verkefni.“17	   Hann	   bendir	   á	   að	   oft	   sé	  
erfitt	  að	  koma	  þessu	  við.	  „Það	  er	  mun	  minna	  um	  vettvangsferðir	  heldur	  en	  
áður.“18	  Aðalástæðan	  er	  OFSTED	  og	  eftirlitskerfi	  þeirra	  en	  engu	  að	  síður	  fer	  
skólinn	   í	   vettvangsferðir.	   „Við	   erum	   að	   fara	   í	   göngu	   með	   þá	   (nemendur)	  
eftir	   tvær	   vikur	   og	   höfum	   röð	   af	   verkefnum	   um	   ána.	   Fyrir	   mér	   er	   þetta	  
virkilega	   spennandi	   sem	   sjálfbærniverkefni.“19	   Þetta	   er	   í	   samræmi	   við	  
áhersluna	  Nemendur	  eiga	  að	  þekkja	  mikilvægi	  vatnsins	  fyrir	  allt	  lífríki	  jarðar.	  
Hann	  bætir	  síðan	  við:	  

Þetta	  er	  gott	  dæmi	  um	  hversu	  áhættusamt	  þetta	  er	  vegna	  þess	  
að	   fólk	   gagnrýnir	   ...	   ef	   ég	   er	   heiðarlegur	   þá	   var	   það	   alveg	  
yndislegt	   þegar	   við	   höfðum	   daga	   í	   skólanum	   þar	   sem	   engin	  
námskrá	   var	   og	   mismunandi	   kennarar	   gerðu	   mjög	   mjög	  
skapandi	   hluti	   en	   það	   var	  mjög	   áhættusamt,	   hvað	   ef	  OFSTED	  
kemur	   á	   svona	   dögum,	   myndir	   þú	   vera	   áhyggjufull?	   Ég	   held,	  
sennilega,	  þegar	  þú	  ert	  metinn	  við	  slíkar	  aðstæður	  myndum	  við	  
líklega	  vera	  gagnrýnd.	  Í	  breskri	  menntun	  er	  mikið	  af,	  skelfilega	  
mikið	   af,	   áherslum	   sem	   kannski	  mætti	   segja	   að	  ættu	   ekki	   að	  
vera.20	  

Bæði	   Ellen	   og	   Kevin	   eru	   meðvituð	   um	   kröfur	   OFSTED	   og	   virðast	   hafa	  
áhyggju	   af	   þessu	   ytra	   mati	   á	   skólastarfi	   og	   kennsluháttum.	   Kevin	   nefnir	  
einnig	  bresk	  stjórnvöld	  og	  að	  þau	  hafi	  hamlandi	  áhrif	  á	  þróun	  kennsluhátta	  
þegar	  hann	  segir:	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
16	  „And	  what	  we	  want	  the	  school	  to	  look	  like	  how	  we	  wont	  to	  operate	  and	  be	  organized	  and	  we	  will	  
involve	  the	  students	  and	  the	  staff	  and	  the	  community	  in	  the	  designing.“	  
17	  „…	  myself	  as	  a	  head	  of	  art,	  the	  head	  of	  English,	  the	  head	  of	  geography	  are	  working	  on	  a	  big	  cross	  
curricular	  project.“	  
18	  „There	  is	  far	  less	  fieldtrips	  than	  it	  used	  to	  be.“	  
19	  „We	  are	  going	  to	  walk	  them	  up	  after	  two	  weeks	  and	  have	  a	  series	  of	  activities	  about	  the	  river.	  That	  for	  
me	  is	  really	  exciting	  as	  sustainability	  driven	  project.“	  
20	  „That’s	  a	  good	  example	  of	  how	  it	  is	  risky	  because	  people	  criticize	  …	  that	  if	  I	  personally	  want	  to	  be	  
honest	  it	  was	  absolutely	  wonderful	  when	  we	  had	  these	  days	  where	  there	  was	  no	  curriculum	  and	  
different	  teachers	  did	  very	  very	  creative	  things	  and	  it	  was	  risky	  a	  lot	  -‐	  what	  if	  OFSTED	  come	  in	  on	  that	  
day,	  would	  you	  be	  worried?	  I	  think	  probably	  when	  you	  evaluate	  we	  would	  probably	  be	  criticized.	  British	  
education	  there	  is	  a	  lot	  an	  awful	  lot	  of	  emphasis	  that	  maybe,	  you	  might	  argue,	  shouldn’t	  be.“	  



 

64	  

Held	   að	   það	   gæti	   verið	   áhætta	   fyrir	   skólastjóra,	   þú	   veist	   í	  
menntaskóla,	   í	   þessu	   landi	   að	   gera	   þetta	   sem	   stóran	   hluta	   af	  
þeirra	   vinnuáætlun	   í	   raun,	   en	   aftur	   að	   okkar	   tilviki.	   Ríkis-‐
stjórnin,	   ekki	   bara	   núverandi	   ríkisstjórn,	   ríkisstjórnir	   um	  
nokkurn	  tíma,	  hafa	  sett	  allar	  áherslur	  um	  nám	  og	  kennslu	  inn	  í	  
kennslustofu	   og	   á	   próf	   til	   að	   sýna	   að	   nemendur	   séu	   að	   taka	  
framförum	  og	  þess	  háttar	  atriði.	  Ef	  skólastjórar	  ákveða	  skyndi-‐
lega	   að	   það	   sé	   ákaflega	   mikilvægt	   að	   gera	   átak	   í	   þjálfun	   um	  
þetta	  atriði	  þá	  held	  ég	  að	  þeir	  fái	  á	  sig	  mikla	  gagnrýni,	  þú	  veist	  
ekki	   bara	   frá	   starfsfólki	   sínu	   heldur	   einnig	   frá	   stjórnvöldum.	  
Þeir	  munu	  spyrja	  hvað	  ert	  þú	  að	  gera,	  þetta	  er	  ekki	  mikilvægt.21	  	  

Rósa	  leggur	  mikið	  upp	  úr	  sköpunar-‐	  og	  frumkvöðlaþættinum	  í	  náminu	  og	  
segir:	  	  

Við	  erum	  með	  skapandi	  tónlist,	  hljóma	  og	  tónlist	  úr	  alls	  konar	  
fyrirbærum	   í	   kring	   og	   nýtum	   svo	  með	   samfélaginu.	   Við	   erum	  
með	   listljósmyndunarlínu	   þar	   sem	   þau	   eru	   að	   vinna	   með	  
umhverfinu.	   Taka	  þátt	   í	   sýningum	  eru	   frumkvöðlar	   í	   sýningar-‐
haldi.	  	  

Guðrún	   leggur	  mikla	  áherslu	  á	   lýðræði	   innan	  skólans	  og	   sem	  dæmi	  um	  
lýðræðisuppeldi	   innan	   hans	   nefnir	   hún	   fundi	   sem	   hún	   heldur	   með	  
nemendum	  á	  vorin	  þar	  sem	  þeim	  er	  boðið	  að	  koma	  með	  tillögur	  að	  betra	  
skólastarfi	  og	  gagnrýna	  skólann.	  	  

Rósa	  leggur	  mikla	  áherslu	  á	  samþættingu	  námsgreina:	  

Við	   gerðum	   áfanga	   í	   samþættingu	   á	   íslensku,	   spænsku	   og	  
listum	   og	   fjallaði	   um	   hetjusöguna	   og	   skúrkana	   sem	   voru	   þá	  
túlkaðir	  í	  myndverkum,	  sjónlist	  og	  frásögnum	  …	  við	  að	  horfa	  á	  
samþættingu	  tónlistar	  og	  myndlistar.	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
21	  „Think	  it	  might	  be	  a	  risk	  for	  head	  teacher	  you	  know	  high	  school	  in	  this	  country	  to	  make	  it	  a	  huge	  part	  
of	  their	  agenda	  really	  but	  again	  lets	  come	  back	  to	  our	  case	  the	  government	  you	  know	  actually	  the	  
government	  not	  just	  the	  present	  government.	  The	  government	  for	  a	  while	  has	  put	  all	  the	  priorities	  
about	  teaching	  and	  learning	  in	  classroom	  and	  examination	  improving	  and	  showing	  that	  students	  are	  
making	  progress	  and	  these	  sorts	  of	  things.	  If	  head	  teachers	  suddenly	  made	  it	  extremely	  important	  to	  do	  
a	  lot	  of	  training	  about	  it	  I	  think	  they	  probably	  suffer	  from	  criticism	  you	  know	  not	  just	  from	  their	  staff	  but	  
also	  maybe	  from	  governors	  they	  will	  ask	  what	  are	  you	  doing	  that	  for	  this	  is	  not	  important.“	  

Þetta	  er	   í	   samræmi	  við	  áhersluna	  Nemendur	  ættu	  að	   fá	   tækifæri	   til	   að	  
stunda	   þverfaglegt	   nám,	   takast	   á	   við	   skapandi	   hugsun,	   nýsköpun	   og	  
þátttökulýðræði.	   Síðar	   tekur	   Rósa	   fram	   ákveðna	   grundvallarbreytingu	   í	  
skipulagi	  námsins	  sem	  varða	  áfanga	  til	  stúdentsprófs.	  Hún	  segir:	  	  

…	  hjá	  okkur	  þá	  verður	  að	  taka	  þrjá	  inngangsáfanga.	  Inngang	  að	  
félagsvísindum,	   inngang	   að	   náttúruvísindum	   og	   inngang	   að	  
listum.	   Og	   inni	   í	   þessum	   áföngum	   eru	   hug-‐	   og	   félagsvísindi	  
samþætt	   en	   aðferðafræði	   þeirrar	   flóru	   er	   svona	   í	   gegnum	  
þema.	  Það	  er	  ekki	  bara	  þannig	  að	  þú	  takir	  félagsfræði	  103	  eins	  
og	  í	  gamla	  kerfinu.	  Heldur	  ferðu	  í	  áfanga	  þar	  sem	  þú	  kynnist	  að	  
það	   er	   félagsfræði,	   sálfræði,	   heimspeki,	   það	   er	   mannfræði,	  
menntunarfræði,	  það	  er	  uppeldisfræði.	  …	  

Við	   erum	   með	   annan	   áfanga	   í	   náttúruvísindum	   þar	   sem	   við	  
tvinnum	   saman	   líffræði,	   lífeðlisfræði,	   jarðfræði,	   efnafræði	   og	  
fleiri	   svona	   aðferðafræði	   náttúruvísindanna	   til	   að	   nemendur	  
viti	   hvort	   það	   sé	   þar	   sem	   þau	   eiga	   heima.	   Og	   í	   listunum	   þar	  
sem	  við	  tvinnum	  saman	  myndlist,	   tónlist	  og	   ljósmyndun.	  …	  öll	  
verða	  þau	  svo	  að	  taka	  frumkvöðlaáfangann	  og	  öll	  þurfa	  þau	  svo	  
að	   taka	   aðferðafræðiáfangann	   um	   hvernig	   við	   notum	   upp-‐
lýsingatækni	   í	  öllum	  verkum	  af	  því	  þau	  verða	  öll	   að	  vera	  með	  
fartölvu	  hérna.	  	  

Rósa	  heldur	  áfram	  og	  segir:	  	  

Nemendur	  þurfa	  líka	  að	  læra	  frumkvæði	  og	  samþættingu.	  …	  við	  
samþættum	  þetta	  að	  þú	  nýtir	  hugmyndir	  af	  svæðinu.	  Við	  fáum	  
mikið	   af	   frumkvöðlum	   af	   svæðinu	   til	   að	   koma	   inn,	   nýta	   hug-‐
myndir	  og	  skoða	  hvað	  þú	  getur	  gert	  sjálfur	  í	  samfélaginu.	  	  

Mikil	  skólaþróunarvinna	  hefur	  átt	  sér	  stað	  hjá	  þátttökuskólunum	  og	  allar	  
áherslur	   varðandi	   endurskipulagningu	   á	   námsbrautum,	   lýðræði,	   ábyrgð,	  
þverfaglegt	   nám	   og	   frumkvöðlastarfsemi	   koma	   sterkt	   fram.	   Þetta	   er	   þó	  
mismikið	  eftir	  skólunum.	  Breyttir	  kennsluhættir	  eru	  áberandi	  og	  sérstaklega	  
þessi	  nálgun	  að	  nemendur	  og	  kennarar	  vinni	  í	  auknum	  mæli	  hlið	  við	  hlið	  og	  
nýjar	   áherslur	   í	   áföngum.	   Skólarnir	   virðast	   vilja	   fara	   hraðar	   í	   þessari	  
þróunarvinnu	  en	  þeir	  gera.	  	  

Íslenskir	  skólar	  nefna	  töf	  á	  framkvæmd	  laga	  um	  framhaldsskóla	  frá	  2008	  
sem	   þröskuld	   og	   KEVICC	   nefnir	   OFSTED	   og	   bresk	   stjórnvöld.	   Breska	  

menntamálaráðuneytið	   gaf	   út	   aðgerðaráætlun	   (Department	   for	   education	  
and	   skills,	   2005)	   til	   að	   efla	  menntun	   til	   sjálfbærrar	   þróunar	   og	   þar	   kemur	  
fram	  að	  OFSTED	  segi	  að	  í	  Bretlandi	  séu	  einhver	  bestu	  dæmin	  í	  heiminum	  um	  
sjálfbæra	   skóla	   (Department	   for	   education	  and	   skills,	   2005,	  bls.	   8)	  og	  ekki	  
alveg	  ljóst	  hvers	  vegna	  þeirra	  áherslur	  hafa	  ekki	  náð	  inn	  í	  KEVICC-‐skólann	  né	  
af	  hverju	  OFSTED	  innleiðir	  ekki	  áherslurnar	  í	  sitt	  ytra	  mat	  á	  skólastarfi.	  

5.5.5 Endurmenntun	  

Ég	  ræddi	  við	  viðmælendur	  um	  tækifæri	  til	  endurmenntunar	  og	  hvernig	  þau	  
væru	   nýtt,	   þá	   aðallega	   út	   frá	  menntun	   til	   sjálfbærrar	   þróunar.	   Rósa	   segir	  
endurmenntun	  vera	  hluta	  af	  starfi	  kennara	  og	  þeir	  nýti	  hana	  vel.	  Varðandi	  
menntun	  til	  sjálfbærrar	  þróunar	  nefnir	  hún	  fyrirlestur	  sem	  átti	  að	  fjalla	  um	  
sjálfbærni	  en	  „hann	  talaði	  bara	  um	  endurnýtingu	  ...	  þannig	  að	  það	  hjálpaði	  
okkur	  ekkert	  með	  hugtakið“.	  	  

Guðrún	  segir	  kennara	  fara	  í	  endurmenntun	  almennt	  en	  ekki	  sérstaklega	  
fyrir	  menntun	  til	  sjálfbærrar	  þróunar.	  „Við	  gerum	  það	  auðvitað	  almennt	  en	  
ég	  get	  ekki	  sagt	  að	  við	  höfum	  gert	  það	  sérstaklega	  fyrir	  þetta.“	  Það	  liggur	  þó	  
fyrir	   að	   taka	   á	   þessu	   í	   gegnum	   innri	   vinnu	   í	   skólanum.	   Guðrún	   segir:	   „En	  
aftur	  á	  móti	  vorum	  við	  að	  reyna	  að	  koma	  á	  svona	  sjálfbærnihópi	  kennara.“	  
Sá	   hópur	   þarf	   að	   setja	   sig	   vel	   inn	   í	   þessi	   mál	   og	   draga	   fram	   hvar	  
grunnþátturinn	  sjálfbærni	  í	  aðalnámskrá	  kemur	  fram.	  	  

Eiríkur	   er	   á	   því	   að	   það	   þurfi	   að	   leggja	   meiri	   áherslu	   á	   endurmenntun	  
skólafólks	  og	  segir:	  „Mér	  finnst	  að	  það	  eigi	  að	  fara	  að	  höfða	  meira	  til	   fólks	  
og	  ábyrgðar	  fólks.“	  

Ein	   af	   áherslunum	   sem	  koma	   fram	  hjá	  UNESCO	  og	   líka	  hér	   á	   Íslandi	   er	  
endurmenntun	  og	  að	  efla	  þurfi	  menntun	  almennings.	  Nám	  er	  ekki	  eingöngu	  
formlegt	   heldur	   getur	   það	   líka	   verið	   óformlegt.	   Skólarnir	   sinna	   almennt	  
endurmenntun	   en	   ekki	   sérstaklega	   út	   frá	   hugmyndum	   um	   menntun	   til	  
sjálfbærrar	  þróunar.	  Þeir	  nýta	   líka	   lítið	  þann	  möguleika	  sem	  menntastefna	  
Evrópusambandsins	  býður	  upp	  á.	  

5.5.6 Umræður	  um	  námskrár	  

Þegar	   ég	   ræddi	   við	   íslensku	   viðmælendurna	   um	   menntun	   til	   sjálfbærrar	  
þróunar	   og	   áratug	   Sameinuðu	   þjóðanna	   nefndu	   þeir	   gjarnan	   nýja	  
Aðalnámskrá	   framhaldsskóla.	   Eðlilega	   hafa	   grunnþættir	  menntunar	   komið	  
til	  tals	  í	  stefnumótun	  og	  skipulagi	  náms	  og	  ákveðnar	  hugmyndir	  komu	  fram	  
um	   framkvæmd	   og	   útfærslur	   í	   skólastarfinu	   varðandi	   grunnþáttinn	  
sjálfbærni.	  Guðrún	  segir:	  

…	  ég	  held	  að	  þessi	  grunnþáttur	  sé	  erfiðastur.	  Nú	  stendur	   fyrir	  
dyrum	   að	   koma	   brautunum	   okkar	   inn	   í	   gagnagrunninn	   sem	  
ráðuneytið	   er	   búið	   að	   búa	   til.	   ….	   Og	   þar	   þurfum	   við	   að	   gera	  
grein	  fyrir	  hvar	  hver	  grunnþáttur	  kemur	  fram	  í	  náminu	  á	  braut-‐
unum.	  …	  

Guðrún	   segist	   vilja	   hafa	   starfandi	   hópa	   innan	   skólans	   þar	   sem	   kæmu	  
saman	  fulltrúar	  frá	  öllum	  sviðum	  skólans	  sem	  hefðu	  það	  hlutverk	  að	  vinna	  
við	  að	  gera	  sjálfbærni	  sýnilega	   í	  skólanum.	  Hún	  hefur	  ákveðnar	  hugmyndir	  
um	  starf	  þessa	  hóps:	  

…	  hittist	   hálfsmánaðarlega	   eða	  mánaðarlega	  og	   fari	   í	   gegnum	  
það	   hvar	   erum	   við	   að	   sinna	   sjálfbærninni	   í	   skólanum.	   Og	   þá	  
vorum	   við	   jafnvel	   að	   hugsa	   bæði	   með	   umgengnina	   okkar	  
sjálfra,	  nemenda	  og	   í	  náminu. … taka	  þann	  þáttinn	  með	   líka	   í	  
hvaða	  áföngum	  erum	  viða	  að	  sinna	  þessu,	  hvar	  sést	  þetta.	  	  

Þetta	  gæti	  verið	  fær	  leið	  til	  að	  draga	  fram	  hvar	  grunnþátturinn	  sjálfbærni	  
birtist	  í	  skólastarfinu	  í	  heild	  og	  í	  einstökum	  áföngum.	  

Í	   viðtölunum	   í	   Totnes	   kom	   fram	   að	   skólinn	   gerir	   mun	   meira	   í	   sínu	  
skólastarfi	  en	  opinber	  námskrá	  ætlast	  til.	  Þetta	  á	  við	  um	  verkefni	  nemenda,	  
framboð	  á	  áföngum	  og	  ábyrgð	  þeirra	  á	  eigin	  námi.	  Ellen	  tekur	  fram	  að	  þetta	  
sé	  ekki	  nægilega	  sýnilegt	  í	  námskránni.	  „En	  ég	  held	  að	  næsta	  stig	  sé	  að	  gera	  
þetta	  skýrara	  í	  námskránni	  okkar,	  hvernig	  og	  hvað	  við	  erum	  að	  gera,	  hvernig	  
við	  störfum	  í	  skólanum,	  efla	  sjálfbæra	  framtíð.“22	  	  

Það	  kemur	  einnig	  fram	  í	  KVEICC	  að	  ástæðan	  er	  sú	  að	  það	  geti	  verið	  erfitt	  
þar	  sem	  OFSTED	  (sjá	  nánar	  um	  stefnu	  skólans,	  kafli	  4.2.1)	  metur	  skóla	  meira	  
eða	  minna	  eftir	  árangri	  í	  bóklegum	  greinum.	  Ég	  hef	  sjálf	  ekki	  kynni	  af	  starfi	  
OFSTED	   en	   bresku	   viðmælendurnir	   gáfu	   til	   kynna	   að	   starfsaðferðir	   þeirra	  
tækju	   ekki	   mið	   af	   breyttum	   kennsluháttum	   og	   að	   það	   sýndi	   sig	   í	   þeirra	  
skólanámskrá.	  Ellen	  heldur	  áfram	  og	  segir:	  

En	   að	   mínu	   mati	   er	   mjög	   erfitt	   að	   gera	   þetta	   sem	   hluta	   af	  
námskrá.	   Þú	   getur,	   ég	   meina	   þú	   getur	   hugsað	   um	   skóla	   á	  
skapandi	   hátt,	   til	   dæmis	   það	   sem	   við	   erum	   að	   gera	   í	  
augnablikinu	  og	  sett	  það	  í	  námskrá.	  ...	  Og	  við	  gerum	  betur	  en	  í	  
námskrá,	   það	   er	   óvenjulegt.	   Virkilega,	   virkilega	   óvenjulegt,	   ég	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
22	  „But	  I	  think	  the	  next	  stage	  is	  to	  making	  it	  more	  explicit	  how	  and	  what	  we	  are	  doing	  here	  across	  the	  
curriculum,	  the	  way	  we	  operate	  the	  school,	  promoting	  a	  sustainable	  future.“	  

veit	  ekki	  um	  annan	  skóla	  sem	  er	  að	  gera	  eitthvað	  svona.	  ...	  Ég	  
meina	  við	   lítum	   í	   kringum	  okkur,	   en	  þegar	  það	  er	   svona	  mikil	  
áhersla	  hjá	  núverandi	   ríkisstjórn	  á	  mjög	  hefðbundið	  nám,	  þeir	  
hafa	   ekki	   innileitt	   loftslagsbreytingar	   í	   nýrri	   námskrá.	   ...	   við	  
þurfum	  að	  vekja	  athygli	  fólks	  í	  skólum	  á	  þessum	  samtökum23.	  

Kevin	  tók	  frekar	  sterkt	  til	  orða,	  þar	  sem	  hann	  upplifir	  mikið	  skilningsleysi	  
breskra	  yfirvalda	  á	  mikilvægi	  menntunar	  til	  sjálfbærrar	  þróunar,	  þegar	  hann	  
segir:	  „Það	  er	  ekki,	  það	  er	  ekki	  á	  dagskrá	  og	  ég	  er	  viss	  um	  að	  ef	  þú	  talar	  við	  
stjórnmálamenn	  að	  þeir	  myndu	  halda	  öðru	   fram.“24	  Þegar	  ég	  spurði	  nánar	  
út	  í	  útbreiðslu	  á	  hugmyndum	  um	  sjálfbæra	  þróun	  kom	  fram	  að	  hún	  ætti	  sér	  
stað	   frekar	   í	   nærsamfélaginu	   heldur	   en	   sem	   markmiðssetning	   frá	   hinu	  
opinbera.	  

Allir	   skólarnir	   glíma	   við	   það	   að	   koma	   breyttum	   kennsluháttum	   og	  
sjálfbærri	   þróun	   í	   skólastarfi	   inn	   í	   sínar	   skólanámskrár	  en	  hafa	  ekki	   fundið	  
leiðir	  til	  þess	  enn	  sem	  komið	  er.	  Skólarnir	  virðast	  vera	  að	  vinna	  í	  menntun	  til	  
sjálfbærrar	  þróunar	  út	  fyrir	  hefðbundna	  skólanámskrá	  þeirra.	  	  

5.5.7 Samfélag	  	  

Í	   viðtölunum	  komu	   fram	  ákveðin	   sjónarmið	   tengd	  sjálfbærni	  og	   samfélagi.	  
Eiríkur	  tengir	  saman	  samfélag	  og	  hagkerfi	  og	  segir:	  „...	  mér	  finnst	  í	  raun	  og	  
veru	  hagrænir	   þættir	   líka	   bara	   vera	   félagslegir	   þættir.“	   Síðan	  dregur	   hann	  
upp	   frekar	   dökka	   heimsmynd	   þegar	   rætt	   er	   um	   neyslusamfélagið	   eins	   og	  
það	  er	  í	  dag:	  

En	  það	  er	  svona	  miklar	   líkur	  á	  því	  að	  við	  hröpum	  mikið	  niður	  í	  
efnahagslegum	  gæðum	  ef	  við	  hegðum	  okkur	  svona	  áfram.	  Það	  
er	  það	  sem	  mér	  finnst	  að	  verði	  að	  leggja	  meiri	  áherslu	  á.	  Þetta	  
snýst	   um	   samfélagsmál.	   Við	   eyðum	   ekki	   hnettinum	   endilega,	  
það	  getur	  svo	  sem	  verið,	  það	  hefur	  ekki	  gerst	  hingað	  til	  og	  fólk	  
einhvern	   veginn	   trúir	   því	   ekki	   og	   lokar	   á	  það,	   en	  þetta	   er	   svo	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
23	  „But	  my	  opinion	  therefore	  is,	  it	  makes	  it	  very	  difficult	  to	  make	  it	  part	  of	  the	  curriculum.	  You	  can	  I	  
mean	  you	  can	  think	  of	  schools	  creatively	  for	  example	  what	  we	  are	  doing	  at	  the	  moment	  and	  put	  it	  in	  the	  
curriculum.	  …	  And	  we	  do	  better	  than	  the	  curriculum	  it	  is	  unusual.	  Really,	  really	  unusual	  I	  have	  not	  
known	  of	  another	  school	  doing	  something	  like	  that.	  …	  I	  mean	  we	  do	  look	  outwards,	  however	  when	  
there	  is	  such	  a	  focus	  from	  the	  current	  government	  on	  other	  things,	  a	  very	  traditional	  curriculum	  they	  
have	  not	  included	  climate	  change	  in	  the	  new	  curriculum.	  …	  then	  to	  some	  extend	  we	  do	  need	  people	  to	  
raise	  awareness	  in	  schools	  in	  these	  organizations.“	  	  
24	  „It	  is	  not,	  it	  is	  not	  on	  the	  agenda	  hardly	  at	  all	  and	  I´m	  sure	  if	  you	  speak	  to	  politicians	  they	  would	  argue	  
the	  other	  way.“	  

raunverulegt	  ef	  þú	  hegðar	  þér	  svona	  þá	  veistu	  að	  þú	  færð	  það	  í	  
hausinn.	  

Eiríkur	   telur	   að	   ekki	   sé	   hægt	   að	   kenna	   bara	   fortíðinni	   um	   það	   hvernig	  
komið	   er	   í	   málefnum	   varðandi	   sjálfbæra	   þróun	   heldur	   líka	   því	   hvernig	  
nútíminn	  tekur	  á	  málunum.	  Eiríkur	  leggur	  áherslu	  á	  að	  í	  menntun	  ungmenna	  
eigi	  nemandinn	  að	  horfa	  meira	  inn	  á	  við	  og	  skoða	  sjálfan	  sig	  sem	  áhrifavald.	  
Eiríkur	  segir:	  

Þetta	   er	   fyrst	   og	   fremst	   félagslegt,	   þetta	   snýst	   um	   hvernig	  
framtíð	  viljum	  við	  sem	  þjóð	  og	  sem	  manneskjur,	  hvernig	  sjáum	  
við	   hana?	   Það	   eru	   okkar	   áhrif	   á	   umhverfið	   og	   við	   verðum	   að	  
horfa	  á	  þessi	  samskipti	  okkar	  við	  umhverfið.	  

Hér	   kemur	   fram	   sjónarmið	   þar	   sem	   áherslur	   um	   efnahag,	   samfélag	   og	  
umhverfi	   eru	   ein	   heild.	   Einnig	   það	   að	   nemendur	   fái	   að	   velta	   fyrir	   sér	   í	  
hvernig	  heimi	  þeir	  vilja	  búa.	  Þessi	  atriði	  koma	  ekki	  fram	  í	  stefnum	  skólanna	  
en	   eru	   ein	   af	   áherslunum	   í	   menntun	   til	   sjálfbærrar	   þróunar.	   Eiríkur	   telur	  
einnig	  mikilvægt	  að	  til	  staðar	  sé	  tenging	  við	  umhverfið	  og	  virðing	  gagnvart	  
því	   sem	   og	   undirstaða	   fyrir	   frekari	   skilning	   í	   hefðbundnum	   námsgreinum.	  
Eiríkur	  segir:	  	  

Það	  er	  hægt	  að	   læra	  alls	  konar	   raunvísindi	  og	  það	  er	  hægt	  að	  
læra	  eitt	  og	  annað	  en	  ef	  þetta	  er	  ekki	  þá	  er	  held	  ég	  að	  ekki	  sé	  
fullkominn	   skilningur	   á	   umhverfismálunum.	   Ef	   þú	   hefur	   ekki	  
þessa	  tengingu.	  	  

Ellen	   nefnir	   svipaðar	   áherslur	   sem	   einnig	   endurspegla	   samvinnu-‐
félagshugsunina	   í	  Totnes.	  Hún	  segir:	  „Ég	  held	  að	  það	  sem	  við	  gerum	  þegar	  
við	  vinnum	  saman	   í	  umhverfismálum	  tengi	   fólk	   saman,	   samfélagið	  sem	  og	  
samfélagsleg	   verkefni.“25	   Eiríkur	   segir	   samfélagsvíddina	   skorta	   hér	   á	   landi:	  
„Það	   vantar	   algjörlega	   inn	   í	   þessa	   samfélagslegu	   vídd,	   finnst	  mér	   hérna	   á	  
Íslandi.“	  	  

Ég	   spurði	   viðmælendur	   um	   tengsl	   við	   nærsamfélagið,	   fyrirtæki,	  
félagasamtök	   og	   stofnanir	   og	   svör	   þeirra	   voru	   ólík.	   Kevin	   segir:	   „Í	   augna-‐
blikinu	   er	   það	   ekki	  mikið,	   við	   höfum	  nokkra	   tengingu	   við	   Transition	   Town	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
25	  „I	  think,	  the	  kind	  of	  things	  that	  we	  do	  when	  we	  work	  together	  on	  environmental	  issues	  brings	  people	  
together,	  community	  as	  well	  and	  community	  activities.“	  

Totnes	   sem	   er	   einn	   af	   samstarfsaðilum	   okkar.“26	   Rósa	   segir	   tengslin	   vera	  
mikil:	   „Við	   fáum	  mikið	   af	   frumkvöðlum	   af	   svæðinu	   til	   að	   koma	   inn,	   nýta	  
hugmyndir	  og	  skoða	  hvað	  þú	  getur	  gert	  sjálfur	  í	  samfélaginu.	  …	  bæði	  kemur	  
mikið	  af	   fólki	   í	  heimsókn	  og	  þau	  fara	  víða.“	  Edda	  segir	  þetta	  þegar	  ég	  spyr	  
hana	  um	  þessi	  tengsl:	  

Nei,	  ekki	  hérna	   í	  kring,	  við	  erum	   í	   samstarfi	  við	  Lýðheilsustöð,	  
mikið	  í	  samvinnu	  þar.	  Og	  það	  þróunarverkefni	  fer	  bara	  í	  gegn-‐
um	   landlækni.	  En	  það	  hefði	  mátt	  vera	  meira	   í	   gegnum	  heilsu-‐
gæslu	  hér.	  Það	  hefur	  ekki	  verið	  nema	  bara	  skólalæknir	  sem	  við	  
getum	   bent	   á	   en	   í	   sambandi	   við	   heilsugæsluna	   og	   annað	   eru	  
litlar	  tengingar	  og	  þar	  eru	  bara	  fjárhagsvandræði.	  

Þetta	   samstarf	   við	   Lýðheilsustöð	   sem	   hún	   nefnir	   er	   verkefnið	   Heilsu-‐
eflandi	   framhaldsskóli	   og	   segir	   hún	   það	   hafa	   heppnast	   vel:	   „Heilsueflandi	  
skóli	  er	  verkefni	  sem	  ég	  held	  að	  sé	  að	  heppnast	  mjög	  vel	  hjá	  okkur.“	  Edda	  
bætir	   síðan	   við:	   „Við	   förum	   alltaf	   með	   þau	   í	   skógræktina,	   það	   er	   uppi	   í	  
Krýsuvík	  sem	  er	  svona	  samvinnuverkefni.	  Það	  er	  í	  gegnum	  lífsleiknina	  og	  er	  
alltaf	  á	  hverju	  ári.	  Við	  erum	  með	  reit	  þar	  til	  að	  rækta	  upp.“	  Hér	  er	  tækifæri	  
fyrir	  nemendur	  til	  frekara	  náms	  og	  rannsókna.	  

Hvað	  varðar	  vellíðan	  telur	  Edda	  að	  foreldrar	  þurfi	  að	  vera	  meira	  vakandi	  
yfir	  velferð	  barna	  sinna.	  Hún	  segir:	  	  

Umsjónin	   verður	   alltaf	   erfiðari	   þegar	   nemendur	   verða	   eldri.	  
Það	  er	  svolítið	  viðloðandi	  framhaldsskólann	  að	  þau	  áttu	  svolítið	  
að	  sjá	  um	  sig	  sjálf.	  Og	  þar	  erum	  við	  líka	  búin	  að	  vera	  að	  breyta	  
þróuninni	  bæði	  gagnvart	  foreldrum	  og	  viðhorfinu	  almennt.	  Að	  
fá	   fólk	   til	   að	   sjá	   að	   þau	   þurfa	   umönnun	   áfram.	   Við	   eigum	   að	  
reyna	  að	  berjast	  með	  þau	   til	  18	  ára	  aldurs	   lágmark	  miðað	  við	  
breyttan	  sjálfræðisaldur.	  Og	  þar	  með	  þurfum	  við	  að	  halda	  for-‐
eldrum	  inni	  í	  því	  samstarfi	  og	  erum	  með	  foreldrafélag	  til	  þess.	  	  

Hún	  telur	  einnig	  að	  verkefnið	  Heilsueflandi	  skóli	  hafi	  hliðar	  sem	  fólk	  átti	  
sig	  ekki	  strax	  á	  að	  séu	  gefandi.	  Edda	  segir:	  

En	  margt	   af	   því	   sem	   við	   höfum	   verið	   að	   gera	   ýtir	   undir	   bara	  
vellíðan	   í	   skólanum	   og	   ég	   tel	   að	   þetta	   hafi	   þjappað	   okkur	   að	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
26	  „At	  the	  moment	  it	  is	  not	  huge,	  we	  have	  some	  connection	  Transition	  Town	  Totnes	  are	  one	  of	  our	  
partners.“	  

einhverju	   leyti	   saman	  þó	  að	  margir	   tengi	  það	  ekki	  beint	   verk-‐
efninu	  fyrr	  en	  eftir	  á.	  Að	  það	  sé	  verkefninu	  að	  þakka	  að	  þetta	  
breyttist.	  

Rósa	  nefnir	  sálfræðiáfanga	  sem	  leið	  að	  aukinni	  vellíðan:	  

Svo	  er	  mjög	  spennandi	  áfangi	  sem	  er	   jákvæð	  sálfræði.	  Yfirleitt	  
taka	  menn	  svona	  efri	  áfanga	  og	  kenna	  afbrotasálfræði	  sem	  ég	  
hef	  aldrei	  skilið.	  En	  við	  tökum	  hins	  vega	  jákvæða	  sálfræði	  sem	  
er	  að	  skoða	  hvaða	  aðferðum	  getur	  þú	  beitt	   til	  að	  vera	  glaðari	  
og	  líða	  betur.	  Þetta	  er	  jafn	  merkileg	  sálfræði	  og	  praktískari.	  

Guðrún	  nefnir	  einnig	  heimspeki	  og	  mikinn	  áhuga	  nemenda	  á	  henni.	  „Og	  
svo	  er	  hér	  mjög	  öflugur	  heimspekikennari	  sem	  er	  búin	  að	  byggja	  upp	  marga	  
áfanga	  í	  heimspeki	  sem	  þau	  hrúgast	  í.“	  	  

Edda	  nefnir	  afrekssvið	  fyrir	  nemendur	  sem	  stunda	  íþróttir	  gefst	  kostur	  á	  
að	  skrá	  sig	   í.	  Skólinn	  bíður	  upp	  á	  þetta	  til	  að	  koma	  til	  móts	  við	  afreksfólk	   í	  
íþróttum	  og	  sýna	  þeim	  og	  aðstæðum	  þeirra	  tillitsemi.	  Edda	  segir:	  	  

Og	  síðan	  er	  þetta	  metið	  inn	  í	  stúdentsprófið	  ...	  Það	  er	  verið	  að	  
reyna	  að	  halda	  þeim	  í	  þessu.	  Þau	  eru	  svo	  mörg	  sem	  flosna	  upp	  
þegar	  þau	  byrja	  í	  framhaldsskóla,	  ...	  og	  þetta	  ýtir	  undir	  að	  þau	  
æfi	  lengur.	  	  

Tillit	   er	   tekið	   til	   vellíðunar	   nemenda	   á	   fleiri	   sviðum.	   Rósu	   finnst	   þetta	  
atriði	  mikilvægt	  og	  segir:	  

Allt	   það	   sem	   þú	   sérð	   hér	   á	   ganginum	   endurspeglar	   þann	  
menningarbrag	   sem	   við	   viljum	   hafa,	   að	   það	   sé	  mikið	   listrænt	  
áreiti	  og	  að	  skólinn	  sé	  næstum	  því	  eins	  og	  stássstofa.	  Eins	  og	  þú	  
sérð	   eru	   hér	   allskonar	   verk.	   …	   Sérðu,	   stólarnir	   eru	   þannig	   að	  
nemendur	  geta	  hreyft	  sig	  á	  þeim	  þannig	  að	  þeir	  sem	  eru	  með	  
athyglisbrest	  líður	  betur	  ef	  þau	  geta	  hreyft	  sig.	  

En	   þetta	   viðhorf	   snýr	   ekki	   bara	   að	   nemendum.	   Rósa	   segir:	   „Og	   síðan	  
höfum	  við	  verið	  að	  vinna	  í	  hljóðvist.	  Að	  kennarar	  hafi	  starfsumhverfi	  sem	  er	  
bærilegt.“	   Ellen	   telur	   andrúmsloftið	   innan	   skólans	  mikilvægt	   og	   lýsir	   sam-‐
skiptum	  starfsfólks	  og	  nemenda	  með	  eftirfarandi	  hætti:	  

Ég	  held	  að	  það	  sem	  fólk	  segir	  er	  að	  skólinn	  sé	  afslappaður	  en	  
hann	   er	   það	   ekki,	   en	   við	   sjálf	   erum	   afslöppuð.	   Samskipti	  
nemenda	  og	  starfsfólks	  eru	   í	  heild	  mjög,	  mjög	  góð.	  Og	  það	  er	  
þess	   vegna	   sem	   skólinn	   sýnist	   afslappaður.	   Þess	   vegna	   virðist	  
skólinn	  afslappaður,	  við	  erum	  ekki	  hávær	  skóli.27	   	  

Kevin	   tekur	   undir	   þetta	   og	   segir:	   „Eitt	   af	   því	   jákvæða	   sem	   kemur	   frá	  
nemendum	  eru	  þessi	  tengsl	  sem	  þeir	  hafa	  við	  kennarana.	  Það	  er	  staðreynd	  
að	  þeir	   eru	   í	   raun	   vingjarnlegir	   og	   auðvelt	   að	  nálgast.“28	   Í	   umræðunni	   um	  
þennan	   skólabrag	   og	   vinnu	   nemenda	   nefnir	   Kevin	   sína	   framtíðarsýn	   og	  
segir:	  „Koma	  því	  áfram.	  Koma	  áfram	  ástríðunni	  ef	  ég	  má	  orða	  það	  þannig,	  
það	  vekur	  áhuga	  minn.“29	  	  

Þetta	  er	  í	  samræmi	  við	  áhersluna	  Nám	  á	  ekki	  endilega	  að	  leggja	  áherslu	  
á	   einstaklinginn	   sjálfan	   heldur	   samstarf	   og	   hugtök,	   svo	   sem	   réttlæti,	  
jafnrétti,	  mannréttindi,	  umburðarlyndi,	  heilbrigði	  og	  félagslega	  velferð.	  

Vellíðan	   í	  nærsamfélagi	   leysir	  ýmsan	  vanda	  sem	  snýr	  að	  nemendum	  og	  
viðmælendur	   leggja	   áherslu	   á	   vellíðan	   í	   skólanum,	   hljóðvist,	   næringu	   og	  
eftirfylgni	   foreldra.	   Jákvæð	   tengsl	   við	   kennara	   og	   gagnkvæm	   virðing	   eru	  
mikilvæg	   og	   stuðningur	   við	   nemendur	   um	   að	   taka	   ákvarðanir	   byggðar	   á	  
eigin	  velferð.	  Þetta	  snýr	  að	  því	  að	  mynda	  jákvæðan	  skólabrag	  og	  menningu	  
og	   tengist	   áherslum	   um	   jafnrétti,	   réttlæti	   og	   lýðræði.	   Upplýsingatækni	   er	  
almennt	   notuð	   innan	   þátttökuskólanna	   og	   í	   tveimur	   skólum	   verða	  
nemendur	  að	  vera	  með	  fartölvu.	  	  

5.5.8 Samfélag	  og	  siðferði	  

Ég	  spurði	  viðmælendur	  hvort	  nemendur	   fengju	  að	  takast	  á	  við	  siðferðisleg	  
vandamál	  í	  námi	  sínu	  tengt	  sjálfbærri	  þróun.	  Ég	  nefndi	  sem	  dæmi	  umfjöllun	  
um	   dýr	   í	   útrýmingarhættu	   eða	   að	   nemendur	   fengju	   tækifæri	   til	   að	   skoða	  
markaðssetningu	   á	   vörum	   fyrir	   þeirra	   aldurshóp.	   Rósa	   svarar	   þessu	   af-‐
dráttarlaust:	   „Siðferðin	   er	   eins	   og	   sjálfbærnin,	   hún	   gengur	   í	   gegnum	   alla	  
þætti.“	  	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
27	  „I	  think	  what	  people	  say	  is	  the	  school	  is	  relaxed	  but	  it	  is	  not,	  but	  we	  are	  eased	  to	  ourselves.	  The	  
students	  and	  the	  staff	  their,	  relationships	  are	  in	  whole	  are	  very,	  very	  good.	  And	  that´s	  why	  it	  looks	  easy.	  
That´s	  why	  we	  don´t	  make	  it	  look	  difficult	  we	  are	  not	  a	  shouty	  school.“	  
28	  „One	  of	  the	  positive	  things	  come	  from	  students	  I	  think	  is	  the	  relationship	  they	  have	  with	  their	  
teachers.	  Is	  that	  fact	  that	  they	  actually	  stuff	  of	  friendly	  and	  approachable.“	  
29	  „Passing	  it	  on.	  Passing	  on	  the	  love,	  so	  to	  speak.	  Which	  generally	  does	  quite	  excite	  me.“	  

Almennt	  eru	   viðmælendur	  mjög	  meðvitaðir	  um	  siðferði	  og	  nefna	   ýmsa	  
áfanga	  þar	  sem	  það	  er	  tekið	  fyrir.	  Guðrún	  segir:	  „Þessi	  erfiðu	  mál	  eru	  mörg	  
tekin	   fyrir	   í	   umhverfisfræðinni.	  …	  hér	  er	  mjög	  öflugur	  heimspekikennari	  …	  
og	  þar	  er	  verið	  að	  takast	  á	  við	  alls	  konar	  erfið	  mál.“	  Eiríkur	  er	  á	  þeirri	  skoðun	  
að	  siðferðið	  sé	  þverfaglegt	  og	  að	  ekki	  sé	  hægt	  að	  ræða	  um	  einn	  afmarkaðan	  
þátt	  sjálfbærrar	  þróunar	  og	  lýsir	  skoðun	  sinni	  þannig:	  „…	  já,	  og	  náttúrulega	  
hérna	   ofveiði	   og	   landnýtingu,	   þú	   veist,	   það	   er	   ekki	   hægt	   að	   fara	   inn	   á	  
eitthvað,	  þetta	  tengist	  all	  mjög	  mikið	  og	  þess	  vegna	  er	  þetta	  þverfaglegt.“	  

KEVICC-‐skólinn	   hefur	   það	   fyrirkomulag	   að	   hver	   nemandi	   hefur	   leið-‐
beinanda	   (e.	   tutor)	   sem	   er	   kennari	   innan	   skólans.	   Þeir	   hafa	   verið	   að	   efla	  
hlutverk	   leiðbeinandans	  og	  nefna	   í	   svörum	  sínum	  að	  siðferði	   sé	  eitt	  af	  því	  
sem	  hann	  taki	  á.	  Ellen	  segir:	  	  

Það	   eru	   einkatímar	   sem	   ná	   yfir	   fjölda	   af	   þess	   háttar	   atriðum	  
sem	  þú	   veist	   tengjast	   sérkennara	  þeirra.	  Áður	   fyrr	   unnum	  við	  
þetta	  aðskilið	  eins	  og	   í	   kennslustund	  en	  nú	   í	   auknum	  mæli	   er	  
þetta	  orðið	  hluti	  af	  starfi	  kennara.30	  	  

Þar	   sem	   neysla	   einstaklinga	   er	   stór	   hluti	   af	   viðfangsefni	  menntunar	   til	  
sjálfbærrar	  þróunar	   spurði	  ég	  hvort	  nemendur	   fengju	   tækifæri	   til	   að	   líta	  á	  
sig	  sem	  markhóp	  fyrir	  framleiðendur.	  Guðrún	  segir	  svo	  vera:	  „Og	  hérna,	  ég	  
veit	  að	  þetta	  var	  til	  umræðu	  í	   fleiri	  en	  einum	  áfanga,	  hvað	  allir	  ættu	  mikið	  
og	  hvernig	  markaðurinn	  er,	  hvernig	  hann	  hefur	  áhrif	  á	  okkur,	  af	  hverju	  þurfa	  
allir	  að	  kaupa	  sér	  svona?“	  Edda	  segir	  að	  þetta	  sé	  bundið	  við	  ákveðna	  áfanga:	  

…	   eins	   og	   innan	   sálfræðinnar,	   þar	   erum	   við	   með	   kúrsa	   sem	  
byggja	  á	  auglýsingamöppum	  þar	  sem	  þau	  eiga	  að	  kryfja	  og	  slíkt,	  
sýna	  fram	  á	  hvað	  er	  blekking,	  hvernig	  er	  farið	  inn	  á	  sálfræðina	  
að	   hafa	   nammið	   við	   kassann	   og	   svo	   framvegis	   þannig	   að	   þau	  
átti	  sig	  á	  hvernig	  auglýsingaþjóðfélagið	  hefur	  áhrif	  á	  þau.	  

Ellen	  vitnaði	  í	  opinbert	  skjal	  frá	  breska	  menntamálaráðuneytinu	  þar	  sem	  
skólum	  er	  uppálagt	  að	  hafa	  í	  huga	  varðandi	  skipulag	  náms	  að	  efla	  andlegan,	  
siðferðislegan,	   félags-‐	   og	   menningarlegan	   þroska	   nemenda	   og	   stuðla	   að	  
persónulegri,	   félagslegri	   menntun	   ásamt	   skyldum	   sem	   ríkisborgari.	   Ellen	  
segir:	  	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
30	  „There	  is	  a	  tutorial	  program	  that	  covers	  a	  range	  of	  those	  kind	  of	  activities	  which	  is	  you	  know	  pertinent	  
to	  their	  particularities.	  Increasingly	  we	  used	  to	  do	  it	  discretely	  as	  a	  lesson	  and	  increasingly	  that’s	  become	  
broader	  part	  of	  tutors.“	  

…	   nú	   er	   það	   SMSC	   (Spiritual	   moral,	   social	   and	   cultural	   edu-‐
cation)	   og	   það	   er	   stórt	   svið.	   Hugmyndin	   er	   að	   við	   eigum	   að	  
nota	  hvert	  tækifæri	  sem	  við	  getum	  til	  að	  tryggja	  að	  nemendur	  
taki	  þátt	   í	  andlegri	  þróun,	  menningarlega,	  þvermenningarlega,	  
siðferðilega	   og	   að	   við	   erum	   að	   kenna	   þeim	   góða	   hegðun,	  
siðfræði	   og	   félagsfærni.	   Þeir	   munu	   sjá,	   þegar	   skólinn	   verður	  
skoðaður,	   sem	   verður	   fljótlega,	   í	   hverri	   einastu	   kennslustund	  
munu	  þeir	  vera	  að	  horfa	  á	  það	  tækifæri	  sem	  kennararnir	  nota	  
til	   að	   tengja	   það	   sem	   þeir	   eru	   að	   læra	   inná	   eitt	   eða	   fleiri	   af	  
þessum	   sviðum.	  Og	   líka	   hvað	   er	   kennarinn	   að	   gera	   til	   að	   láta	  
nemendur	  taka	  þátt	  og	  að	  vinna	  á	  mismunandi	  vegu	  saman	  til	  
að	  stuðla	  að	  félagslegri	  þróun.31	  

Ellen	   er	   meðvituð	   um	   að	   OFSTED	   skoðar	   þessi	   atriði	   þegar	   skólinn	   er	  
metinn	   og	   segir	   að	   áður	   hafi	   þetta	   verið	   kennt	   sem	   sérstakt	   fag	   en	   er	   nú	  
frekar	  hluti	  af	  kennslu	  allra	  námsgreina.	  Hún	  segir:	  „Þetta	  er	  samofið,	  það	  er	  
ekki	   svo	   aðgreint	   eins	   og	   áður.	   Við	   höfðum	   áður	   kennslustundir	   í	  
borgaravitund.“32	   Slíkir	   félagsfræðitímar	   eru	   ekki	   lengur	   kenndir	   en	   þess	   í	  
stað	   er	   það	   á	   ábyrgð	   leiðbeinanda	   nemanda	   að	   fjalla	   um	   þessi	   mál	   með	  
nemendum.	  Ellen	  segir:	  	  

Við	   höfum	   viðmið	   fyrir	   borgaravitund	   sem	   við	   settum	   inn	   í	  
námsáætlun	  nemenda	  svo	  þeir	  geti	  greint	  það	  sem	  þeir	  eru	  að	  
gera	  allt	  frá	  borgaravitund,	  hnattrænum	  breytingum,	  umhverfi,	  
heilsufari,	  lyfjum,	  áfengi,	  vitund	  um	  arfleifð,	  tengsl	  og	  peninga,	  
þetta	  spannar	  alla	  námskrána.33	  	  

Nemendur	   fá	   ýmis	   tækifæri	   til	   að	   ræða	   réttlæti,	   sanngirni,	   neyslu	   og	  
áherslur	  um	  siðferðisleg	  vandamál	  en	  ekki	  endilega	  í	  tengslum	  við	  sjálfbæra	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
31	  „…	  now	  there	  is	  SMSC	  Spiritual	  moral,	  social	  and	  cultural	  education	  and	  that	  is	  a	  big	  theme	  that	  is	  a	  
really	  big	  theme	  so	  the	  idea	  is	  that	  we	  should	  be	  taking	  every	  opportunity	  that	  we	  can	  to	  make	  sure	  the	  
students	  are	  engaging	  on	  spiritual	  development	  cultural	  cross	  cultural	  moral	  that	  we	  are	  teaching	  them	  
good	  behavior	  and	  ethics	  and	  social	  and	  they	  will	  see,	  when	  the	  school	  is	  inspected	  which	  we	  will	  be	  
soon	  in	  every	  single	  lesson	  they	  would	  be	  looking	  at	  what	  opportunity	  is	  that	  the	  teachers	  are	  taking	  to	  
link	  whatever	  they	  are	  learning	  about	  to	  any	  of	  those	  kind	  of	  areas.	  Or	  what	  is	  this	  teacher	  doing	  to	  
engage	  the	  students	  in	  working	  in	  different	  ways	  together	  to	  promote	  social	  developments.“	  	  
32	  „So	  that	  is	  kind	  of	  now	  woven	  in,	  it	  is	  not	  so	  discrete	  as	  it	  used	  to	  be.	  We	  used	  to	  have	  citizenship	  
lessons.“	  
33	  „We	  have	  a	  citizenship	  spotter	  which	  we	  put	  together	  in	  students	  planners	  so	  they	  identify	  what	  they	  
are	  doing	  in	  term	  of	  citizenship,	  global	  change,	  environment,	  health,	  drugs,	  alcohol,	  awareness	  of	  
heritage	  relationship	  and	  money,	  this	  is	  across	  the	  curriculum.“	  

þróun.	   KEVICC	   hefur	   endurskipulagt	   félagsfræðinámið	   hjá	   sér	   og	   þróað	  
leiðbeinandakerfi	  sem	  styður	  nemendur	  við	  mál	  sem	  þeir	  glíma	  við.	  Hér	  er	  
víða	  komið	  inn	  á	  áhersluna	  Nemendur	  ættu	  að	  þekkja	  samspil	  samfélagsins	  
sem	   þeir	   lifa	   í	   og	   hvernig	   það	   hefur	   þróast	   í	   tímans	   rás.	   Skilja	   hvernig	  
fjölbreytt	  menning	  hefur	  áhrif	   á	  þróun	   samfélagsins	  og	  verða	   færir	   um	  að	  
taka	   þátt	   í	   að	   móta	   samfélagið	   til	   þess	   að	   efla	   lífsgæði	   og	   félagslegt	  
umburðarlyndi.	  Það	  kemur	   líka	   fram	  að	  skólaþróunin	  er	   í	  þá	  átt	  að	  nálgast	  
þessa	  áherslu.	  

5.5.9 Námsmat	  

Tveir	  viðmælendur	  nefndu	  námsmat	  oft	  og	  tíðum	  í	  viðtölunum	  og	  sáu	  ýmsa	  
nýja	   fleti	   á	   því.	   Hefðbundið	   námsmat	  með	   lokaprófum	   og	   einhvers	   konar	  
törnum	   er	   ekki	   viðhaft	   hjá	   þeim.	   Guðrún	   segir	   blátt	   áfram	   varðandi	  
verkefnamiðaða	   kennslu:	   „Enda	   passar	   ekki	   hefðbundið	   námsmat	   með	  
svona	  kennsluaðferðum.“	  Guðrún	  álítur	  virkni	  nemenda	  og	  þátttöku	  þeirra	  í	  
eigin	   námi	   vera	   mikilvæga	   og	   styður	   þá	   skoðun	   sína	   með	   því	   að	   vísa	   í	  
rannsóknir:	  

Og	   allar	   aðferðir	   þar	   sem	   nemendur	   eru	   virkari	   ganga	   betur.	  
Þar	  að	  auki	  þá	  ákváðum	  við	  að	  nota	   leiðsagnarmat	  sem	  er	  að	  
mörgu	   leyti	   öðruvísi	   en	   hefðbundið	   mat,	   námsmat	   sem	   við	  
þekkjum	   að	   því	   leyti	   að	   það	   eru	   engin	   stór	   skrifleg	   lokapróf	   í	  
lokin	   heldur	   fá	   þau	  mat	   fyrir	   verkefnin	   jafnóðum	   alla	   önnina.	  
Og	  þetta	  sóttum	  við	  til	  prófessora	  og	  rannsóknarmanna	  í	  Kings	  
College	  í	  London.	  	  

Rósa	   tekur	   undir	   þetta	   og	   nefnir	   Moodle-‐kennsluumhverfið	   sem	   nem-‐
endur	   nota	   sem	   námstæki.	   Árangur	   nemenda	   er	   þeim	   alltaf	   sýnilegur	   og	  
þannig	  er	  þeim	  gerð	  ljós	  eigin	  ábyrgð	  á	  eigin	  námi.	  Rósa	  segir:	  

…	   við	   erum	   með	   allt	   í	   Moodle	   þannig	   að	   allir	   áfangar	   eru	   í	  
Moodle	  og	  allir	  vikulangar	  lotur.	  …	  byrja	  á	  mánudagsmorgni	  og	  
enda	  á	  sunnudegi	  og	  þú	  færð	  ekki	  frest.	  Þar	  sem	  við	  vorum	  að	  
gefa	  mestan	  frest	  í	  upphafi	  þar	  var	  mesta	  fallið.	  Og	  við	  leggjum	  
mikið	   upp	   úr	   því	   að	   nemandi	   viti	   hvað	   reiknað	   er	  með	  mikilli	  
vinnu	   hans	   af	   því	   það	   er	   nemandinn	   sem	   á	   að	   vita	   það.	   Og	  
öllum	   verkefnum	   er	   skilað	   hér	   inn.	   Við	   erum	   með	   leið-‐
sagnarmat	   og	   engin	   lokapróf	   þannig	   að	   þú	   sérð	   einkunnina	  
þína	  byggjast	  upp	  alla	  önnina.	  

Með	  breyttum	  kennsluháttum	  kemur	   líka	  breytt	   námsmat.	   Tveir	   skólar	  
fara	  óhefðbundnar	  leiðir	  í	  kennslu	  og	  leggja	  á	  það	  áherslu	  að	  nemendur	  sjái	  
námsárangur	  sinn	  byggjast	  upp	  allan	  veturinn.	  Hefðbundin	  próf	  eftir	  ákveð-‐
inn	  tíma	  eru	  þar	  ekki	  til	  staðar	  og	  nemandinn	  getur	  fyrr	   fengið	  tækifæri	  til	  
að	  taka	  sig	  á	  ef	  þörf	  krefur.	  Með	  þessum	  hætti	  getur	  skólinn	  líka	  fyrr	  gripið	  
inn	  í	  og	  aðstoðað	  nemandann.	  

5.6 Samantekt	  

Í	  upphafi	  lagði	  ég	  af	  stað	  með	  þrjár	  rannsóknarspurningar.	  Sú	  fyrsta	  snýr	  að	  
því	   að	   skoða	  hver	   séu	  helstu	   áhersluatriði	   sem	   fram	  koma	  hjá	   Sameinuðu	  
þjóðunum	   (UNESCO)	   varðandi	   áratuginn	   2005–2014	   sem	   tileinkaður	   er	  
menntun	  til	   sjálfbærrar	  þróunar.	  Svarið	  við	  þessari	  spurningu	  er	   í	   töflu	  1	  á	  
bls.	   22	   og	   þessum	   þremur	   undirköflum,	   5.1,	   5.2	   og	   5.3	   í	   niðurstöðu-‐
kaflanum.	  Önnur	  spurningin	  snýr	  að	  því	  að	  skoða	  stefnumótun	  og	  leiðir	  sem	  
framhaldsskólar	  hafa	  farið	  til	  að	  nálgast	  þessi	  áhersluatriði.	  Svarið	  við	  þeirri	  
spurningu	  er	  að	   finna	   í	   köflum	  5.1.2,	  5.2.2	  og	  5.3.2.	  Þriðja	   spurningin	  snýr	  
að	   því	   að	   skoða	   hvort	   einhver	   áhersluatriði	   þurfi	   að	   draga	   betur	   fram	   í	  
dagsljósið	  og	  niðurstöður	  þeirrar	  athugunar	  eru	  í	  kafla	  5.4.	  Nánari	  umfjöllun	  
um	  svör	  og	  niðurstöður	  er	  að	  finna	  í	  umræðukaflanum.	  

UNESCO	   lagði	   af	   stað	   í	   upphafi	   áratugarins	  með	  metnaðarfulla	   áætlun	  
(UNESCO,	  2005)	  um	  menntun	   til	   sjálfbærrar	  þróunar.	  Áherslur	   áratugarins	  
hafa	   einnig	   komið	   fram	   í	   menntastefnu	   ES	   og	   miklum	   fjármunum	   hefur	  
verið	  varið	  í	  að	  framfylgja	  henni.	  Hér	  á	  Íslandi	  hafa	  áherslur	  áratugarins	  haft	  
mikil	  áhrif	  í	  rannsóknarvinnu	  sem	  og	  í	  skrifum	  menntamanna,	  verkefnum	  til	  
að	  efla	   sjálfbæra	  þróun,	   eins	  og	   Skólar	   á	   grænni	   grein	  og	  NEED-‐verkefnið.	  
Síðast	  en	  ekki	  síst	  hafa	  verið	  gefnar	  út	  nýjar	  aðalnámskrár	  fyrir	  leik-‐,	  grunn-‐	  
og	  framhaldsskóla	  þar	  sem	  áherslur	  áratugarins	  um	  menntun	  til	  sjálfbærrar	  
þróunar	  skína	  í	  gegnum	  alla	  grunnþætti	  menntunar.	  Sú	  hugmyndafræði	  sem	  
áratugurinn	  sprettur	  upp	  úr	  hefur	  líka	  haft	  áhrif	   inn	  í	  stjórnsýslu	  Íslands,	  til	  
dæmis	  í	  skýrslunum	  Grænt	  hagkerfi	  og	  Velferð	  til	  framtíðar.	  	  

Það	   má	   því	   segja	   að	   hugmyndafræðin	   sem	   áratugur	   menntunar	   til	  
sjálfbærrar	  þróunar	  byggir	  á	  hafi	  haft	  mikil	  áhrif	  hér	  á	  landi.	  UNESCO	  leggur	  
áherslu	  á	  að	  sjálfbærnihugtakið	  taki	  breytingum	  eftir	  því	  sem	  árangur	  næst	  
og	  skilningur	  manna	  eykst.	  Slík	  þróun	  hefur	  átt	  sér	  stað	  hér	  á	  landi	  og	  dæmi	  
um	  það	  er	  að	  í	  skýrslunni	  Velferð	  til	  framtíðar (Umhverfisráðuneytið,	  2002)	  
er	   talað	  um	  umhverfismennt	   og	   að	   efla	   þurfi	   hana	   í	   skólum	  en	   átta	   árum	  
síðar,	   þegar	   endurskoðuð	   útgáfa	   kom	   út,	   er	   talað	   um	   menntun	   til	   sjálf-‐
bærrar	  þróunar	  í	  víðum	  skilningi.	  

6 Umræður	  

Hér	   fjalla	   ég	   um	   áherslurnar	   sem	   fram	   hafa	   komið	   í	   samhengi	   við	   niður-‐
stöður	  úr	  viðtölum	  og	  velti	   fyrir	  mér	  hvernig	  þetta	  tengist	  saman.	  Það	  skal	  
tekið	   fram	   að	   umfjöllunin	  miðast	   við	   þau	   gögn	   sem	   liggja	   fyrir	   en	   ekki	   er	  
gerð	  úttekt	  á	  því	  hvort	  og	  hvernig	  skólarnir	  framfylgja	  stefnum	  sínum.	  	  

6.1 Umhverfið	  er	  mest	  áberandi	  

Það	  fyrsta	  sem	  kemur	  upp	  í	  hugann	  hjá	  íslenskum	  viðmælendum	  þegar	  rætt	  
er	   um	   menntun	   til	   sjálfbærrar	   þróunar	   er	   áhersla	   á	   umhverfi.	   Sumir	  
skólarnir	  hafa	  sett	  sér	  umhverfisstefnu	  eða	  stofnað	  umhverfisnefnd	  þar	  sem	  
nemendur	   eru	   virkir	   þátttakendur.	   Þeir	   nefna	   gjarnan	   nærumhverfið	   og	  
hvernig	   þeir	   nýta	   það	   í	   námi	   nemenda.	   Sem	   dæmi	   um	   það	   er	   að	   finna	  
gamlar	   ljósmyndir	  af	   tilteknu	  svæði	  og	  taka	  myndir	  af	  sama	  svæði	   í	  dag	  til	  
að	  bera	  saman	  og	  draga	  fram	  breytingar	  sem	  átt	  hafa	  sér	  stað.	  Þetta	  tengist	  
beint	  samfélaginu	  og	  efnahag	  þar	  sem	  hægt	  er	  að	  rýna	  í	  þróun	  samfélagsins	  
og	   hvernig	   efnahagur	   þess	   hefur	   þróast	   með	   þeim	   breytingum	   sem	   hafa	  
orðið.	   Einnig	   var	   það	  nefnt	   að	   nýta	   grænmetisframleiðendur	   í	   nágrenninu	  
fyrir	  mötuneytið	  en	  ekki	  endilega	  sem	  tækifæri	  nemenda	  til	  náms.	  FMOS	  er	  
með	   einkunnarorðin	   auðlindir	   og	   umhverfi	   og	   þau	   eiga	   að	   enduróma	   í	  
gegnum	  alla	  vinnu	  sem	  fram	  fer	  í	  skólanum.	  Nemendur	  þess	  skóla	  þurfa	  að	  
taka	   skylduáfanga	   í	   umhverfisfræði	   og	   fá	   tækifæri	   til	   að	   kafa	   dýpra	   í	   þau	  
málefni	  sem	  vekja	  mestan	  áhuga	  hjá	  þeim.	  Ellen	  hefur	  þá	  sýn	  að	  vinna	  þurfi	  
með	   nemendum	   frá	   nærumhverfi	   til	   fjærumhverfis	   svo	   þeir	   geti	   yfirfært	  
þekkingu	   sína	   á	   hnattræna	   vísu	   og	   hún	   sér	   því	   sjálfbæra	   þróun	   í	   stóru	  
samhengi.	   Hjá	   íslenskum	   viðmælendum	   kemur	   fram	   þrengra	   viðhorf	   til	  
sjálfbærrar	  þróunar.	  	  

Skólarnir	  ættu	  að	  stuðla	  að	  því	  	  að	  nemendur	  fái	  verkefni	  og	  tækifæri	  til	  
að	   kynnast	   nærumhverfinu	   og	   yfirfæra	   þekkingu	   sína	   á	   ástand	   jarðar.	  
Nærumhverfi	   skólanna	  býður	  upp	  á	  mörg	   tækifæri	   til	  náms	  og	  hægt	  er	  að	  
kanna	   ástand	  þess	   og	  hvaða	  breytingar	   hafa	   þar	   átt	   sér	   stað	   í	   tímans	   rás.	  
Saga	  nærumhverfis	  er	  einnig	  uppspretta	  fyrir	  rannsóknir	  á	  þróun	  samfélags	  
og	   efnahags.	   Tengsl	   við	   nærumhverfið	   hefur	   einnig	   áhrif	   á	   nærsamfélagið	  
eins	  og	  viðmælendur	  í	  KEVICC	  benda	  á	  og	  um	  leið	  gefur	  það	  færi	  á	  að	  taka	  
efnahagsáherslur	  inn	  í	  nám	  nemenda.	  

Viðmælendur	   í	  KEVICC	  segja	  að	  áður	  fyrr	  hafi	  þeir	  hugsað	  um	  menntun	  
til	  sjálfbærrar	  þróunar	  út	  frá	  umhverfissjónarmiðum	  en	  í	  dag	  taka	  þeir	  með	  í	  
myndina	   samfélagið	  og	  efnahag.	   Sjónarmið	  þeirra	  byggist	   á	  því	   að	  nálgast	  
þetta	  viðfangsefni	  heildrænt.	  Hugmyndir	  þeirra	  um	  sjálfbæra	  þróun	  eru	  því	  

víðtækari	   en	   íslensku	   viðmælendanna.	   KEVICC	   leggur	   áherslu	   á	   að	   hvetja	  
nemendur	  sína	   til	  að	  vera	  virkir	  þátttakendur	  og	  gera	  það	  með	  því	  að	   fela	  
þeim	   ákveðin	   verkefni	   innan	   skólans.	   Þeir	   nemendur	   eru	   frumkvöðlar	   og	  
hafa	  það	  hlutverk	  að	  kynna	  sér	  ákveðin	  málefni	  innan	  samfélagsins	  í	  Totnes	  
og	   fræða	   nemendur	   og	   starfsmenn	   skólans	   um	   þau.	   Þau	   nýta	   líka	   nær-‐
umhverfið	   í	  þverfaglegu	  námi,	  til	  dæmis	  enskum	  bókmenntum	  og	  náttúru-‐
vísindum.	  Nemendur	  yrkja	  ljóð	  um	  ána	  Dart	  og	  kynna	  sér	  ljóðskáld	  fyrri	  tíma	  
sem	  hafa	   gert	   það	   sama.	  Nemendur	   fara	   í	   gönguferðir	   um	  nærumhverfið,	  
taka	  sýni	  og	  fylgjast	  með	  lífríkinu.	  	  

Viðmælendum	   í	   KEVICC-‐skólanum	   finnst	   mikilvægt	   að	   aðgerðir	   sem	  
skólinn	  fer	  út	  í	  og	  tengjast	  sjálfbærri	  þróun	  séu	  nemendum	  sýnilegar.	  Ellen	  
nefnir	   sólarsellur,	   nýtingu	   matarafganga	   í	   lífræna	   ræktun,	   þátttöku	  
nemenda	   í	   matjurtaræktun	   og	   lífmassaketil.	   Þessi	   sýnileiki	   auki	   bæði	  
skilning	  nemenda	  og	  hvetji	   til	  skapandi	  hugsunar	  um	  nýjar	   lausnir.	  Guðrún	  
er	   á	   sömu	   skoðun	   en	   er	   ekki	   byrjuð	   á	   því	   að	   gera	   sjálfbærnina	   sýnilega	   í	  
sínum	  skóla	  né	   í	   skólanámskránni	  en	  það	  er	  á	  dagskrá	  hjá	  henni	  að	  taka	  á	  
því.	  Efalaust	  hefur	  þessi	  sýnileiki	  líka	  þau	  áhrif	  á	  nemendur	  og	  starfsfólk	  að	  
breyta	  sinni	  hegðun	  heima	  við	  en	  eitt	  af	  því	  sem	  á	  að	  einkenna	  menntun	  til	  
sjálfbærrar	  þróunar	  er	  að	  breyta	  hegðun.	  

Önnur	   þau	   atriði	   sem	   ég	   hef	   nefnt	   hér	   ættu	   einnig	   að	   efla	   jákvætt	  
viðhorf	  og	  virðingu	  fyrir	  umhverfinu	  en	  það	  er	  nauðsynlegt	  svo	  að	  hægt	  sé	  
að	   breyta	   hegðun	   og	   umgengni	   um	   náttúruna	   eins	   og	   fram	   kemur	   í	  
áherslunum.	  	  

6.2 Samfélagið	  

KEVICC-‐skólinn	  tekur	  þátt	  í	  samvinnufélagshugsuninni	  og	  reynir	  með	  því	  að	  
efla	   samstarf	   nemenda	  og	   skólans	   við	   nærsamfélagið	   þar	   sem	  grunngildin	  
eru	   sjálfshjálp,	   sjálfsábyrgð,	   lýðræði,	   jafnrétti,	   eigið	   fé	   og	   samstaða.	   Ellen	  
segir	  að	  þegar	  þau	  vinni	   í	  umhverfismálum	  almennt	  séu	  þau	   líka	  að	  tengja	  
fólk	   saman	  og	   þar	   af	   leiðandi	   samfélagið	   sem	   við	   búum	   í	   og	   þau	   verkefni	  
sem	  samfélagið	  fæst	  við	  hverju	  sinni.	  	  

Nemendur	  ættu	  að	  vera	  meðvitaðir	  um	  sjálfa	  sig	  sem	  áhrifavalda	  í	  eigin	  
samfélagi	   og	   geta	   tekið	   upplýstar	   ákvarðanir	   um	   hvert	   skuli	   stefna.	   Kevin	  
tekur	  það	  sérstaklega	  fram	  að	  nemendur	  þurfi	  að	  gera	  sér	  grein	  fyrir	  því	  að	  
þeir	  beri	  ábyrgð	  á	  eigin	   framtíð	  og	  sem	  þátttakendur	   í	   samfélaginu	  þá	  séu	  
þeir	  mótunaraðilar	  þess.	  Guðrún	  segir	  að	  í	  raun	  felist	  allt	  í	  sjálfbærninni	  og	  
hún	  byggist	  upp	  á	  því	  að	  við	  getum	  byggt	  upp	  okkar	  þjóðfélagsþegna	  þannig	  
að	   við	   stöndum	  undir	   því	   að	   sjá	  um	  okkur	   sjálf	   og	   að	  þjóðin	  beri	   sig.	  Hún	  
leggur	  mikla	   áherslu	   á	   jafnrétti	   og	   lýðræði	   og	   heldur	   fundi	   með	   úrtaki	   af	  

nemendum	  á	  hverju	  vori	  þar	  sem	  þeir	   fá	  að	  taka	  út	  veturinn,	  gagnrýna	  og	  
benda	  á	  það	  sem	  er	  gott	  og	  hvað	  megi	  betur	   fara.	  Þetta	  er	   í	   samræmi	  við	  
áhersluna	  um	  þátttökulýðræði.	  	  

Á	   Íslandi	   hafa	   undanfarið	   þróast	   hugmyndir	   um	   íbúalýðræði	   þar	   sem	  
hægt	   er	   að	   leggja	   fram	   hugmyndir	   á	   vefsíðu	   (Reykjavíkurborg),	   rökræða	  
þær,	   fylgjast	  með	   stöðu	  þeirra	  og	   kjósa	  um	  þær.	  Borgaryfirvöld	  eru	  þarna	  
þátttakendur	   og	   mörgum	   hugmyndum	   hefur	   verið	   hrundið	   í	   framkvæmd	  
eftir	   ábendingum	   íbúa.	   Ég	   tel	   að	   nemendur	   sem	   fá	   tækifæri	   til	   að	   móta	  
umhverfi	  sitt	  eins	  og	  Guðrún	  bendir	  á	  verði	  virkari	  í	  íbúalýðræði	  þegar	  fram	  
líða	   stundir.	   Almennt	   ættu	   nemendur	   að	   fá	   tækifæri	   til	   að	   kynnast	   því	  
hvernig	  þeir	  geti	  haft	  áhrif,	  rökrætt	  á	  lýðræðislegum	  nótum	  kosti	  og	  galla	  og	  
kynnst	   því	   hvernig	   lýðræði	   virkar	   í	   reynd.	   Lýðræðisumræðan	   hefur	   áhrif	   á	  
þátttöku	   nemenda	   í	   eigin	   námi,	   ákvarðanatöku	   þeirra,	   mótun	   eigin	  
framtíðar	  og	  það	  að	  vera	  ábyrgir	  í	  nánasta	  samfélagi	  og	  á	  heimsvísu	  (e.	  think	  
globally,	   act	   localyl).	   Edda	   telur	   að	   tenging	   við	   atvinnuvegi	   landsins	   sé	  
mikilvæg	   varðandi	   sjálfbæra	   þróun	   og	   að	   það	   nýtist	   nemendum	   í	   þeirri	  
þróun	  sem	  þarf	  að	  vera	  á	  vinnumarkaði.	  Almennt	  komu	  viðmælendur	   lítið	  
inn	   á	   þau	   atriði	   er	   varðar	   fjölbreytta	   menningu	   og	   mannréttindi	   í	  
viðtölunum	  en	  þau	  atriði	  eru	  til	  staðar	  í	  jafnréttisstefnum	  þeirra.	  	  

Skólarnir	  hafa	  mismikil	  tengsl	  við	  nærumhverfið.	  Rósa	  segir	  tengslin	  mikil	  
og	   leggur	   áherslu	   á	   að	   fá	   inn	   í	   skólann	   fyrirlesara	   sem	   hafa	   farið	   fyrir	  
frumkvöðlastarfsemi	  og	   einnig	   að	  nemendur	   fari	   víða.	   Kevin	   segir	   tengslin	  
ekki	  mikil	   en	   að	   KEVICC	   eigi	   í	   samskiptum	  og	   hafi	   samband	   við	   Transition	  
Town	   Totnes	   og	   þá	   hópa	   sem	   þar	   starfa.	   Aðrir	   þátttökuskólar	   hafa	   lítil	  
samskipti	   við	   nærumhverfið	   en	   það	   er	   eitt	   af	   því	   sem	   kemur	   fram	   í	  
áherslunum	  að	  ætti	  að	  vera.	  

KEVICC	  leggur	  líka	  mikla	  áherslu	  á	  skapandi	  starf	  og	  listir	  eins	  og	  Mennta-‐
skólinn	  á	  Tröllaskaga	  þar	   sem	  allir	  nemendur	  þurfa	  að	   taka	   skylduáfanga	   í	  
listum.	   Þannig	   fá	   nemendur	   tækifæri	   til	   að	   efla	   skapandi	   hugsun,	   kynnast	  
mismunandi	  menningu	  og	  sjónarmiðum,	  taka	  þátt	  í	  sýningum	  og	  efla	  sjálfs-‐
myndina	  í	  gegnum	  sköpun.	  	  

Allir	   viðmælendur	   úr	   þátttökuskólunum	   nefna	   að	   menntun	   nemenda	  
snúist	   líka	   um	   þátttöku	   í	   lýðræðissamfélagi.	   Í	   Menntaskólanum	   á	   Trölla-‐
skaga	   er	   lögð	   mikil	   áhersla	   á	   frumkvöðlastarfsemi.	   Það	   er	   jákvætt	   að	  
skapandi	  hugsun	  skuli	  vera	  gert	  hátt	  undir	  höfði.	  Mér	  hefur	  stundum	  fundist	  
þetta	  hugtak	  vera	  notað	  á	  tyllidögum	  sem	  eins	  konar	  tískuorð	  en	  reyndin	  er	  
sú	  að	  við	  þurfum	  á	  skapandi	  einstaklingum	  og	  frumkvöðlum	  að	  halda	  til	  að	  
leysa	  mörg	   þeirra	   vandamála	   sem	   við	   okkur	   blasa.	   Skapandi	   hugsun	   snýst	  

ekki	   aðeins	   um	   listaverk	   sem	   sett	   er	   upp	   heldur	   eru	   endamörk	   hennar	  
óþekkt.	  

Allir	   þátttökuskólarnir	   hafa	   sett	   sér	   jafnréttisáætlun,	   stefnu	   varðandi	  
heilbrigði	   og	   velferð	   og	   sumir	   hafa	   sett	   sér	   yfirgripsmikla	   eineltisáætlun.	  
Jafnréttisáætlanirnar	  ná	  yfir	  skólasamfélagið	  sem	  heild,	  nemendur	  og	  starfs-‐
fólk	  og	  helstu	  áherslurnar	  snúast	  um	  jafnan	  rétt	  til	  náms	  og	  starfa.	  	  

Þær	   áherslur	   sem	   snúa	   að	   nemendum	   eru	   að	   efla	   sjálfstæði	   og	  
sjálfsvirðingu,	   virðingu	   fyrir	   ólíkum	   skoðunum,	   vellíðan	   og	   virðingu	   innan	  
skólans	  og	  að	  allir	  fái	  notið	  sýn	  án	  tillits	  til	  kynferðis.	  Allir	  eiga	  jafnan	  rétt	  á	  
því	  að	  nýta	  þá	  auðlegð	  sem	  felst	  í	  menntun	  og	  að	  unnið	  sé	  gegn	  fordómum.	  
Allir	   eiga	   sama	   rétt	   á	   þátttöku	   í	   félagslífi	   innan	   skólans.	   Verkefnið	  
Heilsueflandi	   skóli	   kemur	   inn	  á	  mörg	  þau	  atriði	   sem	  einkenna	  menntun	   til	  
sjálfbærrar	  þróunar	  út	  frá	  samfélagsáherslum	  og	  þau	  helstu	  eru:	  að	  tryggja	  
góða	   og	   heilsusamlega	   vinnuaðstöðu,	   að	   marka	   stefnu	   um	   hollustuþætti,	  
heilbrigði,	   aðbúnað	   og	   öryggi,	   að	   auka	   hreyfingu,	   að	   auka	   forvarnir	   gegn	  
streitu	   og	   andlegu	   álagi,	   hollu	   matarræði,	   áfengis-‐,	   tóbaks-‐	   og	   vímu-‐
efnavörnum	   ásamt	   því	   að	   stuðla	   að	   öryggi	   innan	   skólans.	   Sumir	   skólarnir	  
hafa	  sett	  sér	  samgöngustefnu	  sem	  snýr	  að	  skólasamfélaginu	  sem	  heild.	  	  

Skólarnir	   taka	   vel	   á	  menntun	   til	   sjálfbærrar	   þróunar	   hvað	   varðar	   sam-‐
félagsáherslur.	   Í	   Flensborg	  kemur	  þetta	  vel	   fram	   í	  verkefninu	  Heilsueflandi	  
framhaldsskóli	  og	  þeim	  lífsstíl	  sem	  þar	  er	  hvatt	  til	  að	  nemendur	  tileinki	  sér.	  
Vistvænn	   lífsstíll	   á	   að	   auka	   ábyrgð	   hlutaðeigandi	   á	   umhverfismálum	   og	  
sjálfbærni.	   Jafnframt	   nefnir	   Flensborg	   í	   sínum	   markmiðum	   að	   efla	   með	  
nemendum	  hugmyndir	  um	  sjálfbærni	  og	  ábyrgð	  gagnvart	  umhverfi	  sínu	  og	  
sjálfum	   sér.	  Hins	   vegar	   kom	  það	  mér	   á	  óvart	   að	   viðmælandinn	  þar	   tengdi	  
þessi	  atriði	  ekki	  við	  menntun	  til	  sjálfbærrar	  þróunar.	  Hann	  nefnir	  hins	  vegar	  
að	   þetta	   verkefni	   hafi	   þjappað	   skólasamfélaginu	   betur	   saman	   og	   að	   ýmis	  
mál	  hafi	  leyst	  af	  sjálfu	  sér	  og	  hann	  hafi	  ekki	  áttað	  sig	  á	  því	  fyrr	  en	  eftir	  á	  að	  
það	  var	  verkefninu	  að	  þakka.	  

Í	   viðtölum	  kom	   fram	  umræða	  um	  samfélag	  og	   siðferði.	   Rósa	  og	  Eiríkur	  
segja	   að	   siðfræðin	   sé	   eins	   og	   sjálfbærnin,	   gangi	   í	   gegnum	   alla	   þætti.	  	  
Viðmælendur	   eru	   vel	   meðvitaðir	   um	   siðferðisleg	   atriði	   í	   menntun	   til	  
sjálfbærrar	  þróunar	  og	  mörg	  erfið	  mál	  eru	  tekin	  fyrir	   í	  ýmsum	  áföngum,	  til	  
dæmis	   varðandi	   ofnýtingu	   auðlinda,	   dýr	   í	   útrýmingarhættu,	   neyslusam-‐
félagið	  og	  auglýsingar.	  Eiríkur	  segir	  að	  ekki	  sé	  hægt	  að	  tala	  um	  eitthvert	  eitt	  
afmarkað	   viðfangsefni	   eins	   og	   ofveiði	   öðruvísi	   en	   að	   koma	   inn	   á	   siðferði.	  
Það	  er	   jákvætt	   að	  nemendur	   skuli	   fá	   tækifæri	   til	   að	  horfa	   á	   sjálfa	   sig	   sem	  
neytendur	  og	  hvaða	  áhrif	  þeir	  geti	  haft	  á	  framleiðendur	  neysluvara.	  Eiríkur	  
dregur	   upp	   dökka	   mynd	   af	   framtíðinni	   ef	   við	   höldum	   áfram	   því	   neyslu-‐

mynstri	   sem	   við	   höfum	   tamið	   okkur	   og	   telur	   að	   hagrænir	   þættir	   séu	  
félagslegir	   þættir.	   Hann	   er	   þeirrar	   skoðunar	   að	   samfélagsáherslur	   vanti	  
alveg	   í	   umræðuna	   hér	   á	   Íslandi.	   Það	   er	   þó	   ekki	   í	   samræmi	   við	   það	   sem	  
kemur	   fram	   í	   stefnum	  þátttökuskólanna.	   Til	   að	   breyta	   hegðun	  ættu	   nem-‐
endur	  að	  fá	  tækifæri	  til	  að	  sjá	  sjálfa	  sig	  sem	  neytendur	  og	  hvaða	  áhrif	  þeirra	  
neysluvenjur	  hafa	  á	  framleiðendur,	  umhverfi	  og	  samfélag.	  Neytendur	  geta,	  
ef	   þeir	   taka	   sig	   saman,	   stjórnað	   framleiðendum	   einfaldlega	   með	   því	   að	  
hætta	   að	   kaupa	   vörur	   sem	   stríða	   gegn	   sjálfbærri	   þróun.	   Þetta	   er	   ein	   af	  
ástæðum	   þess	   að	   notaðar	   eru	   umhverfisvænar	   merkingar	   á	   vörur	   og	  
þjónustu,	   til	   dæmis	   Svansmerkið,	   Fair	   trade,	   Vakinn,	   ISO-‐staðlar	   og	   mörg	  
önnur	  merki	   og	   viðurkenningar	   sem	   vísa	   til	   þess	   að	   viðkomandi	   vara	   eða	  
þjónusta	   virði	   umhverfið	   eða	   gangi	   ekki	   um	   of	   á	   þjónustu	   náttúrunnar.	  
Fyrirtæki	   reyna	  æ	   oftar	   að	   höfða	   til	   neytenda	  með	   því	   að	   kynna	   sig	   sem	  
samfélagslega	  ábyrg	   (e.	  Corporate	   social	   responsible)	  og	   fá	  viðskiptavini	   til	  
sín	   með	   því	   að	   nálgast	   markmið	   sjálfbærrar	   þróunar	   og	   sýna	   að	   þau	   eru	  
umhverfisvæn.	  Grænfánaverkefnið	  tengir	  líka	  saman	  skóla,	  nærsamfélag	  og	  
fyrirtæki.	   Það	   gefur	   líka	   færi	   á	   að	   breyta	   hegðun,	   til	   dæmis	   notkun	   á	  
rafmagni	  og	  vatni.	  Á	   framhaldsskólastigi	  er	  þetta	  verkefni	  vel	   til	  þess	   fallið	  
að	  taka	  inn	  efnahagsþáttinn.	  	  

Í	   viðtölunum	  eru	   samfélag	  og	   vellíðan	  oft	   nefnd	   í	   sömu	  andrá	  og	   sterk	  
tengsl	   þar	   á	  milli	   koma	   fram.	  Menntaskólinn	   á	   Tröllaskaga	   og	   FMOS	   hafa	  
sérstaklega	  horft	  til	  hljóðvistar	   í	  skólahúsnæðinu	  til	  að	  auka	  vellíðan	  þeirra	  
sem	  þar	   vinna.	   KEVICC	   kenndi	   áður	   sérstaklega	   félagsfræði	   en	   í	   dag	  hefur	  
hver	  nemandi	  ákveðinn	  kennara	  sem	  er	  leiðbeinandi	  hans	  og	  þeir	  fjalla	  um	  
samfélagsmál	   og	   félagslegan	   veruleika	   nemenda.	   Breskir	   skólar	   þurfa	   að	  
fara	  eftir	  opinberri	  stefnu	  þar	  sem	  tekið	  er	  á	  félagslegum	  og	  siðferðislegum	  
málefnum	   nemenda	   og	   markmiðið	   er	   að	   efla	   andlegan,	   siðferðislegan,	  
félagslegan	   og	   menningarlegan	   þroska	   þeirra.	   Þetta	   er	   gott	   dæmi	   um	  
skólaþróun	   þar	   sem	   tekist	   er	   á	   við	   tíðarandann.	   Leiðbeinandi	   vinnur	  með	  
persónulegri	  hætti	  með	  nemenda	  að	  vellíðan	  og	  framförum	  hans	   í	  náminu	  
og	  innan	  skólans.	  Ellen	  veit	  að	  OFSTED	  skoðar	  þessi	  atriðið	  þegar	  skólinn	  er	  
metinn	  og	  leiðbeinandi	  nemenda	  fylgir	  því	  ákveðnum	  reglum	  um	  hvað	  það	  
er	  sem	  hann	  þarf	  að	  taka	  á	  með	  nemendum.	  	  

Edda	   segir	   að	   eitt	   af	   vandamálunum	   sem	   skólinn	   glímir	   við	   sé	   að	  
foreldrar	   vilji	   síður	   skipta	   sér	   af	   nemendum	   eftir	   að	   þeir	   eru	   komnir	   í	  
framhaldsskóla.	   Hún	   segir	   foreldra	   líta	   sem	   svo	   á	   að	   nemendur	   séu	  
fullorðnir	   og	   eigi	   að	   sjá	   um	   sig	   sjálfir.	   Staðreyndin	   er	   hins	   vegar	   sú	   að	  
nemendur	  verða	  ekki	  sjálfráða	  fyrir	  en	  18	  ára	  og	  það	  þarf	  að	  halda	  utan	  um	  
þá	  og	  sinna	  þeim	  betur	  fram	  að	  þeim	  aldri.	  Edda	  telur	  að	  væri	  það	  gert	  gæti	  
það	  dregið	  úr	  vanlíðan	  og	  brottfalli	  úr	  skóla.	  	  

6.3 Efnahagur	  og	  möguleikar	  til	  samþættingar	  

Það	   kom	   mér	   á	   óvart	   að	   engar	   sérstakar	   áherslur	   er	   að	   finna	   í	   stefnum	  
skólanna	   er	   lúta	   að	   efnahag	   utan	   það	   að	   búa	   nemendur	   undir	   þátttöku	   í	  
atvinnulífinu.	   Guðrún	   nefnir	   að	   stefna	   skólans	   sé	   að	   kaupa	   sem	   minnst	  
tilbúið	   fyrir	   mötuneytið	   og	   að	   afla	   hráefnis	   úr	   nærumhverfinu.	  
Nærumhverfið	   er	   hins	   vegar	   tækifæri	   til	   náms	   og	   skólarnir	   geta	   nýtt	   það	  
betur	  í	  efnahagsumræðu,	  þróun	  samfélagsins	  og	  hverjar	  þarfir	  þess	  eru	  með	  
tilliti	  til	  sjálfbærrar	  þróunar.	  Í	  KEVICC-‐skólanum	  rækta	  nemendur	  grænmeti	  
og	   selja	   til	   að	   standa	  undir	   kostnaði	   við	   rekstur	  hans.	   Í	  heimsókn	  minni	   til	  
Totnes	  kom	  fram	  í	  viðtölum	  við	  Hal	  Gilmore	  og	  fleiri	  að	  mikil	  áhersla	  er	  lögð	  
á	  að	  endurhugsa	  hagkerfið	  og	  koma	  á	  fót	  eigin	  gjaldmiðli,	  „Totnes	  pound“.	  
Hugmyndafræðin	   sem	   liggur	   þar	   að	   baki	   er	   að	   styðja	   við	   verslun	   í	   heima-‐
byggð	  til	  að	  halda	  fjármagninu	  innan	  nærsamfélagsins	  og	  styðja	  þannig	  við	  
uppbyggingu	  þess.	  	  

Hagkerfið	   er	   eins	   og	   eyja,	   ef	   viðskipti	   og	   verslun	   eru	   stunduð	   innan	  
marka	  hennar	   fer	   fjármagn	  ekki	   í	   burtu	   en	  ef	   verslað	  er	   við	   alþjóðakeðjur	  
eins	   og	  McDonald´s	   þá	   fer	   fjármagnið	   frá	   eyjunni	   og	   í	   hendur	   eigenda	   og	  
hluthafa.	  Við	  Íslendingar	  þekkjum	  þessa	  hugmyndafræði	  í	  gegnum	  slagorðið	  
„veljum	   íslensk.“	   Nemendur	   í	   KEVICC	   hafa	   unnið	   verkefni	   tengd	  
orkusparnaði,	   til	   dæmis	   við	   notkun	   á	   sólarsellum,	   hvað	   sparast	   í	   losun	  
gróðurhúsalofttegunda	   og	   í	   kostnaði	   við	   orkunotkun.	   Íslenskir	   skólar	   geta	  
horft	   til	   þessa	   viðfangsefna	   og	   tengt	   við	   nám	   og	   vinnu	   nemenda	   út	   frá	  
efnahag.	   Eðlilega	   er	   lögð	   áhersla	   á	   samspil	   efnahags	   við	   umhverfi	   og	  
samfélag	   þar	   sem	   efnahagskerfi	   er	   búið	   til	   af	   mönnum	   og	   þar	   er	   líka	  
ákveðinn	  kraftur	  innbyggður	  sem	  drífur	  áfram	  flesta	  þá	  þætti	  efnahagslífsins	  
sem	  hafa	  áhrif	  á	  samfélög	  og	  umhverfi.	  Það	  þarf	  að	  horfa	  til	  staðbundinna	  
þarfa	   og	   viðhorfa	   og	   viðurkenna	   að	   staðbundnar	   þarfir	   hafa	   oft	   alþjóðleg	  
áhrif	  og	  afleiðingar.	  

Þeir	   sem	   skilgreina	   efnahagslífið	   gera	   það	   gjarnan	   í	   þröngri	   merkingu.	  
Ekki	  hefur	  verið	  settur	  verðmiði	  á	  ósnortna	  náttúru	  og	  víðerni,	  líffræðilegan	  
fjölbreytileika	  eða	  velferð	  og	  vellíðan	  fólks.	  Nemendur	  eiga	  að	  fá	  tækifæri	  til	  
að	  takast	  á	  við	  efnahagsumræðuna	  í	  mun	  víðara	  samhengi	  en	  nú	  tíðkast	  og	  
skoða	  eigið	  vistspor	  og	  vistspor	  samfélagsins.	  Hvernig	  er	  hringrás	  fjármagns	  
háttað	  og	  hvernig	  er	  því	  skipt?	  Hvers	  virði	  eru	  auðlindir	  og	  ósnortin	  náttúra?	  
Hvaðan	   koma	   tekjur	   nærsamfélagins?	   Hvað	   verður	   um	   ferðaiðnaðinn	   í	  
framtíðinni	  ef	  hálendi	  Íslands	  verður	  að	  stórum	  hluta	  breytt	  í	  uppistöðulón	  
með	  háspennulínur	  í	  þvers	  og	  kruss?	  Menntun	  til	  sjálfbærrar	  þróunar	  felur	  
það	   í	   sér	   að	   efnahagskerfið	   er	   skoðað	   í	   stærra	   samhengi	   við	   samfélag	   og	  
umhverfi.	  Gott	  dæmi	  um	  þetta	  er	  síldveiði	  Íslendinga	  um	  miðja	  síðustu	  öld	  

en	  þá	  hrundi	  hrundi	  stofninn	  í	  kjölfar	  ofveiði.	  Mörg	  önnur	  nærtækari	  dæmi	  
mætti	  einnig	  taka	  eftir	  bankahrunið	  árið	  2008.	  

Í	   samfélagsumræðunni	   (kafli	   5.2.2)	   talaði	   ég	   um	   að	   jákvætt	   væri	  
nemendur	  skyldu	  fá	  tækifæri	  til	  að	  sjá	  sig	  sem	  neytendur.	  Þeir	  ættu	  einnig	  
að	  fá	  tækifæri	  til	  að	  skoða	  hvað	  neyslan	  kostar	  í	  raun,	  til	  dæmis	  með	  því	  að	  
skoða	  framleiðsluferlið	  frá	  upphafi	  til	  enda.	  Það	  er,	  svo	  dæmi	  sé	  tekið,	  hægt	  
að	  gera	  með	  því	  að	  skoða	  ferlið	  „frá	  bómull	  í	  buxur“	  og	  taka	  með	  í	  breytuna	  
laun,	   aðstæður	   og	   aðbúnað	   fólks	   sem	   vinnur	   við	   framleiðsluferlið,	   bæði	  
ræktun	  og	   textíl,	   og	   losun	   gróðurhúsalofttegunda	   við	   flutning	   vörunnar	   til	  
landsins.	  Verslun	  og	  viðskipti	  með	  losun	  úrgangs	  og	  velta	  því	  fyrir	  sér	  hvort	  
það	  sé	   framtíðarlausn	  en	   í	  dag	  er	  markaður	   fyrir	  eiturefnaúrgang	  og	   losun	  
gróðurhúsalofttegunda.	  Það	  þarf	  almennt	  séð	  að	  bæta	  þessum	  þáttum	  inn	  í	  
nám	  og	  umræðu	  um	  umhverfis-‐	  og	  samfélagsáherslur	  og	  setja	  verðmiða	  á	  
fleira	  í	  samfélaginu	  og	  umhverfinu	  en	  gert	  er	  í	  dag.	  

6.4 Leiðir	  í	  stefnu	  þátttökuskóla	  og	  kennsluhættir	  

Viðmælendur	   þekktu	   almennt	   ekki	   þær	   áherslur	   sem	   UNESCO	   lagði	   upp	  
með	  árið	  2005.	  Undantekningin	   frá	  þessu	  var	  einn	  viðmælandi	   sem	  þekkti	  
til	   þeirra	   í	   gegnum	   ráðstefnu	   erlendis.	   Viðmælendur	   höfðu	   lítið	   sóst	   eftir	  
samstarfi	   við	  önnur	  Evrópulönd	   í	   gegnum	  menntastefnu	  ES.	  Engu	  að	   síður	  
eru	   íslensku	   viðmælendurnir	  meðvitaðir	   um	  það	   sem	  er	   að	   gerast	   í	   þeirra	  
nærsamfélagi	   og	   þekkja	   þessar	   áherslur	   í	   gegnum	   hina	   nýju	   Aðalnámskrá	  
framhaldsskóla.	   Hið	   sama	   á	   við	   um	   viðmælendur	   í	   KEVICC,	   þeir	   þekkja	  
áherslur	   nærsamfélagsins	   betur.	   Allir	   viðmælendur	   eru	   sammála	   um	   að	  
mikilvægt	   sé	   	   að	   vinna	   verkin	   heima,	   hlúa	   að	  nemendum	  og	   gera	   skólann	  
eftirsóknarverðan	  vinnustað	  til	  að	  koma	  í	  veg	  fyrir	  brottfall.	  	  

Brottfall	   var	   ekki	   nefnt	   í	   KEVICC	   en	   stjórnendur	   þar	   fara	   út	   fyrir	   hefð-‐
bundna	   námskrá	   hvað	   varðar	   þær	   leiðir	   sem	  þeir	   fara	   í	   námsframboði	   og	  
kennsluaðferðum.	   Stærsti	   áhrifavaldur	  þar	   er	  nærsamfélagið	  og	  Transition	  
Town	  Totnes-‐samtökin	  (TTT).	  Þetta	  á	  við	  um	  verkefni	  nemenda,	  framboð	  á	  
áföngum	  og	  ábyrgð	  þeirra	  á	  eigin	  námi.	  Kevin	  gekk	  svo	  langt	  að	  fullyrða	  að	  
bresk	   yfirvöld	   hefðu	   ekki	   menntun	   og	   sjálfbærni	   (e.	   education	   and	  
sustainability)	   sem	   eitthvert	   áhersluatriði	   heldur	   fælist	   krafa	   breskra	  
yfirvalda	   í	   kennsluaðferðum	   og	   leiðum	   miklu	   frekar	   í	   gömlum	   og	   hefð-‐
bundnum	  viðhorfum	  þar	  sem	  nemandi	  situr	  við	  borð	  með	  bækur	  sínar.	  Það	  
kom	  mér	  á	  óvart	  hvað	  ytra	  mat	  á	  skólastarfi	  þeirra,	  sem	  OFSTED	  framfylgir,	  
tekur	   mikið	   mið	   af	   þessum	   kennsluaðferðum.	   Kevin	   segist	   upplifa	   mikið	  
skilningsleysi	   breskra	   yfirvalda	   á	   mikilvægi	   menntunar	   til	   sjálfbærrar	  
þróunar	   og	   að	   þeir	   nefni	   ekki	   einu	   sinni	   loftlagsbreytingar.	   Starfsaðferðir	  

OFSTED	   taki	   ekki	   mið	   af	   breyttum	   kennsluháttum	   og	   það	   sýni	   sig	   í	  
skólanámskrá	  KEVICC	  sem	  þarf	  að	  keppa	  um	  nemendur	  og	  því	  nauðsynlegt	  
að	  fá	  gott	  mat	  frá	  þeim.	  Breska	  deild	  UNESCO	  gaf	  út	  skýrslu	  þar	  árið	  2010	  
(UNESCO,	  2010)	  um	  áratug	  SÞ	  um	  menntun	  til	  sjálfbærrar	  þróunar	  og	  þær	  
áherslur	   og	   leiðir	   sem	   breskir	   skólar	   geta	   farið	   til	   að	   nálgast	   þetta	  
viðfangsefni.	   Þessi	   skýrsla	   virðist	   ekki	   komin	   til	   framkvæmda	   í	   starfs-‐
aðferðum	  OFSTED.	  	  

Ellen	  er	  þeirrar	  skoðunar	  að	  skólinn	  þurfi	  að	  gera	  fjölbreytileika	  í	  náms-‐
framboði,	  samstarf	  við	  TTT,	  kennsluhætti	  og	  sjálfbæra	  þróun	  mun	  sýnilegri	  í	  
námskrá	   skólans,	   það	   væri	   framtíðin.	   Hún	   telur	   einnig	   að	   virkja	   þurfi	  
nemendur,	   starfsfólk	  og	  samfélagið	  með	   í	  því	  verki.	  Hún	  vill	  að	   farin	   sé	  sú	  
leið	   að	   kennarinn	   skipuleggi	   námsframboð	   og	   leggi	   fyrir	   verkefni	   þar	   sem	  
nemandinn	  þurfi	  að	  vinna	  ekki	  síður	  en	  kennarinn,	  eins	  og	  hún	  orðaði	  það.	  
Kevin	   vill	   einnig	   höfða	   til	   ábyrgðar	   nemenda	   og	   að	   þeir	   upplifi	   sig	   sem	  
neytendur	   og	   gerendur	   í	   hagkerfinu.	   Þannig	   vinna	   kennarar	   og	   nemendur	  
oft	   hlið	   við	   hlið.	   Edda	   nefnir	   einnig	   að	   kennarar	   þurfi	   að	   taka	   sjálfbæra	  
þróun	   inn	   í	   sína	   áfanga	   og	   sjá	   samhengið	   og	   tengslin	   við	   fræðin	   sem	  þeir	  
kenna.	  	  

Hjá	   íslenskum	   viðmælendum	   komu	   fram	   mismunandi	   sjónarmið	  
varðandi	   nærsamfélagið	   og	   breytta	   kennsluhætti.	   Einn	   segir	   að	   nærsam-‐
félagið	  geri	  enga	  kröfu	  um	  breytta	  kennsluhætti	  meðan	  annar	  segir	  þá	  vera	  
mikið	   í	   umræðunni	   og	   að	   samstarf	   sé	  mikið	   á	  milli	   framhaldsskóla.	   Fram-‐
haldsskólarnir	  sem	  ég	  hafði	  samskipti	  við	  fóru	  ólíkar	  leiðir	   í	  sínum	  kennslu-‐
háttum.	   Einn	   er	   með	   vendikennslu	   og	   annar	   verkefnamiðaða	   kennslu.	  
Viðmælendur	   segja	   að	   bæði	   verkefnamiðuð	   kennsla	   og	   vendikennsla	   auki	  
ábyrgð	   nemenda	   og	   Moodle-‐kerfið	   geri	   þeim	   kleift	   að	   fylgjast	   með	  
vinnuframlagi	   sínu	   og	   stöðu	   í	   námi.	   Þetta	   er	   í	   sama	   anda	  og	   framtíðarsýn	  
Ellenar.	  	  

Í	  NEED-‐verkefninu	   var	   notuð	  blanda	   af	   ýmsum	  aðferðum	  eins	   og	   vett–
vangsferðir,	   rannsóknir,	   fyrirlestrar,	   skólabúðir	   og	   samstarf	   við	   ferða-‐
þjónustu	  og	  heimamenn	  eða	  nærsamfélagið.	  	  

6.5 Heildarsýn	  og	  frumkvöðlastarf	  

Einn	  viðmælandi	  minn	  taldi	  það	  mikilvægt	  að	  nemandi	  fengi	  á	  fyrstu	  árum	  
framhaldsskólans	  heildarsýn	  yfir	  þau	  fræði	  sem	  framhaldsnám	  býður	  upp	  á	  
og	  tækist	  á	  við	  jákvæða	  sálfræði	  svo	  hann	  ætti	  auðveldara	  með	  að	  átta	  sig	  á	  
hvar	  hann	  ætti	  heima,	  lærði	  að	  þekkja	  sjálfan	  sig	  og	  lifa	  í	  gleði	  og	  kynni	  að	  
beita	  aðferðum	  til	  að	  efla	  hana.	  Í	  þeim	  skóla	  eru	  í	  boði	  inngangsáfangar	  að	  
félagsvísindum,	   náttúruvísindum	   og	   listum.	   Í	   félagsvísindum	   er	   sálfræði,	  

heimspeki,	   mannfræði,	   menntunarfræði	   og	   uppeldisfræði.	   Í	   náttúru-‐
vísindum	   er	   líffræði,	   lífeðlisfræði,	   jarðfræði,	   efnafræði	   og	   aðferðafræði	  
náttúruvísindanna.	   Í	   listum	   er	   tvinnað	   saman	   myndlist,	   tónlist	   og	  
ljósmyndun.	  Bæði	  vendikennslan	  og	  verkefnamiðaða	  kennslan	  bjóða	  upp	  á	  
það	   að	   nemendur	   og	   kennarar	   vinni	   hlið	   við	   hlið.	   Þeir	   skólar	   sem	   haga	  
kennslu	   sinni	   þannig	   hafa	   jafnframt	   þróað	   hjá	   sér	   öðruvísi	   námsmat	   en	  
hefðbundin	   próf.	   Þetta	   er	   áhugaverð	   nálgun	   og	   vert	   að	   rannsaka	   betur,	  
meðal	  annars	  með	  tilliti	  til	  brottfalls	  nemenda.	  

Flestir	   viðmælendur	   nefndu	   frumkvöðlastarf	   sem	   eina	   leið	   í	   kennslu-‐
háttum.	   Í	   Menntaskólanum	   á	   Tröllaskaga	   verða	   nemendur	   að	   taka	   frum-‐
kvöðlaáfanga	   og	   aðferðafræði.	   Skólinn	   hvetur	   sína	   nemendur	   til	   að	   vera	  
virkir	   í	   athöfnum	   fyrir	   utan	   veggi	   skólans,	   svo	   sem	  með	   sýningarhaldi	   og	  
útivist.	   Megintilgangurinn	   er	   að	   nemendur	   verði	   sjálfstæðir	   og	   taki	   eigin	  
ákvarðanir,	  hafi	  kjark	  og	  þor	  til	  að	  skapa	  og	  fara	  óhefðbundnar	   leiðir.	   Inn	   í	  
þetta	   frumkvöðlastarf	   kemur	   samþætting	   námsgreina	   og	   að	   nota	  
nærsamfélagið	  og	  það	  sem	  það	  býður	  upp	  á.	  Frumkvöðlar	  sem	  stofnað	  hafa	  
fyrirtæki	  koma	  í	  heimsókn	  og	  halda	  fyrirlestra.	  	  

Í	  KEVICC	  er	  einnig	  lögð	  áhersla	  á	  frumkvöðlastarf.	  Þar	  er	  útfærslan	  önnur	  
en	  í	  íslensku	  skólunum	  en	  nokkrir	  nemendur	  eru	  valdir	  til	  að	  vera	  í	  forsvari	  
fyrir	  ákveðna	  málaflokka,	  kynna	  sér	  allt	  um	  þá	  og	  fræða	  aðra	  nemendur	  og	  
starfsfólk	  skólans.	  Kevin	  segir	  að	  það	  að	  gera	  nemendur	  að	  leiðtogum	  með	  
þessum	   hætti	   sé	  mjög	   spennandi	   og	   að	   í	   KEVICC	   standi	   til	   að	   þróa	   þetta	  
áfram.	  Hann	  segir	  að	  með	  þessu	  öðlist	  nemendur	  eignarhald	  á	  námi	  sínu	  og	  
þekkingu.	   Þetta	   tel	   ég	   vera	   áhugaverða	   skólaþróun.	   Menntaskólinn	   á	  
Tröllaskaga	   hefur	   það	   fyrirkomulag	   að	   á	   miðri	   önn	   er	   það	   sem	   þeir	   kalla	  
miðannarvika	  og	  nemendur	  fá	  að	  takast	  á	  við	  viðfangsefni	  sem	  ekki	  tengjast	  
beint	  áföngum	  sem	  þeir	  sækja	  en	  gagnast	  þeim	  í	  námi	  og	  lífinu	  sjálfu.	  	  

Íslensku	   viðmælendurnir	   þekktu	   vel	   til	   grunnþátta	   menntunar	   og	   hafa	  
velt	   því	   fyrir	   sér	   hvernig	   eigi	   að	   innleiða	   þá	   í	   skólastarf.	   Sem	  dæmi	   nefnir	  
einn	   að	   hafa	   mætti	   starfandi	   hópa	   innan	   skólans	   þar	   sem	   saman	   kæmu	  
fulltrúar	   frá	  öllum	  sviðum	  skólans	  sem	  hefðu	  það	  hlutverk	  að	  vinna	  við	  að	  
gera	   sjálfbærni	   sýnilega	   í	   skólanum.	   Sá	   hópur	   hefði	   það	   hlutverk	   að	   gera	  
grunnþáttinn	  sýnilegan	  í	  skólanum,	  í	  námskránni	  og	  áföngum.	  

6.6 Hugtök	  og	  endurmenntun	  

Ein	   af	  megináherslum	  áratugar	   um	  menntun	   til	   sjálfbærrar	   þróunar	   fólst	   í	  
því	   að	   stuðla	   að	   símenntun	   og	   efla	   þekkingu	   og	   vitund	   almennings.	   Þessi	  
áhersla	  kemur	  einnig	  fram	  hjá	  ES	  og	  í	  stefnumótun	  íslenskra	  stjórnvalda.	  	  

Niðurstöður	   benda	   til	   þess	   að	   það	   sé	   full	   þörf	   á	   að	   halda	   þessu	  
áhersluatriði	   enn	   á	   lofti	   þar	   sem	   skilningur	   á	   hugtökunum	   sjálfbærni,	  
sjálfbærri	   þróun	   og	   menntun	   til	   sjálfbærrar	   þróunar	   er	   mismunandi	   og	  
hugtökin	   ný	   í	   umræðunni.	   Í	   viðtölum	   kemur	   fram	   að	   ekki	   er	   nægur	  
skilningur	  á	  þessum	  hugtökum	  til	  að	  stjórnendur	  finni	  til	  öryggis	  við	  að	  leiða	  
skólana	   á	   þá	   braut	   sem	   ætlast	   er	   til	   af	   þeim	   í	   aðalnámskrá.	   Þeim	   finnst	  
hugtakið	  þvælast	  fyrir	  sér	  og	  ná	  ekki	  að	  draga	  fram	  þau	  atriði	  sem	  einkenna	  
menntun	  til	  sjálfbærrar	  þróunar,	  enda	  ekki	  að	  furða	  þar	  sem	  umræðan	  um	  
sjálfbæra	  þróun	  í	  þetta	  víðum	  skilningi	  kemur	  ekki	  fram	  fyrr	  en	  í	  aðdraganda	  
áratugarins	  um	  menntun	  til	  sjálfbærrar	  þróunar.	  	  

Flensborg,	   sem	   er	   framarlega	   í	   menntun	   til	   sjálfbærrar	   þróunar	   út	   frá	  
samfélagslegu	   hliðinni	   í	   verkefninu	   Heilsueflandi	   framhaldsskóli,	   tengir	  
þetta	   ekki	   saman.	   FMOS,	   sem	   er	   með	   auðlindir	   og	   umhverfismál	   sem	  
einkunnarorð,	   sér	   ekki	   umhverfi	   skólans	   sem	   tækifæri	   til	   náms	   fyrir	   nem-‐
endur.	  Viðmælendur	  eru	  þeirrar	  skoðunar	  að	  það	  þurfi	  að	  vinna	  meira	  með	  
þessa	  orðræðu	  og	  ég	  tek	  undir	  það.	  	  

Í	   KEVICC-‐skólanum	   kemur	   fram	   að	   skilningur	   á	   sjálfbærri	   þróun	   út	   frá	  
efnahag,	   samfélagi	   og	   umhverfi	   er	  meiri	   en	   í	   íslensku	   skólunum	   enda	   um	  
átta	  ár	  síðan	  samfélagið	  í	  Totnes	  fór	  markvisst	  að	  vinna	  í	  þessum	  málum	  og	  
íbúar,	   sérstaklega	   ungt	   fólk,	   eru	   meiri	   þátttakendur	   í	   umræðunni.	   Í	  
samfélaginu	   í	  Totnes	  er	   líka	  sterk	   frumkvöðlastarfsemi	  sem	  er	  áberandi	  og	  
framkvæmir	   sýnilegar	   aðgerðir	   í	   þágu	   sjálfbærrar	   þróunar.	   Ellen	   nefnir	   að	  
áður	   fyrr	   hafi	   skilningurinn	   byggst	   á	   umhverfissjónarmiðinu	   eingöngu	   en	   í	  
dag	   fást	  þau	  við	  samfélagslegu	  þættina	  og	  einnig	  hagkerfið.	  Sem	  dæmi	  þá	  
selja	  nemendur	  afurðir	  úr	  garðinum	  til	  að	  eiga	  fyrir	  rekstarkostnaði	  hans	  og	  
umbótum.	  Hins	  vegar	  þarf	  skólinn,	  öfugt	  við	   íslensku	  skólana,	  að	  glíma	  við	  
þá	  staðreynd	  að	  OFSTED,	  sem	  hefur	  með	  ytra	  mat	  bresku	  skólanna	  að	  gera,	  
hefur	  ekki	  tileinkað	  sér	  áherslur	  áratugarins.	  Til	  að	  árangur	  náist	  í	  menntun	  
til	   sjálfbærrar	   þróunar	   þarf	   að	   efla	   skilning	   og	   orðræðu	   meðal	  
skólastjórnenda,	   kennara	   og	   þeirra	   sem	   koma	   að	   stefnumótun	   í	  
skólasamfélaginu.	  	  

7 Tillögur	  

Eins	  og	  áður	  hefur	  komið	  fram	  vinna	  þátttökuskólarnir	  gott	  starf	  í	  menntun	  
til	   sjálfbærrar	   þróunar	   út	   frá	   áherslum	   samfélags.	   Það	   sem	   þarf	   að	   draga	  
betur	   fram	   þar	   er	   að	   menntunin	   á	   að	   ganga	   út	   á	   það	   að	   breyta	   hegðun	  
manna	  og	   efla	   lykilhæfni	   í	   sjálfbærri	   þróun.	   Til	   þess	   þarf	  meðal	   annars	   að	  
endurskipuleggja	  námsbrautir	  með	  það	  markmið	  að	  leiðarljósi	  að	  samþætta	  
umfjöllun	   um	  hagkerfi,	   samfélag	   og	   umhverfi.	   Horfa	   þarf	   til	   fortíðar	   til	   að	  
skilja	   stöðu	   nútímans	   svo	   hægt	   sé	   að	   taka	   upplýstar	   ákvarðanir	   fyrir	  
framtíðina	  svo	  velferð	  komandi	  kynslóða	  sé	  tryggð.	  	  

Hvað	  umhverfisáherslur	  varðar	  þarf	  að	  auka	  áherslurnar	  sem	  snúa	  að	  því	  
að	   efla	   virðingu	   fyrir	   öllu	   lífi,	   ekki	   aðeins	   lífi	   manna	   heldur	   fjölbreytileika	  
dýralífs	  og	  gróðurs.	  Nemendur	  ættu	  að	  fá	  tækifæri	  til	  að	  skoða	  hvað	  gerðist	  
á	   árum	   áður	   þegar	   búsvæði	   einnar	   dýrategundar	   var	   breytt	   og	   hvaða	  
afleiðingar	  það	  hafði	  í	  för	  með	  sér.	  Þeir	  ættu	  að	  fá	  tækifæri	  til	  að	  kynna	  sér	  
mikilvægi	  náttúruauðlinda,	  ekki	  aðeins	  okkar	  Íslendinga	  heldur	  líka	  annarra	  
þjóða	   og	   vita	   hvernig	   efnahagskerfi,	   stór	   og	   smá,	   spila	   þar	   stórt	   hlutverk.	  
Spurningin	   um	   hinn	   ákjósanlega	   heim,	   hvernig	   er	   hann?	   Þessa	   spurningu	  
ætti	   að	   leggja	   fyrir	   og	   skoða	   hvað	   veldur	   loftslagsbreytingum	   og	   hvaða	  
afleiðingar	  þær	  hafa	  víða	  um	  heim,	  til	  dæmis	  á	  flóð	  og	  þurrka.	  	  

Nemendur	   ættu	   að	   þekkja	   til	   þeirrar	   þjónustu	   sem	   náttúran	   veitir	   og	  
hvernig	   hún	   er	   nýtt.	   Eigið	   vistspor	   ættu	   þeir	   að	   þekkja	   sem	   og	   vistspor	  
samfélagsins	   sem	   þeir	   búa	   í.	   Þannig	   fá	   þeir	   tækifæri	   til	   að	   sjá	   sig	   sem	  
neytendur	   og	   sem	   slíkir	   eru	   þeir	   drifkraftur	   efnahagskerfisins.	   Megin-‐
tilgangurinn	   er	   að	   þeir	   taki	   upplýstar	   ákvarðanir	   til	   hagsbóta	   fyrir	   sig	   og	  
aðra.	  	  

UNESCO	   lagði	  áherslu	  á	  að	  allar	  námsbrautir	  ættu	  að	  byggjast	  á	  því	   að	  
nemendur	  fái	  að	  læra	  að	  þekkja,	  að	  læra	  að	  gera,	  að	  læra	  að	  búa	  saman,	  að	  
læra	  að	  vera	  og	  að	  læra	  að	  umbreyta	  sjálfum	  sér	  og	  samfélaginu.	  Varðandi	  
leiðir	  sem	  skólarnir	  fara	  til	  að	  ná	  markmiðum	  sínum	  er	  ljóst	  að	  nemendur	  og	  
kennarar	  eru	  að	  færast	  á	  þá	  braut	  að	  vinna	  og	  læra	  hlið	  við	  hlið.	  Ég	  tel	  þetta	  
vera	   áhugaverða	   nálgun	   sem	   vert	   er	   að	   vinna	   meira	   með.	   Um	   leið	   og	  
áhugahvöt	   nemenda	   er	   virkjuð,	   bæði	  með	   auknu	   framboði	   á	   áföngum	   og	  
ábyrgð	   innan	   skólans,	   gæti	   dregið	   úr	   brottfalli	   nemenda.	   Það	   mætti	  
rannsaka	   nánar.	   Það	   er	   líka	   ástæða	   til	   að	   kanna	   utanumhald	   foreldra	   í	  
tengslum	  við	  brottfall	  úr	  framhaldsskóla.	  Við	  getum	  farið	  að	  dæmi	  Breta	  og	  
komið	   á	   leiðbeinandakerfi	   fyrir	   framhaldsskólanemendur	   fyrstu	   tvö	   ár	  
þeirra	   í	   haldsskólans	   sem	   hafi	   þær	   skyldur	   að	   fylgjast	   með	   aðlögun	  
nemenda	   að	   skólanum	   og	   líðan.	   Einnig	   mætti	   efla	   námsráðgjöf	   innan	  

skólanna	   þar	   sem	   skólabragur	   framhaldsskólanna	   er	   oft	   ólíkur	   skólabrag	  
grunnskólans	  og	  nemendur	  misfærir	  um	  að	  fóta	  sig	  þar.	  Eitt	  er	  víst	  en	  það	  
er	   að	   vellíðan	   og	   velferð	   nemenda	   eru	   mikilvægt	   atriði	   í	   menntun	   til	  
sjálfbærrar	  þróunar.	  	  

Eins	  og	  fram	  kemur	  í	  áherslunum	  (tafla	  1,	  2	  og	  3)	  þá	  eiga	  þær	  stundum	  
við	   almenning	   að	   því	   leyti	   að	   efla	   þurfi	   grunnmenntun	   og	   vitund	  
almennings.	   Í	   skýrslunum	   Velferð	   til	   framtíðar	   og	   Efling	   græns	   hagkerfis	  
kemur	  þetta	  líka	  fram.	  Það	  þarf	  að	  efla	  grunnmenntun	  meðal	  almennings	  og	  
einnig	  meðal	  kennara	  og	  skólastjórnenda.	  Niðurstöður	  viðtalanna	  benda	  til	  
þess	   að	   svo	   sé	  og	  þar	  ætti	  mennta-‐	  og	  menningarmálaráðuneytið	  að	  gera	  
átak.	  	  

Framhaldsskólarnir	  geta	   líka	  nýtt	  betur	  það	  styrkjakerfi	   sem	  ES	  stendur	  
fyrir.	   Samstarfsverkefni	   skóla	   á	   Evrópska	   efnahagssvæðinu	   efla	   ekki	   bara	  
endurmenntun	  kennara	  heldur	  stuðla	  líka	  að	  því	  að	  nemendur	  geti	  yfirfært	  
þekkingu	   sína	   frá	   nærumhverfi	   til	   fjærumhverfis.	   Aðgerðir	   þeirra	   í	   nær-‐
umhverfi	   hafa	   áhrif	   á	   heimsvísu.	   Þátttaka	   nemenda	   er	  mikilvæg	   forsenda	  
fyrir	  framförum.	  Í	  samstarfsverkefnum	  milli	  landa	  fá	  nemendur	  raunveruleg	  
verkefni	  til	  að	  fást	  við.	  	  

Í	  nærsamfélögum	  skólanna	  hér	  á	   landi	  er	  hægt	  að	  takast	  á	  við	  verkefni	  
tengd	  útgerð,	  matvælaframleiðslu,	  söguminjum,	  vantsbúskap,	  ferðamanna-‐
iðnaði	  og	  ýmsu	  öðru.	  Hvernig	  nýtir	  samfélagið	  nærumhverfið	  út	  frá	  þörfum	  
hagkerfisins?	  Er	  gengið	  um	  of	  á	  vistkerfið	  og	  þjónustu	  þess?	  Hvað	  gerist	  ef	  
einhver	  þáttur	  í	  þessari	  starfsemi	  heldur	  áfram	  næstu	  100	  ár	  án	  breytinga?	  	  

Þó	  að	  hægt	  sé	  að	  finna	  dæmi	  um	  nýtingu	  nærumhverfis	  í	  starfi	  skólanna	  
tel	  ég	  að	  þar	  gætu	  skólarnir	  gert	  betur	  og	  tengt	  við	  efnahag	  og	  umhverfi,	  til	  
dæmis	  með	  því	  að	  kanna	  hver	  líffræðilegur	  fjölbreytileiki	  er	  og	  hvernig	  hann	  
hefur	   þróast.	   Hver	   er	   þjónusta	   náttúrunnar	   í	   nærumhverfinu	   og	   hefur	  
ágengni	   manna	   breytt	   þar	   einhverju?	   Gefa	   mætti	   nemendum	   færi	   á	   að	  
vinna	   athuganir	   í	   nærumhverfi,	   til	   dæmis	   mætti	   athuga	   hvers	   virði	   græn	  
svæði	  og	  villt	  náttúra	  eru	  fyrir	  velferð	  fólks	  í	  samfélaginu.	  Hver	  er	  saga	  þess	  
og	  hvernig	  hafa	  atvinnuvegir	  þróast?	   Jafnframt	  þarf	  að	  horfa	   til	   framtíðar,	  
hvernig	  vilja	  þeir	  hafa	  tengslin	  milli	  efnahags,	  samfélags	  og	  umhverfis?	  	  

Nú	   eru	   sífellt	   að	   koma	   fram	   samfélagsleg	   verkefni	   sem	   eru	   kjörinn	  
vettvangur	   fyrir	   skólana	   að	   taka	   þátt	   í.	   FMOS	   hefur	   það	   í	   stefnu	   sinni	   að	  
gera	   umhverfi	   skólans	   að	   lifandi	   þætti	   í	   skólastarfinu	   og	   nýta	   náttúru	  
umhverfisins	  en	  ég	  sé	  ekki	  hvar	  það	  er	  gert.	  Ellen	  telur	  mikilvægt	  að	  vinna	  
meira	  í	  nærsamfélaginu	  og	  yfirfæra	  það	  á	  heimsvísu.	  Þess	  vegna	  er	  KEVICC	  
meðal	   annars	   í	   samstarfi	   við	   TTT.	   Eins	   og	   áður	   hefur	   verið	   tekið	   fram	  eru	  

grunngildin	  þar	  sjálfshjálp	  og	  sjálfsábyrgð.	  Það	  þarf	  að	  þekkja	   til	  að	  breyta	  
og	  vera	  virkur	  í	  lýðræðinu.	  

Skólarnir	   ættu	   einnig	   að	   taka	   sjónarmið	   framtíðar	   og	   fjölbreyttrar	  
menningar	  meira/betur	  inn	  í	  starf	  sitt.	  Hver	  er	  réttur	  þeirra	  sem	  eiga	  að	  erfa	  
landið	   og	   vandamálin?	   Sjálfbær	   framtíð,	   eins	   og	   ég	   hef	   áður	   sagt,	   vísar	   í	  
ókominn	  tíma	  þar	  sem	  jafnvægi	  ríkir	  á	  milli	  nýtingar	  mannsins	  á	  auðlindum	  
og	  þjónustu	  jarðar	  og	  þess	  sem	  vistkerfi	  jarðar	  getur	  framleitt	  og	  viðhaldið.	  
Við	   getum	   með	   sjálfbærri	   þróun	   í	   dag	   stuðlað	   að	   og	   styrkt	   möguleika	  
framtíðar	  á	  að	   lifa	   í	   sjálfbæru	  samfélagi.	  Til	  þess	  ættu	  nemendur	  að	  kafa	   í	  
neyslusamfélagið.	  

Almennt	   séð	   skortir	   efnahagsáherslur	   varðandi	  menntun	   til	   sjálfbærrar	  
þróunar	  í	  stefnu	  skólanna.	  Í	  leiðum	  og	  kennsluaðferðum	  er	  lítið	  sem	  bendir	  
til	   þess	   að	   skólarnir	   nálgist	   þessi	   áhersluatriði.	   KEVICC	   er	   mun	   virkari	   en	  
íslensku	  skólarnir	  að	  þessu	  leyti	  og	  þar	  getum	  við	  lært	  margt	  af	  Bretunum.	  
Viðmælendur	   í	   KEVICC	   hafa	   almennt	   víðari	   skilning	   á	   sjálfbærri	   þróun	   en	  
íslensku	   viðmælendurnir.	   Ég	   tel	   að	   íslenskir	   framhaldsskólar	   gætu	  nýtt	   sér	  
hugmyndafræði	   TTT	   og	   ættu	   einnig	   að	   líta	   til	   vistmenningar	   (e.	   perm-‐
aculture)	  og	  hvernig	  hægt	  væri	  að	  þróa	  hana	  út	  frá	  íslenskum	  aðstæðum.	  	  

8 Lokaorð	  

Þó	   svo	  ég	  hafi	   kosið	  það	  hér	  að	   fjalla	  um	  sjálfbærni	  út	   frá	  umhverfi,	   sam-‐
félagi	   og	   efnahag	   þá	   vil	   ég	   taka	   skýrt	   fram	   að	   þessir	   þættir	   verða	   ekki	  
aðskildir	   í	  menntun	  til	   sjálfbærrar	  þróunar.	  Ástæða	  þess	  að	  ég	  hef	  þennan	  
háttinn	  á	  er	  sú	  að	  ég	  vil	  draga	  skýrt	  fram	  það	  sem	  einkennir	  þau	  atriði	  sem	  
falla	   undir	  menntun	   til	   sjálfbærrar	  þróunar.	   Efalaust	   segir	   einhver	   að	  með	  
þessu	  falli	  allt	  undir	  sjálfbæra	  þróun.	  En	  ég	  spyr	  þá	  á	  móti:	  Hefur	  ekki	  allt	   í	  
umhverfi	  okkar,	  samfélagi	  og	  efnahag	  með	  einum	  eða	  öðrum	  hætti	  áhrif	  á	  
líf	   okkar	   og	   framtíð?	   Það	   er	   eingöngu	   spurning	   um	   hversu	   meðvituð	   við	  
erum	  um	  það	   sem	  gerist	   í	   nær-‐	   eða	   fjærumhverfi.	  Hlutverk	  menntunar	   til	  
sjálfbærrar	  þróunar	  felst	  meðal	  annars	  í	  því	  að	  virkja	  nemendur	  og	  gera	  þá	  
meðvitaðri	  um	  sjálfa	  sig	  í	  samfélagi	  manna	  og	  hvernig	  þeir	  geti	  haft	  áhrif	  á	  
það,	   umhverfi	   sitt	   og	   efnahagskerfi.	   Það	  þarf	   að	   horfa	   til	   fortíðar,	   hvernig	  
hefur	  þróun	   samfélagsins	  og	  efnahagsins	   verið	  og	  þannig	  er	  hægt	   að	   taka	  
upplýstar	  ákvarðanir	  fyrir	  framtíðina.	  Þeir	  sem	  ófæddir	  eru	  eiga	  rétt	  á	  að	  sjá	  
ósnortna	  náttúru	  og	  lifa	  mannsæmandi	  lífi.	  Framtíðin	  á	  líka	  rétt	  á	  þjónustu	  
vistkerfisins	  og	  að	  geta	  nýtt	  hana	  sér	  til	  lífsviðurværis.	  	  

Niðurstöður	  mínar	  benda	  til	  þess	  að	  við	  séum	  á	  réttri	  leið	  en	  efla	  þarf	  til	  
muna	   fjármála-‐	   og	   efnahagsfræðslu.	   Við	   þurfum	   líka	   að	   gera	   okkur	   betur	  
grein	   fyrir	   hversu	   öflugur	   kraftur	   býr	   í	   neyslusamfélaginu	   og	   að	   hver	   ein-‐
staklingur	   er	   þar	   áhrifavaldur.	   Skólaþróun	   í	   íslenskum	   framhaldsskólum	  er	  
mikil	   og	   fróðlegt	   verður	   að	   fylgjast	  með	   innleiðingu	   grunnþátta	   Aðalnám-‐
skrár	  framhaldsskóla.	  

Þessi	  ritgerð	  hefur	  opnað	  augu	  mín	  fyrir	  mjög	  mörgu	  og	  ég	  vona	  að	  þessi	  
umfjöllun	  mín	   geti	   verið	  þér,	   lesandi	   góður,	   til	   nokkurs	   gagns	   á	   leið	  okkar	  
inn	  í	  sjálfbæra	  framtíð.	  

